
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐅᓪᓗᑐᐃᓐᓇᖅ, ᐅᑐᐱᕆ 25, 2024 .................................................................................................................................... 1 

 

ᐅ. 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 

ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 28, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:00 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓛᒃᑯᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅ ᖁᐊᓴ ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ  

 

ᐅᖃᖅᑎ: ᑏᕖᒃᑯᓪᓗ ᑕᐅᑐᒃᑐᑦ ᐅᓪᓛᒃᑯᑦ, ᓈᓚᐅᑎᒃᑯᓪᓗ ᑐᓵᔪᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎ 2, ᒥᓂᔅᑕᐅᑉ 

ᐅᖃᐅᓯᒃᓴᖏᑦ. ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 467 - 6(2): ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᓯᕗᓕᖅᑏᑦ ᑲᑎᒪᔨᕋᓛᑦ 

ᑲᑎᒪᓂᖓᑦ (ᐸ. ᐊᕿᐊᕈᖅ) 

 

ᐅᓪᓛᒃᑯᑦ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ, ᐅᓪᓛᒃᑰᖅᐸᔅᓯ ᐊᒻᒪ ᓄᓇᕗᒻᒥᐅᑕᐃᑦ ᓈᓚᑦᑐᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒃᑐᐸ 11-ᒥ ᑖᓐ ᕚᓪᑕᓪ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐅᕙᖓᓗ, 

ᑐᙵᓱᑦᑎᑦᓯᖃᑎᒌᓚᐅᖅᑐᒍᒃ ᑕᓪᓕᒪᖓᓐᓂ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᓯᕗᓕᖅᑏᑦ 

ᑲᑎᒪᔨᕋᓛᑦ ᑲᑎᒪᓂᖓᓂᒃ ᐃᖃᓗᓐᓂ. 

 

ᑲᑎᒪᖃᑕᐅᓚᐅᖅᑐᒍᒃ ᓄᓇᓯᐊᕐᒥ ᓯᕗᓕᖅᑎ ᐊᕐᔭᐃ ᓯᒻᑉᓴᓐ, ᓄᓇᖃᖅᑳᖅᑐᒥᓃᑦ ᐊᕕᑦᑐᖅᓯᒪᓂᐅᔪᓂᓗ 

ᓯᕗᓕᖅᑏᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ, ᐊᕕᑦᑐᖅᓯᒪᓂᐅᔪᓂᒃ, ᖃᓪᓗᓈᓂᓗ ᐊᕕᑦᑐᖅᓯᒪᓂᐅᔪᓂᒃ 

ᑲᑐᔾᔨᖃᑎᑦᑎᓐᓂᒃ ᐸᕐᓇᐅᑎᒧᑦ. ᒥᓂᔅᑕ ᕚᓐᑖᓪ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᖓ ᔮᓐ ᕗᕋᐃᓱ, ᒥᓂᔅᑕ 

ᐃᓪᓗᓕᕆᔨᒃᑯᓐᓄᑦ, ᐊᑭᑐᔫᑎᓕᕆᔨᒃᑯᓐᓄᑦ ᓄᓇᓕᓐᓄᓪᓗ, ᑲᑎᖃᑎᒋᓚᐅᖅᑕᕗᑦ ᒥᓚᓂ ᔫᓖ, ᒥᓂᔅᑕ ᑲᓇᑕᐅᑉ 

ᓯᓚᑖᓃᖔᖅᑐᓕᕆᓂᕐᒧᑦ; ᐱᐅᓪ ᐱᓕᐅ, ᒥᓂᔅᑕ ᐅᓇᓕᑦᓴᔭᒃᑯᓐᓄᑦ; ᐊᒻᒪᓗ ᔭ'ᐊᕋ ᓵᒃᔅ, ᒥᓂᔅᑕ ᐃᓱᒪᓕᕆᓂᕐᒧᑦ 

ᐊᔪᓕᕈᑎᖃᖅᓯᒪᔪᓕᕆᓂᕐᒧᓪᓗ ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ ᐃᓚᐅᖃᑕᐅᓚᐅᖅᑐᑦ 

ᖃᕆᓴᐅᔭᒃᑯᑦ. 

 

ᒥᓂᔅᑕᐃᑦ ᑕᐃᕕᑎ ᔪᐊᓇᓯ, ᔮᓐ ᒪᐃᓐ ᐊᒻᒪᓗ ᑖᓂᐅᓪ ᖃᕝᕕᒃ ᑲᑎᒪᖃᑕᐅᓚᐅᕐᒥᔪᑦ. 

 

ᐅᖃᖅᑎᑦᑎᔩ, ᑲᑎᒪᑎᓪᓗᑕ ᐅᖃᖃᑎᒌᒍᑎᖃᓚᐅᖅᑐᒍᑦ ᐃᓱᒪᒋᔭᑦᑎᓐᓂᒃ ᐸᕐᓇᐅᑎᐅᑉ ᒥᑦᓵᓄᑦ ᐊᒻᒪᓗ 

ᓄᓇᕐᔪᐊᕐᒥ ᐅᑭᐅᖅᑕᖅᑐᓕᕆᓂᕐᒧᑦ ᐊᑐᐊᒐᓕᕆᓂᕐᒥᒃ, ᐅᑭᐅᖅᑕᖅᑐᖅ ᐅᐊᑦᓯᔭᐅᒋᐊᖃᕐᓂᖓᓄᑦ 

ᓴᐳᒻᒥᔭᐅᓗᓂᓗ, ᐅᑭᐅᖅᑕᖅᑐᒥ ᐃᓪᓗᓕᕆᓂᕐᒧᑦ ᐊᑭᑐᔫᑎᓕᕆᓂᕐᒧᓪᓗ, ᐃᓱᒪᓕᕆᓂᕐᒧᓪᓗ 

ᐊᔪᓕᕈᑎᖃᖅᓯᒪᔪᓕᕆᓂᕐᒧᓪᓗ. 

ᐱᕕᖃᕐᓂᓐᓂ ᓇᓗᓇᐃᔭᐃᓚᐅᖅᑐᖓ ᒫᓐᓇᑲᐅᑎᒋ ᐱᔭᕆᐊᖃᕐᓂᑎᓐᓂᒃ ᑮᓇᐅᔭᖃᖅᑎᑕᐅᒻᒪᕆᒋᐊᖃᕐᓂᖏᓐᓂᒃ 

ᐅᑭᐅᖅᑕᖅᑐᒥ ᐊᖑᒻᒪᑎᒍᓐᓇᖅᓯᖁᓪᓗᑕ ᓄᓇᓕᓐᓂ ᐱᔭᐅᒋᐊᖃᓪᓚᕆᑦᑐᓂᒃ, ᐱᕕᑦᓴᖃᕐᕕᑦᑖᖅᑎᑦᓯᓗᑕ 

ᐱᕙᓪᓕᐊᔪᓕᕆᓂᕐᒧᑦ, ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᑲᓇᑕᒥᓗ ᐅᑭᐅᖅᑕᖅᑐᖓᓂ ᓴᐳᒻᒥᔮᕆᓂᕐᒧᑦ 

ᓇᐅᑦᓯᖅᑐᕐᓂᕐᒧᓪᓗ. 

 

ᐱᒋᐊᖅᑎᑕᐅᓚᐅᖅᓯᒪᔪᖅ 2019-ᒥ, ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᐸᕐᓇᐅᑎ ᐋᖅᑭᑦᓱᐃᒍᑕᐅᓯᒪᔪᖅ 

ᐊᑕᖏᖅᑐᑕ ᑕᑯᒍᒪᔭᑦᑎᓐᓂᒃ ᓯᕗᓂᑦᓴᑎᓐᓂ ᑐᙵᕕᖃᑦᓯᐊᖅᑐᒥᒃ, ᓇᒻᒥᓂᖅ ᒪᑭᑕᔪᓐᓇᖅᑐᓂᒃ ᐃᓅᖃᑎᒌᓂᒃ 

ᓄᓇᓕᓐᓂᓪᓗ ᐱᓕᕆᖃᑎᒌᓐᓂᒃᑯᑦ ᐆᒻᒪᕆᑦᓯᐊᖅᑐᓂᒃ, ᖃᑭᕙᓪᓕᐊᔪᓂᒃ, ᒪᑭᒪᔪᓐᓇᕐᓂᖃᑦᓯᐊᖅᑐᓂᓪᓗ 

ᐅᑭᐅᖅᑕᖅᑐᒥ ᐊᖏᕐᕋᕆᔭᑦᑎᓐᓂ ᑲᓇᑕᐅᓪᓗ ᓯᓚᑖᓂ. ᐊᑐᐊᖅᑕᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᑕ 

ᓯᕗᓪᓕᐅᑎᒋᐊᖃᕐᓗᓂᒋᑦ, ᖃᓄᐃᓕᐅᕈᑎᒋᓗᓂᒋᑦ, ᑮᓇᐅᔭᖃᖅᑎᑦᓯᒍᑎᒋᓗᓂᒋᓪᓗ ᐅᑭᐅᖅᑕᖅᑐᒥ 2030-ᒧᑦ 

ᑭᖑᓂᐊᒍᓪᓗ, ᓇᓕᒧᒌᑎᑦᓯᒍᑕᐅᓂᖅᓴᐅᔪᖅ ᑲᓇᑕᒥ ᑲᓇᑕᐅᓪᓗ ᓯᓚᑖᓂ ᐊᑐᐊᒐᓕᕆᓂᕐᒧᑦ ᑐᕌᒐᖏᓐᓂᒃ 

ᓯᕗᓪᓕᐅᑎᒍᒪᓯᔭᖏᓐᓄᑦ ᓄᓇᖃᖅᑳᖅᑐᒥᓃᑦ ᑭᒃᑯᓕᒫᓪᓗ ᐅᑭᐅᖅᑕᖅᑐᒥᐅᑕᐅᔪᓄᑦ. 

 

ᐅᑭᐅᖅᑕᖅᑐᒥ ᓯᕗᓕᖅᑎᐅᓪᓗᑕ ᓄᓇᖃᖅᑳᖅᑐᒥᓂᐅᓪᓗᑕᓗ ᓯᕗᓕᖅᑎᐅᓪᓗᑕ, ᐱᓕᕆᐊᖃᖅᓯᒪᔪᒻᒪᕆᐅᔪᒍᑦ 

ᐊᑐᓕᖅᑎᑕᐅᖁᓪᓗᒋᑦ ᑕᑯᔭᐅᒍᒪᔪᑦ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᐸᕐᓇᐅᑎᒧᑦ ᐋᖅᑭᑦᓯᐅᓪᓗᑕᓗ ᐊᑯᓂᐅᔪᒧᑦ 

ᓯᕗᓂᑦᓴᑎᓐᓄᑦ ᐱᕕᖃᕐᕕᐅᒍᓐᓇᖅᑐᓂᒃ ᐅᑭᐅᖅᑕᖅᑐᒥ. 

 

ᐅᖃᖅᑎᑦᑎᔩ, ᑲᑎᒪᑎᓪᓗᑕ ᓇᓗᓇᐃᖅᓯᒋᐊᒃᑲᓐᓂᓚᐅᖅᑐᖓ ᑭᖑᕙᓗᐊᖏᓐᓂᖓᓂ ᒐᕙᒪᑐᖃᒃᑯᑦ 

ᐱᓕᕆᒋᐊᕆᐊᖃᕐᓂᖏᓐᓂᒃ ᐱᕚᓪᓕᕈᑕᐅᒍᓐᓇᖅᑐᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐅᑭᐅᖅᑕᖅᑐᒥ ᑕᑯᒍᓐᓇᖅᓯᖁᓪᓗᑕ 

ᑕᑯᒍᒪᔭᒃᑎᓐᓂᒃ ᐸᕐᓇᐅᑎᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

ᑲᔪᓯᑦᓯᐊᓚᐅᕐᓂᖓ (ᑕ. ᐊᕿᐊᕈᖅ)  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᑦᑐᖓ ᐅᖃᕈᓐᓇᕋᒪ ᑲᔪᓯᑦᓯᐊᖅᑐᒻᒪᕆᐅᓚᐅᕐᓂᖓᓂᒃ 2024 ᓄᓇᕗᒻᒥ 

ᓇᒻᒥᓂᖃᖅᑎᐅᔪᓄᑦ ᓴᖅᑭᔮᖅᑎᑦᓯᓂᐅᓚᐅᖅᑐᖅ ᑲᑎᒪᕐᔪᐊᕐᓂᕐᓗ, ᐃᖃᓗᓐᓂ ᓯᑎᐱᕆ 17-ᒥᒃ 19-ᒧᑦ. 

ᓇᒻᒥᓂᖃᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᕕᑦᑎᒍᑦ ᑲᑐᔾᔨᖃᑎᖃᖅᑐᑎᒃ ᕿᑭᖅᑖᓗᒻᒥ ᓇᒻᒥᓂᖃᖅᑎᐅᔪᑦ 

ᑲᑐᔾᔨᖃᑎᒌᖏᓐᓂᒃ, ᐊᑭᓕᖅᓱᐃᓚᐅᕐᒥᔪᒍᑦ ᐱᓗᐊᖑᐊᖅᑐᒥᒃ ᖃᓄᐃᓕᐅᖅᑎᑦᓯᓂᐅᔪᒥᒃ, 

ᑲᑎᖃᑎᒌᑦᑎᑦᓯᒍᑕᐅᓚᐅᖅᑐᖅ 350 ᐅᖓᑖᓃᑦᑐᓂᒃ ᐊᑎᓕᐅᖅᓯᒪᔪᓂᒃ ᐅᐸᖃᑕᐅᔪᓂᒃ ᐊᒥᓱᒃᑲᓐᓂᕐᓂᓪᓗ 

ᓇᒻᒥᓂᖃᖅᑎᐅᔪᓄᑦ ᑭᒃᑯᑐᐃᓐᓇᕐᓄᓪᓗ ᐅᓪᓗᖏᓐᓂ. 

 

ᑕᕝᕙᓂ ᐊᕐᕌᒍᒥ ᓇᒻᒥᓂᖃᖅᑎᐅᔪᓄᑦ ᓴᖅᑭᔮᖅᑎᑦᓯᓂᐅᓚᐅᖅᑐᖅ ᓇᓗᓇᐃᕈᑕᐅᓚᐅᖅᑐᖅ 

ᑕᐃᒪᐃᓚᐅᖅᓯᒪᖏᑦᑐᒥᒃ, ᐃᓚᐅᖃᑕᐅᓪᓗᑎᒃ ᓄᓇᕐᔪᐊᒥ ᐱᓕᕆᖃᑎᒌᑦᑐᓕᕆᔩᑦ ᑲᓇᑕᒥ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑭᒡᒐᑐᖅᑎᓂᒃ, ᐱᓗᐊᖑᐊᖅᑐᓪᓗ ᑎᒥᐅᔪᑦ ᓲᕐᓗ ᐱᕈᖅᓴᐃᔪᓕᕆᔨᒃᑯᑦ ᑲᓇᑕᒥ, ᑲᓇᑕᒥ 

ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔨᖏᑦ ᑲᓇᑕᒥᓗ ᐊᑭᑐᔫᑎᓕᕆᓂᕐᒧᑦ ᑮᓇᐅᔭᒃᑯᕕᒃᑯᑦ. ᐅᐱᒍᓱᓚᐅᕐᒥᔪᒍᑦ 

ᑐᙵᓱᑦᑎᒍᓐᓇᓚᐅᕋᑦᑎᒍ ᑲᓛᖡᑦ ᓄᓈᓐᓂᒃ ᓇᒻᒥᓂᖃᖅᑎᐅᔪᑦ ᓯᕗᓕᖅᑎᖃᖅᑐᑎᒃ ᑕᐅᖅᓰᔪᓕᕆᔨᒃᑯᑦ 

ᑲᑎᒪᔨᖏᓐᓂᒃ ᓯᕗᓕᖅᑎᖓᓂᓪᓗ ᑐᓴᐅᒪᑎᑦᓯᔨᒃᑯᓐᓂᒃ ᑕᐃᖅᓰᔪᓕᕆᓂᕐᒧᓪᓗ ᑭᒡᒐᖅᑐᖅᑎᖏᓐᓂᒃ ᐊᐃᔅᓚᓐ 

ᑭᒡᒐᖅᑐᖅᑎᖏᓐᓂᒃ ᐋᑐᕙᒥ, ᓇᓗᓇᐃᕈᑕᐅᔪᖅ ᐊᑑᑎᖃᖅᑐᓂᒃ ᑲᓲᒪᖃᑎᒌᓐᓂᕐᒧᑦ ᐱᕙᓪᓕᐊᑎᑦᓯᓂᑦᑎᓐᓂᒃ 

ᓴᖅᑭᔮᑦᓯᐊᖅᑐᒥᓪᓗ ᓇᓗᓇᐃᕈᑕᐅᓪᓗᓂ ᐱᕕᑦᓴᖃᕐᓂᑦᑎᓐᓂᒃ ᐱᓕᕆᖃᑎᖃᑦᓯᐊᒃᑲᓐᓂᕈᒪᓂᕐᒧᑦ ᐊᐃᔅᓚᓐᒥᐅᓂᒃ 

ᑲᓛᖡᓪᓗ ᓄᓈᓐᓂᒥᐅᓂᒃ ᓴᖅᑭᔮᖅᑐᓄᑦ ᑭᓱᑐᐃᓐᓇᕐᓂᒃ ᐊᑦᑐᐃᓂᖃᖅᐸᑦᑐᓂᒃ ᐅᑭᐅᖅᑕᖅᑐᓕᒫᒥ. 

 

ᐅᓪᓗᓂᒃ ᐱᖓᓱᓂᒃ ᑲᑎᖃᑎᒌᓐᓂᐅᓯᒪᔪᐅᖅᑐᒥ 107 ᓴᖅᑭᔮᖅᑎᑦᓯᓂᕐᒧᑦ ᓵᖃᓚᐅᖅᑐᑦ ᐃᓚᒋᔭᐅᓪᓗᑎᒃ ᖁᓕᒃ 

ᓴᓇᙳᐊᖅᑏᑦ ᐃᖃᓗᒻᒥᐅᑦ ᐊᓯᖏᓐᓂᓗ ᓄᓇᓕᓐᓂᒥᐅᑦ, 30 ᐅᖃᓕᒪᒋᐊᖅᑐᖅᓯᒪᔪᑦ, ᐅᓪᓗᑕᒫᓪᓗ 

ᑲᑎᒪᑎᑦᓯᕙᑦᑐᑎᒃ. ᓯᕗᓕᖅᑎᕗᑦ, ᐱᔭᐃ ᐊᕿᐊᕈᖅ, ᐅᕙᖓᓗ ᐱᓕᕆᖃᑎᖃᓚᐅᖅᑐᒍᒃ ᔅᑳᑦ ᕇᑦ, ᒥᓂᔅᑕ 

ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ ᓴᐃᒻᒪᖃᑎᒌᑦᑐᓕᕆᓂᕐᒧᓪᓗ ᓂᐅᕗᐊᓐᓚᑦ ᓚᐸᑐᐊᒥ, ᑕᑯᒍᒪᔭᑦᑎᓐᓄᑦ ᓄᓇᕗᒻᒥ 

ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᕿᒥᕐᕈᔭᐅᓪᓗᓂᓗ ᖁᕕᐊᓇᒻᒪᕆᑦᑐᖅ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ. 

 

ᓇᒻᒥᓂᖃᖅᑎᐅᔪᓄᑦ ᑕᐅᖅᓰᔪᓕᕆᓂᕐᒧᑦ ᓴᖅᑭᔮᖅᑎᑦᓯᓂᐅᓚᐅᖅᑐᖅ ᑮᓇᐅᔭᓂᒃ ᐃᓯᖅᑎᑦᓯᒍᑕᐅᓚᐅᖅᑐᖅ $1 

ᒥᓕᐊᓐ ᐊᕝᕙᖏᓐᓂᒃ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᐃᑲᔪᖅᓱᐃᓪᓗᑎᒃ ᓄᓇᓕᓐᓂ 

ᓇᒻᒥᓂᖃᖅᑎᐅᔪᓂᒃ ᐱᔨᑦᓯᕋᖅᑎᐅᔪᓂᓪᓗ. ᑕᒪᓐᓇ ᓇᓗᓇᐃᕈᑕᐅᖅ ᓴᖅᑭᔮᖅᑎᑦᓯᓂᐅᕙᑦᑐᖅ 

ᐱᕈᖅᐸᓪᓕᐊᓂᖃᕐᖓᑦ ᐱᒻᒪᕆᐅᓂᖓᓂᒃ, ᑕᕝᕙᓂ ᐊᕐᕌᒍᒥ ᐊᖏᓂᖅᐹᖑᓯᒪᓪᓗᓂ ᐊᕐᕌᒎᓯᒪᔪᓂ 31-ᓂᒃ, 

ᐅᖃᖅᓯᒪᔪᖅ ᑯᕆᔅ ᐅᐊᔅᑦ ᐊᐅᓚᑦᓯᔨᒻᒪᕆᓂᒃ ᕿᑭᖅᑖᓗᒻᒥ ᓇᒻᒥᓂᖃᖅᑎᐅᔪᑦ ᑲᑐᔾᔨᖃᑎᒌᖏᓐᓄᑦ. 

 

ᖁᕕᐊᓲᑎᖃᖅᑎᓪᓗᑕ ᑲᔪᓯᑦᓯᐊᓚᐅᕐᓂᖓᓂᒃ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ ᓴᖅᑭᔮᖅᑎᑦᓯᓂᕐᓚᐅᖅᑐᓂᒃ, 

ᓇᓗᓇᐃᖅᓯᒋᐊᒃᑲᓐᓂᖅᑐᒍᑦ ᐊᑦᓱᕉᑎᖃᕈᒪᓂᑦᑎᓐᓂᒃ ᓯᕗᒧᒋᐊᖅᑎᑦᓯᓂᕐᒥᒃ ᐱᕙᓪᓕᐊᔪᓕᕆᓂᕐᒥᒃ, ᓴᓇᑐᓂᕐᒥᒃ, 

ᑲᑐᔾᔨᖃᑎᒌᒍᑎᖃᕐᓂᒥᓪᓗ. ᓂᕆᐅᑦᓯᐊᖅᑐᒍᑦ ᑐᙵᕕᓕᐅᕐᓂᐊᕋᑦᑎᒍ ᓯᕗᒧᒋᐊᕈᑎᖃᕐᓂᖅ, 

ᐱᕈᖅᐸᓪᓕᐊᑎᑦᓯᓂᕐᒧᑦ ᐱᕕᑦᓴᖃᖅᑎᑦᓯᓂᕐᒧᓪᓗ ᓄᓇᕗᒻᒥ ᓇᒻᒥᓂᖃᖅᑎᖏᓐᓄᑦ, ᓴᓇᖑᐊᖅᑎᖏᓐᓄᑦ, 

ᓄᓇᓕᓐᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 469 – 6(2): ᓄᓇᕗᒻᒥ ᑲᑎᒪᔨᖏᑦ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᑲᑎᒪᓂᖅ 

(ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕘᒥ 

ᓄᓇᕘᒥᐅᑕᐃᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᖅᑭᐅᑉ ᐱᒋᐊᕐᓂᖓᓂᑦ, ᑲᑎᒪᑎᑦᑎᖃᑕᐅᓚᐅᖅᐳᖓ 9−ᒋᓕᖅᑕᖓᓂᑦ 

ᑲᑎᒪᓂᕐᒥᑦ ᓄᓇᕗᒻᒥᑦ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᐱᓕᕆᖃᑎᑦᑎᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ. ᑕᒪᓐᓇ 

ᑲᑎᒪᑎᓪᓗᑕ ᑲᒪᒋᓚᐅᖅᑕᕗᑦ ᐃᓅᓇᓱᐊᕐᓂᕐᒧᑦ ᐊᑭᖏᑦ ᐃᓕᓐᓂᐊᒐᒃᓴᓪᓗ ᐃᑲᔪᖅᑐᐃᔪᑦ ᓄᓇᕗᒻᒥᐅᓂᒃ 

ᐊᖑᒻᒪᑎᖁᓪᓗᒋᑦ ᐱᔭᕆᐊᖃᓪᓗᐊᑕᖅᐸᒃᑕᖏᓐᓄᑦ. ᐅᖃᐅᓯᕆᓚᐅᖅᑕᕗᑦ ᐅᓯᔭᐅᔪᒃᓴᑦ, ᓂᕆᔭᒃᓴᑦ ᓂᕿᖃᕈᓰᑦ, 

ᓂᖀᑦ ᐊᑭᖏᑦ, ᐊᖑᓇᓱᒃᑎᑦ ᐃᑲᔫᑎᖏᑦ, ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᑲᓇᑕᒥ, ᓂᖃᐃᓱᖅᑐᓕᕆᓂᖅ, 

ᐊᒻᒪ ᐃᓄᐃᑦ ᓄᑕᖅᑲᑦ ᓯᕗᓪᓕᖅᐹᑦ ᐱᓕᕆᐊᖑᕙᓪᓕᐊᔪᒪᔪᑦ. 

 

ᐅᖃᖅᑎᑦᑎᔩ, ᐅᐱᒍᓱᒻᒪᕆᓚᐅᖅᐳᖓ ᑐᓴᕋᒪ ᒪᒃᑯᒃᑐᖁᑎᑦᑎᓐᓂᒃ ᐅᕙᑦᑎᓐᓂᒃ ᐃᖅᑲᐃᓯᔪᓂᒃ ᖃᓄᖅ 

ᐊᒃᑐᐊᖃᑦᑕᐅᑎᓂᑦᑎᓐᓂᒃ ᐃᓱᒪᑦᑎᐊᖁᓪᓗᑕᓗ ᑲᒪᒋᔭᖃᖅᑎᓪᓗᑕ ᑕᒪᒃᑯᓂᖓ ᐊᒃᑐᐊᖃᑦᑕᐅᑎᔾᔪᑎᓂᒃ. 

ᓴᐃᒻᒪᖅᐹᓪᓕᓚᐅᕐᒥᔪᖓ ᐃᓐᓇᖁᑎᑦᑎᓐᓂᒃ ᐱᖃᑎᖃᕈᓐᓇᓚᐅᕋᒪ ᓇᓗᓇᐃᖅᓯᓪᓗᑎᒃ ᒪᒃᑯᒃᑐᖁᑎᕗᑦ 

ᐊᔪᙱᑦᑎᐊᕐᓂᖏᓐᓂᒃ ᐃᓕᑦᑎᕙᓪᓕᐊᓂᖏᓐᓂᒃ ᐊᒻᒪ ᐃᓕᓴᐃᓂᖏᓐᓂᒃ ᐅᕙᑦᑎᓐᓂᒃ. 

 

ᖁᔭᒋᕙᒃᑲ ᐃᓚᐅᔪᓕᒫᑦ ᐱᒻᒪᕆᐅᔪᓂᒃ ᑐᓴᖅᑎᑦᑎᓚᐅᖅᑐᑦ ᐱᓕᕆᐊᖑᕙᒌᖅᑐᓂᒃ, ᖃᓄᖅ ᑖᒃᑯᐊ ᐱᓕᕆᐊᒃᓴᑦ 

ᐱᔨᑦᑎᕋᑦᑎᐊᕐᓂᖅᓴᐅᔪᓐᓇᕐᒪᖔᑕ ᓄᓇᕗᒻᒥᐅᓂᒃ, ᐊᒻᒪ ᐃᓱᒪᒋᔭᐅᑦᑎᐊᖅᓯᒪᔪᑦ ᐃᓚᓕᐅᔾᔭᐅᖁᓪᓗᒋᑦ ᑭᖑᓪᓕᕐᒥ 

ᒪᑭᒪᓂᖅ ᐸᕐᓇᐅᑖ ᐱᓕᕆᐊᖑᓕᕐᒥᒃᐸᑦ. ᑐᑭᓯᓇᑦᑎᐊᖅᑐᒥᒃ ᑐᓴᒐᒃᓴᖅᑕᖃᓚᐅᖅᐳᖅ: ᐊᖅᑯᑎᒃᓴᖅ ᓯᕗᒻᒧᑦ 

ᖁᕕᐊᓲᑕᐅᓗᓂ ᓄᓇᓕᖕᓂ ᐃᑲᔪᕐᓂᕆᓯᒪᔭᕗᑦ ᐊᒻᒪᓗ ᐅᐱᒋᓗᒋᑦ ᐱᖅᑯᓯᕗᑦ ᓴᓇᓂᒃᑯᑦ ᐱᓕᕆᔾᔪᑎᓂᒃ 

ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 470 – 6(2): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᓄᑖᙱᕆᐊᖅᓯᒪᔪᑦ (ᒪᐃᓐ) 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑳ.  

 

ᐅᖃᖅᑎᑦᓯᔩ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᔪᑦ ᐱᓕᕆᔩᑦ ᐱᓕᕆᔾᔪᑎᑐᐊᕆᒐᑉᑎᒍ ᓄᓇᕗᒻᒥᐅᓂᒃ 

ᐱᓕᕆᒍᔾᔨᑎᑦᖢᑕ ᐊᑐᐃᓐᓇᐅᔭᕆᐊᓕᖕᓂᓪᓗ ᐋᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᐅᒪᑎᑦᑎᓂᓗᒃᖢᑕ 

ᓄᓇᕗᒻᒥᐅᓄᑦ. ᐊᓂᒃᑳᕈᐊᖅᐳᖓ ᐱᕙᓪᓕᐊᓯᒪᔪᓂᒃ ᓄᑖᓂᒃ ᑕᒪᑐᒪ ᐱᓕᕆᔨᒃᓴᖃᕐᓂᐅᑉ ᒥᒃᓵᓄᑦ ᐅᑉᓗᒥ ᐅᑉᓛᖅ. 

 

ᑕᐃᒪ ᓯᕗᓪᓕᖅᐹᒥᒃ ᐃᕐᓂᓱᒃᓰᔪᓕᕆᓂᕐᒧᑦ ᐃᓱᒪᑕᕐᒥᒃ ᐃᓛᒃ ᐃᒃᓯᕙᐅᑕᕐᒥᒃ ᐱᓕᕆᔨᑖᓚᐅᕋᑉᑕ ᔫᓂ ᑕᖅᑭᖓᓂᑦ 

2024. ᑖᓐᓇ ᐃᓂᒃᓴᕆᔭᐅᔪᖅ ᐃᑲᔪᖅᑐᐃᔪᖅ ᓇᐅᒃᑯᑦ ᐃᓄᓐᓂᒃ ᐃᕐᓂᓱᒃᓰᔨᐅᔪᓂᒃ 

ᐱᓕᕆᔨᑖᒃᑲᓂᖅᑑᓪᓗᐊᕐᖏᒻᒪᖔᑦᑕ. ᒫᓐᓇ ᐋᓂᐊᖅᑕᐃᓕᑎᑦᑎᔨᒃᑯᑦ ᐱᓕᕆᖃᑎᖃᖅᐳᑦ ᒫᓂᑑᐸᒥ 

ᓯᓚᑦᑐᖅᓴᖅᕕᒋᔭᐅᔪᓂᒃ ᐊᑎᖃᖅᑐᖅ ᑖᓐᓇ ᐱᓕᕆᕝᕕᒋᔭᖓ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᒐᒃᓴᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕐᕕᒃ. ᑖᒃᑯᐊ ᐱᓕᕆᖃᑎᒋᒐᑉᑎᒍ ᓄᑖᒥᒃ 

ᐃᓕᓐᓂᐊᕈᑕᐅᓇᔭᖅᑐᒥᒃ ᐃᓄᓐᓄᑦ ᑐᕌᖓᔪᒥᒃ ᐃᕐᓂᓱᒃᓰᔪᓕᕆᓂᕐᒧᑦ. ᑕᒪᓐᓇ ᐱᓕᕆᐊᖑᓂᖓ ᑲᑎᒪᔨᐊᓛᓄᑦ 

ᒥᐊᓂᕆᔭᐅᔪᖅ ᑖᒃᑯᐊ ᑲᑎᒪᔨᒌᒃᔫᖃᑕᐅᓪᓗᑎᓪᓗ ᓄᓇᕗᑦ ᑐᙵᕕᒃᑯᓐᓃᙶᖅᓯᒪᔪᑦ ᐊᒻᒪᓗ 

ᐸᐅᖅᑑᑎᒃᑯᓃᙶᖅᓯᒪᔪᑦ.  

 

ᐅᑯᐊᓕ ᐱᑉᓗᒋ ᓇᔭᙳᐊᒃᓴᑦ ᓇᔭᙳᐃᑦ ᐱᓕᕆᔨᒃᓴᑦ ᐊᖏᖃᑎᒌᒍᑎᓂᒃ ᒪᕐᕉᓐᓂᒃ ᑕᐃᒪ ᐊᑎᓕᐅᖅᓯᓯᒪᓕᕋᑉᑕ 

ᑖᒃᑯᐊ ᐊᖏᖃᑎᒌᒍᑏᑦ ᑐᕌᒐᖃᖅᖢᑎᒃ ᒪᕐᕈᐃᓕᖓᔪᓂᒃ, ᐃᓚᖓ ᑐᕌᖅᖢᓂ ᑮᓇᐅᔭᓕᐊᖏᓐᓂᒃ 

ᐊᖏᓪᓕᒋᐊᑎᑦᑎᔾᔪᑕᐅᓪᓗᓂ ᑖᒃᑯᐊ ᐃᓐᓄᒋᐊᓖᑦ ᓇᔭᙳᐃᑦ ᐱᓕᕆᔨᒃᓴᑦ ᐱᑉᓗᒋᑦ ᐊᒻᒪ ᐱᖃᑖ ᑐᕌᖓᑉᓗᓂ 

ᐃᓂᒃᓴᒥᒃ ᐊᑕᐅᓯᕐᒥᒃ ᑖᒃᑯᐊ ᐱᓕᕆᔩᑦ ᓇᔭᙳᐃᑦ ᒪᕐᕉᒃ ᐃᓂᒃᓴᒥᒃ ᐊᑕᐅᓯᕐᒥᒃ ᐃᓐᓄᒃᓯᓯᒪᔫᓪᓗᐊᖁᑉᓗᒋ ᑖᒃᑯᐊ 

ᐃᑲᕐᕋᖏᑦ ᓇᑉᐸᕈᖅᑕᐅᑎᖅᓯᒪᑎᓪᖢᒋᑦ.  

 

ᐋᓐᓂᐊᖅᑕᐃᓕᑎᑦᑎᔨᒃᑯᑦ ᓂᕆᐅᒃᑐᑦ ᑕᒪᓐᓇ ᐃᑲᔫᑕᐅᓪᓗᐊᕐᓂᐊᕐᒪᑦ ᑐᓴᖅᓯᒪᒐᑉᑕ ᓇᔭᙳᐃᓂᒃ ᑕᒪᓐᓇ 

ᐱᐅᒋᔭᐅᓂᕋᖅᑕᐅᓯᒪᒻᒪᑦ. ᑖᒃᑯᐊ ᐃᓐᓄᒋᐊᓖᑦ ᐃᓐᓄᒃᓯᒪᙱᑦᑐᑦ ᓇᔭᙳᐃᑦ ᐱᓕᕆᕝᕕᒋᔭᖏ ᓄᓇᕘᑉ ᐃᓗᐊᓂ 

ᖃᐅᔨᒪᒐᑉᑕ ᑕᒪᓐᓇ ᐃᑲᔪᕐᓂᐊᕋᓱᒋᒐᑉᑎᒍ. ᒫᓐᓇᒧᑦ ᑎᑭᒃᖢᒍ 15 ᐃᓂᒃᓴᑦ ᐃᓐᓄᒃᓯᒪᓕᖅᑐᑦ ᑕᕝᕘᓇ.  

 

ᐅᖃᖅᑎᑦᓯᔩ, ᓇᔭᙳᐊᓂᒡᓗ ᕿᓂᖅᑎᒋᑦᑕᒐᕗᑦ ᐃᖅᑲᓇᐃᔭᖅᑎᒋᔭᕗᑦ ᑕᐃᒪ ᖃᕆᑕᐅᔭᑎᒍᑦ ᐱᔪᒥᓵᕈᑕᐅᔪᓂᒃ 

ᓴᖅᑭᐅᒪᑎᑦᑎᓚᐅᖅᑐᑦ ᐊᐅᔭᐅᓚᐅᖅᑐᒥ ᐊᑎᖃᖅᖢᓂ ᐅᑭᐅᖅᑕᖅᑐᕐᒧᑦ ᓵᓚᐅᕆᑦ, Turn to the North 

ᖃᑉᓗᓈᑐᑦ. ᑕᒪᓐᓇ ᑕᑯᒃᓴᐅᓚᐅᖅᑐᖅ Facebook-ᑯᑎᒍᑦ Tiktok-ᑯᑎᒍᓪᓗ ᐊᒻᒪᓗᑦᑕᐅᖅ ᑐᓴᕐᓈᕈᑕᐅᑦᑕᔪᔪᖅ 

Spotify-ᖑᓂᕋᖅᑕᐅᔪᖅ. ᑕᒪᓐᓇ ᑕᐅᑐᒃᑕᐅᓗᐊᓚᐅᖅᑐᖅ ᖃᐅᔨᒪᔪᒍᑦ ᐊᒻᒪᓗ ᓂᕆᐅᒃᑐᒍ ᑕᒪᓐᓇ ᐱᔫᒥᓱᒃᑐᓂᒃ 

ᓇᔭᙳᐊᒃᓴᓂᒃ ᐊᒥᓱᒃᑲᓂᕐᓂᒃ ᑕᑯᓂᐊᕈᒋᑉᓗᑕ ᓂᕆᐅᓕᖅᑐᒍᑦ.  

 

ᐱᓕᕆᔨᒋᔭᕗᓪᓗ ᑲᑎᒪᓂᐅᔪᓄᑦ ᐱᖓᓱᓄᑦ ᐊᐅᓪᓛᖅᑕᓚᐅᖅᐳᑦ ᓇᔭᙳᐊᒃᓴᓂᒃ ᕿᓂᖅᖢᑎᒃ ᐊᒻᒪᓗᑦᑕᐅᖅ ᓱᓕ 

ᑕᖅᑭᐅᓂᐊᖅᑐᒥ ᖃᕆᑕᐅᔭᑎᒍᑦ ᑏᑐᒥ ᐱᔪᒥᓵᕈᑕᐅᔪᒥᒃ ᐱᑕᖃᕐᓂᐊᕆᕗᖅ. ᑕᒪᓐᓇ ᐱᓕᕆᒻᒫᖅᖢᓂ 

ᐃᓕᓐᓂᐊᖅᕈᑕᐅᑦᑕᔪᔪᖅ ᑕᒪᓐᓇ ᓇᔭᙳᐊᖃᐃᓐᓇᐅᔭᕈᐊᕐᓂᖅ ᐱᑉᓗᒍ ᐃᑲᔫᑕᐅᒻᒪᑦ ᖃᐅᔨᒪᔪᒍᑦ ᐊᒻᒪ ᓄᓇᕘᑉ 

ᐃᓗᐊᓂ ᑕᑯᒃᓴᐅᕗᖅ ᑕᒪᓐᓇ. ᓇᔭᙳᐊᓂᒃ ᑕᑯᓯᒪᕗᒍᑦ ᐃᓄᐃᑦ ᐅᖃᐅᓯᖓᓂᒃ ᐃᓕᓐᓂᐊᖅᑐᓂᒃ. ᓇᔭᙳᐊᓂᒡᓗ 

ᑕᑯᓯᒪᕗᒍᑦ ᓯᓚᒃᑐᖅᓴᕐᕕᒡᔪᐊᕐᒧᑦ ᐃᓕᓐᓂᐊᖅᖢᑎᒃ ᐱᓕᕆᒻᒫᖅᖢᑎᒃ ᐃᓕᓐᓂᐊᖅᑐᓂᒃ 

ᐃᓕᑕᕆᔭᐅᔾᔪᑎᑖᕈᐊᖅᖢᑎᒃ. ᐊᒻᒪᓗᑦᑕᐅᖅ ᑕᑯᓯᒪᕗᒍᑦ ᓇᔭᙳᐊᓂᒃ ᓯᕗᓕᖅᑎᒃᓴᓄᑦ ᑖᓐᓇ 

ᐃᓕᓐᓂᐊᕈᑕᐅᑦᑕᔪᔪᖅ ᒐᕙᒪᒃᑯᑎᒍᑦ ᑕᕝᕘᓇ ᐃᓚᐅᔪᓂᒃ. ᖁᕕᐊᓱᖃᑎᒋᑦᓯᐊᖅᐸᒃᑲ ᑕᐃᒃᑯᐊ ᐃᓕᓐᓂᐊᖅᑐᑦ 

ᐱᓕᕆᒻᒫᖅᖢᑎᒃ ᓇᔭᙳᐃᑦ ᑕᒪᓐᓇ ᐊᔪᙱᓐᓂᕆᔭᓯ ᐃᓕᓐᓂᐊᒡᒍᓂᕆᔭᓯ ᐊᒻᒪ ᓴᑉᐱᓱᐃᑦᑑᓂᕆᔭᓯ ᑕᒪᓐᓇ 

ᐅᕙᑉᑎᓐᓄᓘᑦᑖᖅ ᐱᕙᓪᓕᕈᑕᐅᒻᒪᑦ.  

 

ᑖᒃᑯᐊ ᐊᔾᔨᒌᙱᑦᑐᒃᑯᑦ ᐅᖃᖅᑎᑦᑎᔩ ᐱᓕᕆᓂᓗᑉᐳᒍᑦ ᑮᓇᐅᔭᓕᐅᕐᓂᔭᐃᑦ ᑕᐅᑐᒃᖢᒋᑦ ᓇᐅᒃᑯᓪᓗ ᐃᑲᕐᕋᑦ 

ᓇᔭᙳᐃᑦ ᐱᓕᕆᑦᑕᕐᓂᕆᔭᐃᑦ ᑕᐅᑐᒃᖢᒋᑦ ᓇᔭᙳᐊᒃᓴᓂᒡᓗ ᕿᓂᐅᔭᐃᓐᓇᕐᓂᖅ ᐅᕝᕙᓘᓐᓃᑦ 

ᓇᔭᙳᐊᖑᐃᓐᓇᖅᑐᓂᒃ ᑎᒍᒥᐊᕋᕐᓂᓗᐃᓐᓇᐅᔭᕐᓂᖅ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᑕᒪᒃᓱᒥᖓ 

ᑐᕌᒐᖃᐃᓐᓇᐅᔭᕐᓂᐊᖅᑐᑦ ᐱᓕᕆᔨᒋᔭᕗᑦ ᐃᓕᑕᕆᓱᐊᖅᑐᒋᑦ ᐃᑲᔪᖅᑐᕈᐊᖅᑐᒋᑦ ᓄᓇᕗᒻᒥᐅᓂᑦ 

ᐱᔾᔪᑎᑦᓯᐊᖅᑑᓗᐊᕐᓂᐊᕐᒪᑕ ᑕᒪᓐᓇ ᐊᓐᓂᐊᖃᕐᓇᖏᑦᑐᓕᕆᓂᖅ ᐱᒡᔪᑎᒋᓪᓗᒍ. ᒪ’ᓇ, ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 471 – 6(2): 2023-2024 ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐊᓂᒍᐃᔪᑦ − 

ᓂᐱᓕᐅᖅᑕᐅᓂᕐᒧᑦ ᐊᕐᕌᒍ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓇᒦᒃ ᑕᒪᕐᒥᖅ ᓄᓇᕗᒻᒥᐅᑕᐃᓪᓗ 

ᑕᕝᕙᓃᑦᑐᓪᓗ ᐃᒡᓗᒥ.   

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᖑ ᐅᓪᓗᒥ ᑐᓴᖅᑎᑦᑎᔪᓐᓇᕋᒪ ᐅᓪᓗᒥ 301−ᓂᑦ ᐃᓕᓐᓂᐊᕇᖅᑐᓂᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂᑦ 2023-24 ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᒥ. ᓄᑖᖅ ᑎᑎᕋᖅᓯᒪᔪᖅ! 

ᐅᖃᖅᑏ, ᐅᐱᒋᔭᒻᒪᕆᒋᕙᒃᑲ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᑐᑦ. ᐊᒃᓱᕈᒻᒪᕆᓚᐅᖅᑐᑦ ᐊᕐᕌᓂ ᑎᑭᒐᓱᐊᖅᑐᑎᒃ 

ᑐᕌᒐᖏᓐᓄᑦ ᐊᒻᒪᓗ ᑕᒪᓐᓇ ᑎᑭᐅᑎᓇᓱᐊᖅᑐᒍ. ᐃᓕᓴᕆᔪᒪᖕᒥᔭᒃᑲ ᐊᖓᔪᖅᑳᕆᔭᐅᔪᑦ ᖃᑕᙳᑎᖏᓪᓗ 

ᐃᑲᔪᖅᑐᐃᖃᑦᑕᕐᓂᖏᓐᓄᑦ ᐃᓕᓐᓂᐊᖅᑎᖁᑎᑦᑎᓐᓂᒃ, ᐊᒻᒪ ᓲᖃᐃᒻᒪ, ᖁᔭᓕᕙᕗᑦ ᐊᒃᓱᕈᖅᖢᑎᒃ 

ᐱᓕᕆᖃᑦᑕᖅᑐᑦ, ᐃᓕᓴᐃᔨᕗᑦ ᐊᒻᒪ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᑦ. ᑕᒪᔅᓯᑦᑎᐊᖅ ᐱᓕᕆᖃᑎᒌᒃᐸᒃᓯ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᐳᑦ ᓇᓗᙱᑦᑎᐊᕈᒪᓂᕐᒧᑦ ᐃᓕᓐᓂᐊᖅᑎᖁᑎᕗᑦ ᑲᔪᓯᓂᖃᑦᑎᐊᕋᓗᐊᕐᒪᖔᑕ 

ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᓇᒧᙵᐅᕙᓪᓕᐊᓂᕆᔭᒥᓂ. 

 

ᐅᖃᖅᑎᑦᑎᔩ, ᐅᓂᒃᑳᕈᓐᓇᕆᕗᒍᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᖃᑦᑕᖅᑐᑦ ᐅᓄᖅᓯᕙᓪᓕᐊᖏᓐᓇᕐᓂᖏᓐᓂᒃ 

ᐊᕐᕌᒍᑕᒫᑦ ᑕᐃᒪᙵᑦ ᓄᓇᕗᑦ ᐱᙳᖅᑎᑕᐅᓚᐅᖅᑎᓪᓗᒍ 1999-ᒥ. ᑖᓐᓇ ᐱᕙᓪᓕᐊᓂᐅᕗᖅ. 

ᐃᔾᔪᐊᒐᒃᓴᑦᑎᐊᕙᐅᔪᓂᒃ ᐋᖅᑭᒃᓱᐃᔪᒍᑦ, ᓯᕗᓂᒃᓴᑦᑎᓐᓂ ᓄᓇᓕᖕᓂ ᓯᕗᓕᖅᑎᒃᓴᓂᒃ ᐊᒻᒪ ᓴᙱᓂᖅᓴᒥᒃ 

ᓄᓇᕗᒻᒥ. 

 

ᓄᓇᕗᑦ ᒐᕙᒪᖓ ᓈᒪᔪᒥᒃ ᐃᑲᔪᖅᑐᐃᔪᒥᒃ ᐃᓕᓐᓂᐊᕈᑎᖃᖅᑎᑦᑎᔪᒪᔪᖅ ᐃᓕᓐᓂᐊᖅᑎᓕᒫᓄᑦ ᐊᒻᒪᓗ 

ᑲᒪᒋᔭᖃᕐᓗᓂᑦ ᐱᔭᐅᔭᕆᐊᓕᖕᓄᑦ ᓴᙱᓂᕆᔭᐅᔪᓄᓪᓗ ᐃᓕᓐᓂᐊᖅᑎᓂᒃ. ᒪᓕᒡᓗᒍᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᐱᖃᖅᑎᑦᑎᓂᐊᖅᑐᑦ ᐊᑦᑕᕐᓇᙱᑦᑐᒥᒃ, ᑲᒪᒋᔭᖃᑦᑎᐊᖅᑐᒥᒃ ᐃᑲᔪᖅᑐᐃᔪᒥᒡᓗ ᐃᓕᓐᓂᐊᕐᕕᖕᒥᑦ ᑕᒪᐃᓐᓄ 

ᐃᓕᓐᓂᐊᖅᑎᓄᑦ ᑎᑭᐅᑎᖁᓪᓗᒋᑦ ᑐᕌᒐᕆᔭᖏᓐᓂᑦ, ᐱᔪᓐᓇᖅᑎᑉᐹᓪᓕᕐᓗᒋᑦ, ᐊᓂᒎᑎᑦᑎᐊᖅᐸᓪᓕᐊᓗᑎᒡᓗ. 

 

ᐅᖃᖅᑎᑦᑎᔩ, ᐅᖃᒃᑲᓐᓂᕐᓗᖓ, ᖁᕕᐊᓱᖃᑎᒋᔪᒪᕙᔅᓯ ᓄᓇᕗᒻᒥ ᓄᑖᖑᓛᓂᒃ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ 

ᐊᓂᒍᐃᔪᓂᒃ ᐃᓕᑕᕆᓗᒋᓪᓗ ᐊᖓᔪᖅᑳᑦᑎᐊᕙᐅᔪᑦ/ᐸᖅᑭᔨᕗᑦ, ᐃᓕᓴᐃᔨᑦ ᐊᒻᒪ ᐃᑲᔪᖅᑎᑦ ᐃᖅᑲᓇᐃᔭᖅᑎᑦ 

ᐃᑲᔪᖅᓱᐃᓚᐅᖅᑐᑦ ᑖᒃᑯᓂᖓ ᐃᓕᓐᓂᐊᖅᑎᓂᒃ ᐊᒻᒪ ᐊᓂᒍᖅᑎᓵᖅᑕᖏᓐᓂᒃ. 

 

ᐃᓕᓐᓂᐊᖅᑎᖁᑎᑦᑎᓐᓄᑦ. ᐊᓕᐊᓇᐃᒍᓱᖃᑎᒋᕙᔅᓯ. ᑲᔪᓯᑦᑎᐊᖁᕙᑦᑎᒋᑦ ᓯᕗᓂᒃᓴᑦᑎᓐᓂᑦ ᐱᓇᓱᐊᖅᑎᓪᓗᓯ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᑦᓴᓂᑦ 3 ᒪᓕᒐᓕᐅᖅᑏᑦ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓇᑦᓯᓕᒻᒧᑦ ᒥᔅᑕ 

ᖂᑭᐊᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 640 - 6(2): ᐃᓱᒫᓘᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ (ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐊᒥᓱᑲᓪᓚᐅᔪᓂᒃ ᐃᓱᒫᓘᑎᐅᔪᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑎᓄᑦ ᐅᕙᓐᓄᑦ ᑐᓂᔭᐅᓯᒪᔪᓂᒃ ᓂᕈᐊᖅᑎᒋᓯᒪᔭᓐᓄᑦ. 

 

ᐅᖃᖅᑏ, ᖃᖓᑲᓪᓚᐅᓕᖅᑐᖅ ᐅᖅᓱᐊᓗᒻᒥᒃ ᑯᕕᔪᖃᓚᐅᖅᓯᒪᒻᒪᑦ ᑕᓗᕐᔪᐊᑉ ᐋᓐᓂᐊᕕᖓᓂ. 

ᐊᒃᓱᕉᑕᐅᒻᒪᕆᓚᐅᕋᓗᐊᖅᑎᓪᓗᒍ ᐋᖅᑭᒐᓱᒃᖢᒍ ᐋᖅᑭᒋᐊᕋᓱᒃᖢᒍᓗ ᖃᓄᐃᓕᖓᓂᖓ, ᓱᓕ ᑎᐱᖃᕐᔪᐊᖅᑰᔨᖕᒪᑦ 

ᐅᖅᓱᒥᑦ ᐋᓐᓂᐊᕕᖕᒥᑦ. ᑕᒪᓐᓇ ᐊᑦᑐᐃᓂᖃᖅᑐᖅ ᐊᑲᐅᔪᒥᑦ ᐊᒻᒪ ᖃᓄᐃᙱᑦᑎᐊᓂᕐᒥᑦ ᑕᒪᒃᑮᓐᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᓄᓐᓄᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᑕᑯᔭᐅᕕᔅᓴᖏᓐᓄᑦ ᐊᒻᒪ ᐋᓐᓂᐊᕕᓐᓄᑦ. 

 

ᒫᓐᓇᐅᔪᖅ, ᐅᖃᖅᑏ, ᑕᓗᕐᔪᐊᕐᒥ ᐋᓐᓂᐊᕕᒃ ᖃᑦᑏᓐᓇᕈᕆᐊᖅᑎᑦᑎᓯᒪᕗᖅ ᐱᔨᑦᓯᕐᓂᐅᔪᓂᑦ 

ᐃᖅᑲᓇᐃᔭᖅᑎᑭᔅᓱᕐᓂᖏᓐᓄᑦ.  ᓄᓇᓕᖕᒥᐅᑦ ᐃᓱᒫᓘᑎᖃᖅᑐᑦ ᖃᓄᐃᙱᑦᑎᐊᖕᓂᖕᒥᓂᒃ 

ᖃᓄᐃᙱᑦᑎᐊᖕᓂᖕᒥᓪᓘᓐᓃᑦ ᓇᒡᓕᒋᔭᖏᓐᓂᑦ ᐅᑕᖅᑭᔭᕆᐊᖃᕋᔭᖅᑐᑦ ᓄᑖᓂᑦ ᐃᓂᒃᓴᓕᐅᓚᐅᙱᓐᓂᖏᓐᓂᑦ.  

ᑕᒪᓐᓇ ᐊᖏᓪᓕᒋᐊᕈᑕᐅᕗᖅ ᐃᓱᒫᓘᑎᒋᔭᖏᓐᓄᑦ. 

 

ᐅᖃᖅᑏ, ᐃᓱᒫᓘᑎᑕᖃᕐᒥᔪᖅ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕌᖓᑕ ᓄᓇᓕᖕᓂ ᐋᓐᓂᐊᕐᕕᓕᐊᖅᖢᑎᒃ.  

ᐅᖃᐅᔾᔭᐅᓚᐅᕋᒪ ᐊᑕᐅᓯᐊᖅᑐᖓ, ᐋᓐᓂᐊᕕᓕᐊᖅᑐᖅ ᐃᐊᑦᒪᓐᑕᓐᓕᐊᓚᐅᕐᒪᑦ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᓐᓈᓄᑦ 

ᐃᒡᓗᓕᒑᕐᔪᓐᓄᑦ. ᒥᔅᑕ, ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 641 – 6(2): ᐋᓐᓂᐊᕕᖕᒧᑦ ᑐᔪᕐᒥᕕᒃ ᑲᖏᖅᖠᓂᕐᒥ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑲᔪᓯᒋᐊᕈᒪᓪᓗᖓ ᐱᓇᓱᐊᕐᓂᓐᓂᒃ 

ᐅᑉᐱᕈᓱᓕᖅᑎᓐᓇᓱᐊᕐᓗᒋᑦ ᒐᕙᒪᕗᑦ ᓴᖅᑮᖁᓪᓗᒋᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ ᐅᕝᕙᓘᓐᓃᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ ᑲᖏᖅᖠᓂᕐᒥ. 

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ, ᐊᒻᒪᓗ ᑭᕙᓪᓕᕐᒥᐅᑦ ᒪᓕᒐᓕᐅᖅᑎᐅᖃᑎᕗᑦ ᐅᖃᓚᐅᕐᒪᑕ, ᐊᑦᑕᓇᙱᑦᑐᒥᒃ 

ᐊᑦᑕᓇᙱᑦᑐᒥᓪᓗ ᐃᓂᖃᕆᐊᖃᕐᒪᑕ ᑲᖏᖅᖠᓂᕐᒥ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᑭᕙᓪᓕᕐᒥ ᐊᐅᓪᓚᕈᓐᓇᕐᓗᑎᒃ 

ᐊᖏᕐᕋᖏᓐᓄᑦ ᐅᕝᕙᓘᓐᓃᑦ ᐊᖏᕐᕋᒥᓄᑦ ᑭᖑᕙᕆᐊᖅᑕᐅᓗᑎᒃ ᐅᕝᕙᓘᓐᓃᑦ ᑭᖑᕙᕆᐊᖅᑕᐅᓗᑎᒃ ᐊᑯᓂᒧᑦ. 

 

ᐅᖃᖅᑏ, ᑕᒪᓐᓇ ᐊᒥᓱᐊᖅᑎᖅᑐᒍ ᐅᖃᐅᓯᕆᖃᑦᑕᖅᓯᒪᒐᒃᑯ. ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 

ᐅᖃᐅᓯᖃᖅᓯᒪᒻᒪᑕ. ᑭᕙᓪᓕᕐᒥ ᒪᐃᔭᐅᔪᑦ ᑕᒪᒃᓱᒥᖓ ᐅᖃᐅᓯᖃᕐᓯᒪᒻᒪᑕ ᐊᒻᒪᓗ ᐱᖁᔨᕗᖔᕈᑕᐅᕋᑖᓚᐅᖅᑐᖅ 

ᐃᑲᔪᖅᑐᐃᓂᐊᕐᓗᑎᒃ ᓴᖅᑭᑕᐅᓂᖓᓄᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᒃᓴᐅᔪᖅ ᑲᖏᖅᖠᓂᕐᒥ. 

ᐊᒥᓱᐊᖅᑎᓗᐊᖅᑐᑎᒃ, ᖃᖓᑕᓲᑦ ᑲᖏᖅᖠᓂᒃᑰᖅᑐᑦ ᑭᖑᕙᕆᐊᖅᑕᐅᕙᒻᒪᑕ, ᑭᖑᕙᕆᐊᖅᑕᐅᕙᒻᒪᑕ ᐅᕝᕙᓘᓐᓃᑦ 

ᓄᖅᑲᖅᑎᑕᐅᕙᒻᒪᑕ ᓯᓚ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐊᐅᓚᐅᑎᕐᓗᓐᓂᖓᓄᑦ. ᐋᓐᓂᐊᕕᓕᐊᖅᖢᑎᒃ 

ᐊᐅᓪᓚᖅᐸᒃᑐᑦ ᐊᔪᖅᓯᐅᖅᑲᕗᑦ.   

 

ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᑕᐅᓯᐊᕋᓂ ᐅᖃᖃᑦᑕᖅᓯᒪᖕᒪᑦ ᑕᒪᒃᑯᐊ 

ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖃᑦᑕᖅᑐᑦ ᐊᑐᐊᒐᖏᑦ ᕿᒥᕐᕈᔭᐅᕙᓪᓕᐊᖕᒪᑕ. ᐅᖃᐅᓯᖃᖅᓯᒪᔪᖅ 

ᐊᔪᕐᓇᕋᔭᙱᒻᒪᖔᑦ ᖃᐅᔨᓴᕐᓂᕐᒥᒃ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃᓴᒥᒃ ᑲᖏᖅᖠᓂᕐᒥ. ᑭᓯᐊᓂ ᐅᖃᖅᓯᒪᒻᒥᔪᖅ 

ᐊᒥᓲᓂᖏᑦ ᐋᓐᓂᐊᕕᓕᐊᖃᑦᑕᖅᑐᑦ ᑲᖏᖅᖠᓂᒃᑰᖅᑐᑦ ᓈᒻᒪᖏᒻᒪᑕ ᑐᔪᕐᒥᕕᓪᓚᑦᑖᒧᑦ. 

 

ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ ᐅᖃᖃᑦᑕᖅᓯᒪᕗᖓ ᐊᕕᑦᑐᖅᓯᒪᔪᑦ ᐋᖅᑮᖁᓪᓗᒋ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒻᒥᑦ. 

ᓇᓗᓇᐃᖅᑕᐅᓯᒪᔪᒥᒃ ᐃᓂᒃᓴᖅᑕᖃᕆᐊᓕᒃ ᐋᓐᓂᐊᕕᓕᐊᖅᐸᒃᑐᑦ ᐅᐸᒍᓐᓇᕋᔭᖅᑕᖏᓐᓂᒃ ᐊᔪᖅᓯᐅᖅᑲᒃᐸᑕ 

ᑲᖏᖅᖠᓂᕐᒥ ᐊᓯᐊᒎᕐᕕᖃᙱᖦᖢᑎᒃ ᑭᓯᐊᓂ ᓂᒡᓚᓱᒃᑐᒥ ᓴᕕᕋᔭᖕᒥᒃ ᒥᑦᑕᕐᕕᖕᒥ. 

ᐅᖃᖅᑏ, ᓇᓗᓇᐃᖅᓯᓯᒪᕗᖓᓘᓐᓃᑦ ᐃᓪᓗᓕᐅᕐᕕᐅᒐᔭᖅᑐᒥᑦ ᓈᒻᒪᒐᔭᖅᑐᒥᑦ ᑕᒪᑐᒧᖓ.  ᑕᐃᓐᓇ 

ᓄᑕᖅᑭᕆᕕᓂᖅ ᐊᑐᖅᑕᐅᔪᓐᓃᕐᒪᑦ ᐊᕐᕌᒍᒐᓵᓗᓐᓄᑦ. 

ᐅᖃᖅᑎᑦᑎᔩ, ᐊᖏᖅᑕᐅᔪᒪᕗᖓ ᑲᔪᓯᑲᓐᓂᖁᓪᓗᖓ ᐅᖃᐅᓯᔅᓴᓐᓂᑦ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓂᒃᓯᖁᓪᓗᒍ ᐅᖃᐅᓯᔅᓴᒥᓐᓂᒃ. ᐋᒡᒑᖅᑐᖃᖅᐹ?.  

ᐱᑕᖃᙱᒻᒪᑦ ᑲᔪᓯᒋᐊᕐᓗᑎᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓇᓗᓇᐃᕆᓯᒪᕗᖓ ᐃᓪᓘᒍᓐᓇᕋᔭᙳᐊᖅᑐᒥᑦ ᓈᒻᒪᒐᔭᖅᑐᒥᑦ 

ᑕᒪᑐᒧᖓ ᑖᓐᓇ ᐱᑐᖃᖅ ᓄᑕᖅᑲᓄᑦ ᓇᔪᒐᐅᓚᐅᖅᑐᖅ ᐊᑐᖅᑕᐅᓯᒪᙱᒻᒪᑦ ᐊᕐᕌᒍᒐᓴᕐᓄᑦ. ᐅᖃᐅᓯᕆᒐᒃᑯ 

ᒥᓂᔅᑕᒧᑦ ᓇᓗᓂᕋᓚᕈᐅᖅᓯᒪᒻᒪᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓘᓐᓃᑦ ᐱᓯᒪᑦᓯᒋᐊᖏᑦ ᐃᒡᓗᒥᑦ. ᐃᒫᓪᓕ 

ᑐᑭᓯᒐᓱᐊᖅᓯᒪᒐᒃᑯ ᑖᒃᑯᐊ ᐃᓄᓕᕆᔨᒃᑯᑦ ᐱᓯᒪᑦᓯᙱᓚᑦ? ᐋᓐᓂᐊᖅᑐᓕᕆᔨᒃᑯᑦ ᑕᕝᕙ ᐊᑐᕈᓐᓇᑦᓯᐊᕐᓗᐊᖅᐳᑦ 

ᑖᑦᓱᒥᖓ ᐃᒡᓗᒥᑦ.  

 

ᐅᖃᖅᑎᑦᓯᔩᑦ, ᒪᐃᖑᑎᓗᒍ ᐅᑭᐅᖅ, ᒥᓂᔅᑕ ᐅᖃᐅᓯᖃᔪᒻᒪᑦ ᑐᓴᕈᒥᓇᖅᑐᒥ $190−ᒥᓕᐊᓐᑖᓚᓂᒃ ᑮᓇᐅᔭᓂᒃ 

ᓇᓪᓕᐅᒃᑯᒫᖅᓯᐅᑏᑦ ᐋᓐᓂᐊᖅᑐᑦ ᑮᓇᐅᔭᖅᑎᑕᐅᖁᓪᓗᒋᑦ ᐊᐅᓪᓚᕈᑎᑦᓴᓄᑦ ᐋᓐᓂᐊᕕᓕᐊᕈᑎᑦᓴᓄᑦ ᑖᓐᓇ 

ᑐᓴᕈᒥᓇᑦᓯᐊᖅᑐᖅ ᐊᔅᓱᕈᖅᓯᒪᓚᐅᕐᓂᖓᓐᓄᑦ ᒥᓂᔅᑕ ᐱᓕᕆᔨᖏᓪᓗ, ᐅᐱᓐᓇᖅᑑᕗᖅ.  

 

ᑕᐃᒪᓕ ᐅᖃᕈᒪᔪᖓ ᒥᑭᔪᒥᒃ ᑮᓇᐅᔭᖃᖅᑎᑦᑎᓗᑕ ᓴᖅᑮᓂᕐᒧᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᔪᒥᒃ 

ᑲᖏᖅᖠᓂᕐᒥ ᐊᒃᓱᐊᓗᒃ ᐱᐅᓯᕙᓪᓕᕈᑕᐅᒐᔭᕐᒪᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖅᐸᒃᑐᓄᑦ ᑭᕙᓪᓕᕐᒥ 

ᐋᓐᓂᐊᕐᕕᓕᐊᖅᐸᒃᑐᓄᑦ. 

 

ᐊᐱᕆᕙᕋ ᒥᓂᔅᑕ ᑕᒪᑐᒥᖓ ᐅᖃᐅᔾᔨᒋᐊᕈᑎᓕᐅᖁᓪᓗᒍ ᐊᒻᒪ ᐱᓕᕆᖃᑎᖃᖁᓪᓗᒍ ᐊᖏᔪᖅᑲᐅᑎᖏᓐᓂᑦ 

ᑕᒪᓐᓇ ᑲᔪᓯᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭ, ᒥᔅᑕ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 642 – 6(2): ᓂᖃᐃᓱᖅᑏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑕᓪᓕᒻᒥᑦᓯᐅᑦᓯᐊᕆᑦᓯ ᐃᓕᔅᓯ ᐊᒻᒪ ᓄᓇᕗᒻᒥᐅᑦ ᑕᐅᑐᑦᑐᑦ.  

 

ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᑲᔪᓯᒍᒪᓪᓗᖓ ᐃᖅᑲᓇᐃᔭᖅᑖᖅᐸᓂᕐᒧᑦ ᐱᓯᒪᑦᓴᐃᓐᓇᓂᕐᒥᓪᓗ 

ᐃᓄᓕᕆᕙᑦᑐᓂᑦ. ᐅᖃᖅᑎᑦᓰᔩᑦ, ᐅᖃᒃᑲᓐᓂᕈᒪᕗᖓ ᑖᒻᓇ ᐊᖅᑯᑎᓪᓚᕆᐅᓂᖅᐹᖑᒻᒪᑦ ᐊᔪᖅᓴᓗᐊᙱᔾᔫᒥᔪᑦ 

ᐃᓄᖁᑎᕗᑦ ᐱᕚᓪᓕᖁᓪᓗᒋᑦ ᐃᓅᓯᖏᑦ ᓄᓇᕗᒻᒥ.  

 

ᐅᖃᖅᑎᑦᓯᔩᑦ, ᐃᑉᐸᒃᓴᖅ ᐊᑐᓕᖁᔨᓚᐅᕋᒪ ᐊᔪᕐᓂᖅᓴᐅᑎᒃᓴᓂᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᖄᒃᑲᓐᓂᐊᒍᑦ ᐃᑲᔪᕈᑎᐅᕙᑦᑐᓂᑦ ᑕᒪᒃᑯᐊ ᐃᓄᓕᕆᕙᑦᑐᓄᑦ ᐃᖅᑲᓇᐃᔭᖅᐸᓪᓕᐊᓕᖁᓪᓗᒋᑦ 

ᐃᖅᑲᓇᐃᔭᑦᓴᐃᓐᓇᓕᕐᓗᑎᓪᓗ. ᑭᓯᐊᓂ ᑕᒪᒻᓇ ᒪᕐᕈᐃᓕᖅᑲᖓᑦᑕᕆᐊᖃᕐᓂᐊᕐᒪᑦ ᑲᓱᑦᑎᕆᐊᖃᖅᑕᕗᑦ 

ᐃᓄᓕᕆᕙᑦᑐᑦ ᐊᔪᙱᑦᑎᐊᖅᑐᑦ ᐃᖅᑲᓇᐃᔭᕈᒪᑦᓯᐊᖅᑐᑦ. ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑖᕈᒪᔪᓂᑦ.  

 

ᐅᖃᖅᑎᑦᓯᔩ, ᐅᓪᓗᒥ ᑕᐅᑐᒃᖢᒍ ᑐᕌᒐᕆᔭᐅᓯᒪᔪᑦ ᑲᔪᖏᖅᓴᐅᑎᑦᓴᐃᑦ ᐃᖅᑲᓇᐃᔭᕐᕖᑦ ᐃᓄᓕᕆᕙᑦᑐᓂᑦ 

ᐃᖅᑲᓇᐃᔭᖅᑖᖅᐸᖁᓪᓗᒋᑦ ᐱᓗᐊᖅᑐᒥᑦ ᐃᖅᑲᓇᐃᔮᓂᑦ ᐃᓐᓄᒐᑦᓴᐅᓗᐊᙱᑦᑐᓂᑦ. ᐱᔭᕆᑐᓗᐊᙱᑦᑐᓂᑦ. 

ᐅᖃᖅᑎᑦᑎᔩᑦ ᐃᓕᑕᕆᒐᓗᐊᖅᑐᒍ ᓇᒻᒥᓂᖃᖅᑏᑦ ᐃᖅᑲᓇᐃᔭᕐᕕᐅᕙᑦᑐᑦ ᓄᓇᓕᐸᐅᔭᐅᓂᖅᓴᓂᑦ 

ᐃᓱᒪᓇᙱᑦᑐᓂᑦ ᓴᖅᑮᖃᑦᑕᖅᓯᒪᒻᒪᑕ ᐃᖅᑲᓇᐃᔭᖅᑎᑖᕐᓂᕐᒧᑦ ᑎᒍᒥᐊᑦᓴᐃᓐᓇᓂᕐᒥᑦ ᓄᓇᖃᖅᑎᐅᔪᓂᑦ. 

ᐱᓗᐊᖅᑐᒥᑦ ᐃᖅᑲᓇᐃᔮᓂᒃ  ᐃᓐᓄᑦᑕᐅᔪᓐᓇᓗᐊᙱᑦᑐᓂᑦ.  

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ ᑕᒪᒃᑯᐊ ᓇᒻᒥᓂᖁᑎᖃᖅᑐᑦ ᒥᑭᔫᑏᓪᓗ ᐃᑲᔫᑎᖃᕈᓐᓇᖅᓯᒪᕗᑦ ᐃᖅᑲᓇᐃᔭᖅᑖᕋᓱᒃᓱᑎᒃ. 

ᐃᖅᑲᓇᐃᔭᕐᕕᓐᓄᑦ ᐃᑭᒪᑎᑕᐅᕙᒃᓱᑎᒃ ᐊᒻᒪ ᐃᓚᒋᐊᖅᑕᐅᕙᑦᑐᑦ ᐅᐸᑦᓯᐊᖅᐸᓐᓂᖏᓐᓄᑦ ᐊᒻᒪ 

ᖃᖓᑦᑕᐅᑎᑦᓴᒧᓪᓘᓐᓃᑦ ᐃᑲᔪᖅᑕᐅᕙᑦᑐᑎᑦ. ᐅᑉᐱᕆᓪᓚᕆᑉᐸᕋ ᐅᖃᖅᑎᑦᓯᔩᑦ ᓄᓇᕗᑦ ᒐᕙᒪᒃᑯᑦ 

ᑲᔪᖏᖅᓴᐃᔪᔅᓴᐅᕗᑦ ᐃᖅᑲᓇᐃᔭᕐᕕᐅᔪᓂᑦ ᓄᓇᕘᒻᒥ. ᑲᔪᓯᑦᓴᐃᓐᓇᖁᓪᓗᒋᑦ ᐊᖏᓪᓕᒋᐊᕆᖁᓪᓗᒋᓪᓗ 

ᑕᒪᑐᒪᓐᖓᑦ ᐊᑐᖅᑕᐅᓕᖅᑐᒥᑦ ᐱᕚᓪᓕᕈᑎᓪᓚᕆᐅᓂᐊᖅᑐᓂᑦ ᐊᔪᖅᓴᓗᐊᓕᖁᓇᒋᑦ ᓄᓇᕗᒻᒥᐅᑦ. 

ᑐᓴᖅᑎᑦᓯᕗᖓ ᒥᓂᔅᑕᒧᑦ ᐊᐱᖅᓱᖃᑦᑕᕐᓂᐊᕋᒪ ᑖᓐᓇ ᐱᓪᓗᒍ ᐊᑲᐅᓈᓕᖅᐸᑦ. ᖁᔭᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 643 – 6(2): ᖁᔭᓕᓂᖅ ᒥᓂᔅᑕᑉ ᐳᓛᕆᐊᕐᓂᕆᓚᐅᖅᑕᖓᓄᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᖅ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐅᓪᓛᒥ ᐅᑎᕐᕕᒋᔪᒪᓪᓗᒍ ᑕᒪᓐᓇ 

ᐊᑦᑑᑎᓂᕆᓚᐅᖅᑐᖅ ᓄᓇᒋᔭᑦᑎᓐᓂ ᕿᑭᑦᑕᕐᔪᐊᒥ ᐱᔾᔪᑎᒋᓪᓗᒍ ᑕᖅᑭᑎᓐᓂ ᑕᒫᓂ ᐊᑐᖅᑕᑦᑎᓐᓃᓛᒃ. 

ᐅᐱᒍᓱᔅᓯᒪᓪᓚᕆᒃᑲᑦᑕ ᓄᓇᒋᔭᑦᑎᓐᓂ ᑕᕝᕙᓂ ᕿᑭᖅᑕᕐᔪᒥ ᐊᒻᒪᓗ ᕼᐋᒻᒪᓚᐅᔪᑦ ᑕᐃᑲᓂ ᓄᓇᒋᔭᓐᓂᑦ. 

ᖁᔭᓐᓇᒦᖅᑳᖅᑲᔅᓯ ᕼᐋᒻᒪᓚᒃᑯᑦ ᑲᑎᒪᔨᖏᑦ, ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ ᐊᓯᖏᓪᓗ.  

 

ᑕᐃᒪᓕ ᖃᐃᖁᔨᓚᐅᖅᓯᒪᒐᒪ ᓯᕗᓕᖅᑎᓂᑦ. ᓯᕗᓕᖅᑎᒥᖏᓛᒃ ᓄᓇᕘᒻᒥ ᐳᓛᕆᐊᕈᓐᓇᖁᓪᓗᒍ ᓄᓇᑦᑎᓐᓄᑦ 

ᑲᔪᓯᓚᐅᖅᓯᒪᒻᒪ ᒥᓂᔅᑕᖏᓐᓂ ᐱᖃᑎᖃᖅᑐᓂ ᐃᓚᐅᔪᓐᓇᖅᑐᓂᑦ. ᑕᐃᒪ ᐃᓱᒪᒋᓚᐅᖅᓯᒪᒐᒃᑯ ᑎᑎᕋᖅᑐᖓ 

ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᑦ ᐃᓂᒋᔭᖏᓪᓗ ᐅᖃᖃᑎᒋᓗᓂᒋᑦ ᑕᑯᓗᓂᒋᓪᓗ ᑕᐃᒪᓐᓇ 

ᐱᕕᖃᕈᓐᓇᖁᓗᒋᑦ ᖁᕝᕙᕚᓪᓕᑲᓐᓂᕈᓐᓇᕐᒪᖔᖅ. ᑕᒪᓐᓇ ᐊᑑᑎᑦᑎᐊᔪᒻᒪᑦ ᖁᔭᓐᓇᒦᖅᓯᒪᔪᒍᑦ 

ᐱᕚᓪᓕᓂᖅᑕᖃᖅᓯᒪᒻᒪᑦ.  

 

ᐊᒻᒪᓗ ᐱᓗᐊᙳᐊᖅᑐᒥᑦ ᐆᒥᖓ ᐱᔾᔪᑎᖃᒃᑲᓂᖅᑐᖓ ᐃᓕᓐᓂᐊᕕᓐᓂᑦ ᐃᓕᓐᓂᐊᖅᑏᑦ 

ᖁᕝᕙᐹᓪᓕᑲᓐᓂᕈᓐᓇᖁᓪᓗᒋᑦ  

ᑲᔪᓯᑎᑦᑎᐊᔪᒐᔅᓯᐅᒃ ᖁᔭᓕᓯᒪᔪᑦ, ᑕᒪᒃᑯᐊ ᐅᐸᔅᓯᒪᔪᔭᓯ, ᐃᖅᑲᓇᐃᔭᖅᑎᖁᑎᓯ ᐃᖅᑲᓇᐃᔭᕐᕕᖏᓐᓂᓪᓗ 

ᖁᔭᓐᓇᒦᒃ, ᐱᕕᖃᖅᑎᑕᐅᒍᓐᓇᔪᒻᒪᑕ. ᐅᐱᒍᓱᔅᓯᒪᑦᑎᐊᕋᑦᑕ ᑕᒪᔅᓯᓐᓂᒃ ᖃᐃᔪᓐᓇᓚᐅᕋᔅᓯ. 

 

ᐊᒻᒪᓗ ᐃᓚᐅᔪᓐᓇᓚᐅᓐᓂᓯᓐᓂᒃ ᐅᐱᒍᓯᔅᓯᒪᒐᑦᑕ ᑖᔅᓱᒥᖓ ᐱᕚᓪᓕᖅᑐᒥᒃ ᑕᑯᓯᒪᒐᒪ ᐅᓪᓗᒥᒧᑦ ᓇᒧᙵᕋᐃᒐᒪ 

ᖁᔭᓕᔪᓂᒃ ᐃᖅᑲᓇᐃᔭᖅᑎᓂᒃ ᓂᓪᓕᐅᔾᔭᐅᖃᑦᑕᖅᑯᖓ. ᐱᓪᓚᕆᐅᓯᒪᓂᖓᓂᒃ ᑕᒪᐅᖓᐃᓐᓈᖏᓐᓂᔅᓯᒪᓂᖓᓂᒃ 

ᐅᔾᔨᕈᓱᔅᓯᒪᓂᕋ ᑐᓴᖅᑎᑎᔾᔪᑎᒋᕙᕋ ᑕᕝᕙ ᐃᓪᓗᕐᔪᐊᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᖁᑦᑎᑦᑐᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 644 – 6(2): ᐃᑉᐱᒋᑦᑎᐊᖅᐸᕗᑦ ᐃᓚᒋᔭᐅᔪᑦ ᐱᐅᔪᖅ ᑕᑦᑕᑐᐊᐱᒃ 

ᐃᓅᒍᓐᓃᓚᐅᖅᑎᓪᓗᒍ (ᑕ. ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐱᐊᕐᔪᒻᒦᒍᒪᒐᓗᐊᖅᐳᖓ ᐅᓪᓗᒥ, ᐅᓪᓗᒥ 

ᐅᓐᓄᓴ ᐃᓐᓇᖁᑎᑯᓗᑦᑎᓐᓂᒃ ᓄᓇᒨᖅᑕᐅᔪᖃᕐᓂᐊᕐᒪᑦ. ᐊᒃᓱᐊᓗ ᑕᐃᓐᓇ ᑭᖑᓂᖃᕐᓂᐊᕐᒪᑦ ᐱᐅᔪᖅ 

ᑕᑦᑕᑐᐊᐱᒃ, ᐃᓅᔪᓐᓃᖅᑐᑯᓘᓚᐅᕐᒪᑦ. ᐃᓚᖏᑦ ᐃᖅᑲᐅᒪᖃᑎᒋᑦᑎᐊᖅᐸᒃᑲ ᐊᒻᒪᓗ ᑕᑉᐹᓃᒍᒥᓇᑦᑎᐊᕋᓗᐊᖅᓱᓂ 

ᑕᐃᒃᑯᐊ ᐃᓚᖏᑦ ᓂᕕᐅᕆᒻᒪᕆᒃᑲᑦᑭᑦ. ᐊᓈᓇᐃᖅᑐᐃᑦ ᑕᐃᒪᐃᓐᓇᐃᑦᑎᓪᓗᒋᑦ. ᑕᐃᓐᓇ ᓰᐲᓯᒃᑯᒡᒍᔪᖅ 

ᓄᓇᖃᖅᑳᖅᓯᒪᔪᖅ ᑖᒥ ᑕᑦᑕᑯᐊᐱᐅᒃ ᓄᓕᐊᑯᓗᖓ ᑕᐃᓐᓇ ᑲᔪᓯᓚᐅᕐᒪᑦ, ᐅᓪᓗᒥ ᓄᓇᒨᖅᑕᐅᓂᐊᕐᒪᑦ. ᑕᐃᓐᓇ 

ᓄᓇᖃᖅᑳᖅᓯᒪᔪᖅ ᐃᖅᑲᐅᒪᖃᑎᒋᓚᑦᑎᐊᖅᐸᕋ.  

 

ᐊᒻᒪᓗ ᖁᔭᓕᕗᖓ ᑖᒃᑯᓄᖓ ᓂᖓᐅᒋᔭᐅᓪᓗᖓ ᑐᙵᓱᒃᑎᑕᐅᖏᓐᓇᐅᔭᖃᑦᑕᕋᒪ. ᑭᓯᐊᓂ ᐃᒃᐱᐊᕐᔪᓕᐊᕈᒪ 

ᐃᓚᖓᒍᑦ ᑭᓱᖃᖅᑰᔨᒍᓐᓃᕐᓂᐊᖅᑰᔨᖕᒪᑦ ᑕᑉᐸᐅᖓᕐᓗᓂ, ᑕᑉᐸᐅᖓᕈᒪᓯᒪᒐᓗᐊᖅᑐᖓ ᑭᓯᐊᓂ ᒫᓐᓇ 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓂᑦᑎᓐᓄᑦ ᑕᒫᓃᑲᐃᓐᓇᕐᓂᐊᕋᒪ ᑭᓯᐊᓂ ᐃᖅᑲᐅᒪᔪᒪᑦᑎᐊᖅᐸᒃᑲ ᑕᑉᐹᓃᑦᑐᐃᑦ ᐊᒃᓱᕈᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 645 – 6(2): ᐱᖏᖕᓇᖅᑐᓕᕆᔨᒃᑯᑦ ᐱᓇᔪᒃᑕᐅᔪᑦ 

ᓂᕈᐊᖅᑕᐅᕝᕕᒋᓯᒪᔭᖓᓂᒃ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᒧᑦ ᐃᑉᐱᒋᖃᑎᒋᑦᓯᐊᖅᐸᖏᑦ ᐃᓚᐃᖅᓯᒪᔪᓂᒃ. 

 

ᐅᖃᖅᑏ, ᑕᒪᓐᓇ ᐅᖁᒪᐃᒃᑑᓯᒪᖕᒪᑦ ᑕᒫᓂ ᐅᑭᐊᒃᓵᖑᔪᑦ ᕿᑭᖅᑖᓘᑉ ᓂᒋᐊᓂ, ᑕᒪᕐᒥᒃ ᑖᒃᑯᐊ ᓄᓇᓖᑦ 

ᑭᒡᒐᖅᑐᖅᑕᒃᑲᓂ ᕿᓂᖅᑐᓕᕆᓂᕐᒥᒃ ᐊᑐᖅᓯᒪᒻᒪᑕ ᐊᒻᒪᓗ ᓇᓂᔭᐅᖐᓇᖅᓯᒪᔪᓂᑦ ᑕᐃᒃᑯᐊ ᐃᓚᐃᖅᓯᒪᔪᑦ 

ᐃᑉᐱᒋᖃᑎᒋᑦᓯᐊᖅᓱᒋᑦ ᐃᖅᑲᓇᐃᔭᑦᓯᐊᖅᐸᕗᑦ ᓇᓪᓕᓐᓂᒃᑯᑦ. 

 

ᐅᖃᖅᑏ, ᑕᒪᓐᓇ ᐃᒃᑮᓇᖅᓯᕙᓪᓕᐊᑎᓪᓗᒍᑦᑕᐅᖅ ᑕᒪᓐᓇ ᐅᖁᒪᐃᑦᑑᓯᒪᒻᒪᑦ ᑭᙵᕐᓂ, ᑕᐃᓐᓇ 

ᑐᑦᑐᓕᐊᖃᑕᐅᓚᐅᖅᓯᒪᑎᓪᓗᒍ ᐅᑎᙲᓇᖅᓯᒪᔪᒥᓂᐅᑎᓪᓗᓂ ᑕᖅᑭᓕᒫᓪᓗᑲᓇ ᑖᓐᓇ 

ᕿᓂᖅᑕᐅᖏᓐᓇᖃᑦᑕᓚᐅᕐᒪᑦ. ᑕᐃᒃᑯᐊᓗ ᕿᓂᖅᑏᑦ ᐊᒻᒪᓗ ᐃᓚᖏᑦ ᐃᑲᔪᖅᑎᐅᖃᑦᑕᖅᓯᒪᔪᑦ. 

ᖁᔭᓐᓇᒦᕈᒪᑦᓯᐊᖅᓱᒋᑦ ᖃᖓᑐᔫᒃᑯᓪᓘᓐᓃᑦ ᖁᓕᒥᔫᒃᑯᓪᓗ ᐃᑲᔪᖅᑕᐅᖃᑦᑕᓚᐅᕐᒪᑕ. 

 

ᐊᒻᒪᓗ ᐅᖃᖅᑏ, ᑖᓐᓇ ᒫᓐᓇᕋᑖᖑᓂᐊᖅᓴᐅᒻᒥᔪᖅ ᑭᒻᒥᕈᕐᒥ ᑖᓐᓇ ᐱᕙᓪᓕᐊᔪᒃᑰᕈᑕᐅᕋᑖᓚᐅᖅᓱᓂᑦᑕᐅᖅ 

ᓰᐲᓰᒃᑯᑎᒍᑦ. ᐃᖅᑲᐅᒪᔪᒪᑦᓯᐊᖅᓱᒍᑦᑕᐅᖅ ᑭᒻᒥᕈᕐᒥ ᐅᖁᒪᐃᑦᑐᒃᑯ ᒪᕐᕈᒻᒪᕇᓐᓂᒃ ᐃᓚᐃᓚᕐᒪᑎᒃ. ᑖᓐᓇᓗ 

ᐃᓚᖓᑦ ᓇᓂᔭᐅᙲᓐᓇᖅᓯᒪᔪᖅ ᐱᑦᓯᐊᓛᖅ ᕿᒥᖅᐱᒃ. ᖃᐅᔨᒪᔭᐅᒻᒪᕆᓚᐅᖅᓯᒪᓪᓗᓂᓗ ᑖᓐᓇ 

ᓴᓇᙳᐊᖅᑎᒻᒪᕆᐊᓘᓚᐅᕐᒪᑦ ᑎᒻᒥᐊᓂᓪᓗ ᐊᓯᖏᓐᓂ ᐅᑉᐱᙳᐊᓂᒃ. ᖃᐅᔨᒪᔭᐅᓂᖅᓴᐅᖃᑦᑕᓚᐅᖅᑐᖅ ᑭᓯᐊᓂ 

ᐱᖃᓐᓂᑦᓯᐊᖅᓱᓂ ᐊᒻᒪᓗ ᑖᒃᑯᐊ ᐃᕐᓂᕇᑦ ᐃᑲᔪᖅᑎᓪᓚᕆᐊᖃᑦᑕᖅᓯᒪᓚᐅᕐᒪᑎᒃ ᑭᒻᒥᕈᕐᒥᐅᓄᑦ. 

ᐃᑉᐱᒋᖃᑎᒋᑦᓯᐊᖅᐸᕗᑦ ᑖᓐᓇ ᐃᒃᓂᖓ ᐃᓕᔭᐅᓚᐅᖅᑎᓪᓗᓂ.  

 

ᓇᑯᕐᒦᕈᒪᑦᓯᐊᖅᓱᒋᑦᑕᐅᖅ ᑖᒃᑯᐊ ᑕᒪᐃᓐᓂ ᓄᓇᓕᓐᓂ ᕿᓂᖅᑎᐅᖃᑦᑕᖅᑐᑦ, ᐊᔪᐃᓐᓇᖅᓱᑎᒃ ᐱᓕᕆᕙᒻᒪᑕ 

ᐊᒻᒪᓗ ᐃᑲᔪᖅᑎᒌᖃᑦᑕᖅᓱᑎᑦᑕᐅᖅ ᑕᒪᓐᓇ ᑲᔪᓯᒐᓱᐊᖃᑦᑕᖅᓯᒪᖕᒪᑕ ᑭᓯᐊᓂᓗ ᐃᑉᐱᒋᖃᑎᒋᕙᕗᑦ ᐊᒻᒪᓗ 

ᐅᖁᒪᐃᑦᑐᖅᓯᐅᑎᓪᓗᓂ ᐃᖅᑲᐅᒪᑦᓯᐊᕈᒪᕙᕗᑦ ᒫᓐᓇᐅᔪᒥ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 646 – 6(2): ᐱᙳᐊᖅᑐᓕᕆᓂᕐᒧᑦ ᐱᓕᕆᐊᖑᕙᒃᑐᑦ ᓴᓂᑭᓗᐊᒥ   

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ. ᐅᖃᖅᑏ, ᐊᐅᔭᐅᓚᐅᖅᑐᒥ ᐱᙳᐊᖅᑐᓕᕆᔨᒃᑯᑦ ᓴᓂᑭᓗᐊᖅ ᕼᐋᒻᒪᓚᖓᓂᒃ, 

ᐱᔭᔅᓴᓕᑯᔾᔪᐊᕌᓘᖃᑦᑕᓚᐅᖅᑐᐃᑦ ᓱᑎᑦᑎᕈᓘᔭᖅᐸᑦᑐᑎᒃ.  

 

ᓴᓂᑭᓗᐊᖅ ᐊᐅᔭᒃᑯᑦ ᐊᐅᓪᓛᖅᓯᒪᙳᐊᕐᓂᖅ ᖁᕕᐊᒋᔭᐅᓪᓚᕆᓚᐅᖅᑐᖅ 53 ᐊᖑᑏᑦ ᐊᕐᓇᐃᓪᓗ ᓱᕈᓯᓛᑦ 

ᐱᖃᑕᐅᒍᓐᓇᓚᐅᕐᖓᑕ ᐊᑎᓕᐅᖃᑕᐅᓯᒪᓪᓗᑎᒃ ᔫᓂ 26-ᒥ ᐋᒡᒌᓯ 16-ᒧᑦ. ᐃᓕᓴᕆᒍᒪᔭᒃᑲ 

ᐊᔅᓱᕈᖅᓯᒪᔪᕕᔾᔪᐊᕌᓗᐃᑦ ᑕᐃᒃᑯᐊ ᐊᐅᔭᒃᑯᑦ ᐊᐅᓪᓚᖅᓯᒪᙳᐊᖅᑎᑕᐅᕙᓚᐅᖅᑐᑦ, ᐊᑎᖏᑦ: ᐋᓇ ᐅᕼᐅᐃᑦᑐᖅ, 

ᕌᐱᓐ ᐃᒥᖅᑯᑕᐃᓚᒃ, ᓯᓐᑎ ᐊᓚᕿᐊᖅ, ᔭᓂᑲ ᑯᑭ, ᒥᓂ ᖁᒫᓗᒃ, ᓴᐸ ᑯᑭ, ᐱᙳᐊᖅᑐᓕᕆᔨ.  

ᐃᖃᓗᓐᓅᓚᐅᕐᒥᔪᐃᑦᑕᐅᖅ ᐱᙳᐊᖅᑐᓕᕆᓂᕐᒧᓪᓗ ᐃᓕᓐᓂᐊᖅᑎᑕᐅᔭᖅᑐᖅᑐᑎᒃ. ᐊᒻᒪᓗ ᑖᒃᑯᐊ ᐊᕐᕕᓕᓃᑦ 

ᐸᐃᑦᐹᑖᖅᑎᑕᐅᒍᓐᓇᓚᐅᖅᑐᑦ ᐃᓕᓴᕆᔭᐅᔾᔪᑎᒥᓂᒃ. ᓯᕗᓪᓕᖅᐹᖑᓂᕐᒥᒃ ᐋᓐᓂᖅᑐᓕᕆᓂᕐᒥᒃ ᐆᒻᒪᑎᒥ 

ᐊᐅᓚᔾᔭᑎᑦᑎᒐᓱᐊᕐᓂᒥᓪᓗ.  

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᔭᒃᑯᑦ ᑖᓐᓇ ᐊᐅᓪᓚᖅᓯᒪᖑᐊᕐᓂᖅ ᐊᒃᑖᓖ ᐱᙳᐊᕐᕕᖓᓂᒃ ᐊᑐᖅᑕᐅᖃᑦᑕᓚᐅᖅᑐᖅ 9-ᒥ 4:30-

ᒐᓱᓐᓂᖓᓂᒃ ᓇᒡᒐᔾᔭᐅᕐᒥᑦ ᐅᓪᓗᑐᐃᓐᓇᕐᒧᑦ. ᒪᒃᑯᑦᑐᐃᑦ ᓯᕗᓕᖅᑏᑦ ᐅᓪᓛᒃᑯᓪᓗ ᐅᓐᓄᓴᒃᑯᓪᓗ ᓂᕆᔭᔅᓴᖏᓐᓂᑦ 

ᓱᕈᓯᕐᓄᑦ ᐊᑐᐃᓐᓇᕈᖅᓴᐃᕙᓚᐅᕐᒥᔪᐃᑦ. ᑕᐃᒃᑯᐊ 53 ᓂᕕᐊᖅᓯᐊᑦ ᐊᖑᑏᓪᓗ ᐱᔭᕆᐊᑐᕈᓘᔭᖅᑐᓂᒃ 

ᐱᙳᐊᖅᑎᑕᐅᕙᓚᐅᖅᑐᐃᑦ ᐃᓄᐃᑦ ᐱᙳᐊᕈᓯᖏᓐᓂᓪᓗ ᓄᓇᕘ ᐅᓪᓗᖓᓂᓪᓗ ᐱᖃᑕᐅᓪᓗᑎᒃ, 

ᓱᒃᑲᓕᓂᑭᓴᐅᑎᖃᑦᑕᖅᑐᑎᓪᓗ.  

 

ᐱᙳᐊᖅᑐᓕᕆᔨᒃᑯᑦ ᐅᖃᕈᑎᓪᓗᒋᑦ ᓄᓇᑦᑎᓐᓂ, ᓴᓂᑭᓗᐊᕐᒥᐅᑦ ᖁᔭᓕᔪᑦ ᐱᙳᐊᖅᑐᓕᕆᔨᒃᑯᓐᓂ 

ᒥᕐᖑᐃᓯᕐᕕᓕᕆᔨᒃᑯᓐᓂ ᓄᓇᕘᒥ,ᑲᑭᕙᒃ ᑲᑐᔾᔨᖃᑎᒌᖓᓂᑦ, ᓴᓂᑭᓗᐊᖅ ᕼᐋᒻᒪᓚᖓᓂᑦ, ᑭᓕᒃ ᑯᐊᐸᒃᑯᑦ, 

ᓂᐅᕕᕐᕕᖓ ᐊᒻᒪᓗ ᓄᓇᕗᑦ ᒐᕙᒪᖓᓂᒃ. 

 

ᐅᖃᖅᑏ, ᐊᐅᔭᒃᑯᑦ ᑕᐃᒫᒃ ᐱᓕᕆᑎᑕᐅᖃᑦᑕᖏᑉᐸᑕ ᐊᔾᔨᒋᐊᓚᐅᖏᑕᖓ ᐊᐅᔭᖅ ᑕᐃᒃᑯᓄᖓ 53-ᓄᑦ 

ᐊᖑᑎᓄᑦ ᐊᕐᓇᓄᓪᓗ. ᐊᔪᕐᓇᕋᔭᓚᐅᖅᑐᑦ ᐱᙳᐊᖅᑐᓕᕆᔨᒃᑯᑦ ᐱᖃᑕᐅᓚᐅᖏᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᑎᐊᖅ ᒪᓕᒐᓕᐅᖅᑎᖓ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 647 – 6(2) ᐅᑭᐅᖅᑕᖅᑐᒥ ᐆᒪᔪᕐᓄᑦ ᕿᒻᒥᓄᓪᓗ ᖃᐅᔨᓴᖅᑏᑦ  

  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᒃᑲᓐᓂᖅ ᓄᓇᕗᒻᒥᐅᑦ ᐊᒻᒪ 

ᐃᖃᓗᑦᑑᑦᑎᐊᕐᒥᐅᑦ. ᐅᓪᓛᕕᔾᔪᐊᕌᓘᒻᒪᑦ ᖃᐅᔨᒪᔪᖓ ᑖᕙᓂᑦ ᓈᓚᑦᑐᖃᓕᕇᕐᖓᑦ ᖃᐅᔨᒪᒐᒪᑦ, ᐅᓪᓛᒃᑰᖅᑲᒃᑲ. 

 

ᐅᖃᖅᑏ, ᖁᔭᓕᕖᖓᕈᒪᔪᖓ ᐱᙳᐊᖅᑎᐅᔪᓄᑦ ᑕᐃᒃᑯᐊ ᐊᕐᕌᒍᑕᒫᑦᑎᐊᖅ ᓘᑦᑖᓂ ᑎᑭᑎᑦᑎᖃᑦᑕᕐᖓᑕ 

ᐆᒪᔪᕐᓄᑦ ᕿᒻᒥᓄᓪᓗ ᖃᐅᔨᓴᕈᓐᓇᖅᑐᓂᒃ. ᑕᒪᓐᓇᓗ ᐃᑉᐱᒋᔭᐅᑦᑎᐊᓪᓚᕆᑉᐸᑦᑐᓂ ᓄᓇᑦᑎᓐᓄᑦ 

ᖃᐅᔨᓴᖅᑕᐅᒍᓐᓇᖃᑦᑕᕐᖓᑕ ᐱᔨᑦᑎᕋᖃᑦᑕᕈᓐᓇᖅᑐᑎᒃ ᒥᖅᑯᓕᖁᑎᑦᑎᓐᓂᑦ.  

 

ᒫᓐᓇ ᐊᕐᕌᒍᑎᑦᑎᓐᓂ 2024-ᒥ ᕿᒻᒥᓂᑦ ᖃᐅᔨᓴᖃᑦᑕᕐᓂᖅ ᐋᒡᒌᓯ 6-ᒥ ᐊᑐᖅᑕᐅᓚᐊᕐᖓᑦ 

ᐊᐅᓚᑦᑎᐊᓪᓚᕆᓚᐅᖅᑐᓂᓗ ᑮᓇᐅᔾᔭᔅᓴᓐᓇᑎᒃ ᐃᑲᔪᖃᑦᑕᓚᐅᖅᑐᑦ ᖁᔭᒋᔭᐃᓐᓇᕆᒻᒥᔭᒃᑲ. ᐅᑭᐅᖅᑕᖅᑐᓂᒃ 

ᕿᒻᒥᓂᒃ ᐊᓯᐅᑦᑕᐃᓕᒪᑎᑦᑎᔩ ᐊᒻᒪ ᑮᓇᐅᔭᔅᓴᒐᑎ ᐃᑲᔪᖅᑏᑦ. ᐱᖃᑕᐅᓪᓗᑎᒃ: ᑳᓐ ᕚᐅᑭᓐ, ᓘᑦᑖᖅ ᓴᕚᓇ  

ᕼᐊᐅᔅ, ᓘᑦᑖᖅ ᒥᐊᓕ ᐸᐅᕈ, ᐊᒻᒪᓗ ᑳᑦ ᓵᐴ, ᑕᐃᒃᑯᐊ ᓄᓇᑦᑎᓅᖅᓯᒪᔪᐃᓐᓇᐅᓚᐅᕐᖓᑕ ᐃᑲᔪᕆᐊᖅᑐᑎᒃ 

ᑖᔅᓱᒥᖓᐃᓛᒃ ᐊᐅᑦᑎᐊᑎᑦᑎᒐᓱᒋᐊᖅᑐᖅᓯᒪᓪᓗ.  

 

ᑕᕝᕙᓂ ᐊᕐᕌᒍᒥ ᐱᖓᓱᓄᑦ ᐅᓪᓗᓄᑦ ᑕᐃᒪᐃᓕᐅᕐᓂᐅᔪᖅ 45-ᓂᑦ ᐱᓚᑦᑐᐃᒍᓐᓇᓚᐅᖅᑐᐃᑦ ᐊᒻᒪᓗ 150-ᓂᑦ 

ᕿᒻᒥᓂᒃ ᖃᐅᔨᓴᕈᓐᓇᖅᑐᑎᒃ ᑲᐱᓯᖃᑦᑕᕈᓐᓇᖅᑐᑎᓪᓗᒍ, ᑕᐃᒫᒃ ᕿᒻᒥᕗᑦ ᖃᓄᐃᙱᑦᑎᐊᕈᓐᓇᓂᐊᕐᖓᑕ. 

ᐊᒻᒪᑦᑕᐅᖅ ᖁᔭᓐᓇᒦᕈᒪᒻᒥᔭᒃᑲ ᐅᐃᓪᐴᑕᒥ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᓇᐃᑎᐊᓐ ᓄᐊᑦ, ᐃᓄᒃᓱᒃ 

ᐃᓐᑐᐳᕋᐃᓯᒃᑯᓪᓗ, ᐱᓛᖅ ᐃᓄᕙᐃᓴᓐᔅ, ᐊᒻᒪᓗ ᐃᖃᓗᑦᑑᑦᑎᐊᖅ ᕼᐋᒻᒪᓚᒃᑯᖏᑦ ᐃᑲᔪᖅᓰᓚᐅᕐᖓᑕ ᑖᔅᓱᒥᖓ 

 

ᐅᖃᖅᑏ, ᑕᕝᕙᖓᑦ ᖁᔭᓕᓇᕐᓂᖅᐹᖑᓚᐅᖅᑐᖏᓛᖅ ᑕᑯᒋᐊᔅᓴᖅ ᒪᒃᑯᑦᑐᖁᑎᕗᑦ ᖃᓄᐃᑦᑐᑐᐃᓐᓇᕐᒧᑦ 

ᑐᕌᕈᒪᓂᖏᑦ ᓇᓗᓇᐃᖁᓐᓃᓛᐅᕐᖓᑕ. ᐊᒻᒪᓗᑦᑕᐅᖅ ᒍᐊᑦᓯᓐ ᔭᐃᒻᔅ, ᑕᐃᓐᓇ ᐆᒪᔪᓕᕆᔨᕈᖅᐸᓪᓕᐊᔪᖅ 

ᑲᔪᓯᑦᑎᐊᖁᓪᓚᕆᑉᐸᕋ ᐊᓕᐊᓇᐃᒍᓱᓪᓚᐅᕐᖓᑦ ᖃᐅᔨᒪᒐᒪ ᐃᑲᔪᖃᑕᐅᓪᓗᓂ ᑮᓇᐅᔾᔭᔅᓴᓇᓂ. ᑕᐃᒫᓪᓗ 

ᐆᒪᔪᕐᓄᑦ ᓘᑦᑖᕈᖅᐸᓪᓕᐊᒍᒪᓛᕐᖓᒡᒎᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᑲᑎᒪᕐᔪᐊᕕᒻᒧᑦ. ᐸᓐᓂᖅᑑᑉ ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᒍᒪᒐᒪ ᑕᕝᕗᖓ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᑦ. 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐊᔪᕈᑎᓕᓐᓂ ᒪᑭᒪᓇᓱᐊᖅᑎᓂᒃ ᑲᑐᔾᔨᖃᑎᒌᖑᔪᖅ, ᐅᓪᓗᒥ ᑕᒫᓃᒻᒪᑕ. 

 

ᒪᓕᒐᓕᐅᖅᑎᖃᑎᒃᑲ ᑕᐃᒪ ᖃᐅᔨᒪᒻᒪᑕ, ᐋᑦᑑᕝᕙ ᑖᓐᓇ ᑕᐃᓯᒪᒐᒃᑯᑦ ᐃᖅᑲᓇᐃᔭᕐᕕᒻᒥ ᐊᔪᕈᑎᓕᓐᓄᑦ 

ᑕᖅᑭᕆᔭᐅᓂᐊᕐᓗᓂ. ᑖᒃᑯᐊ ᐃᓕᓐᓂᐊᖅᐹᓪᓕᑎᑦᑎᕙᒻᒪᑕ ᐊᒻᒪᓗᑦᑕᐅᖅ ᐃᖅᑲᓇᐃᔮᖅᑖᕈᓐᓇᑎᑦᑎᕙᑦᑐᑎᒃ, 

ᑕᐃᒃᑯᓂᖓ ᐊᔪᕈᑎᓐᓂᒃ. ᐱᒻᒪᕆᓪᓚᕆᐊᓗᓐᓂᑦ ᐃᖅᑲᓇᐃᔭᕈᓐᓇᖅᓯᑎᑕᐅᖃᑦᑕᕐᖓᑕ. ᓄᓇᓖᑦᑕᐅᖅ 

ᐃᓚᐅᑎᑦᑎᔪᐃᑦ ᐃᑲᔪᖅᓰᔨᐅᔪᐃᓪᓗ, ᖃᐅᔨᖃᑦᑕᕐᖓᑕ ᖃᓄᑎᒋ ᐱᔪᓐᓇᕐᓂᕆᔭᖏᓐᓂᑦ ᐊᔪᕈᑎᓖᑦ.  

 

ᐱᔨᑦᑎᕋᐅᑎᑎᒍ ᑲᑐᔾᔨᖃᑎᒌᓐᓂᑦᑎᒍᓪᓗ ᐊᔭᐅᕆᔾᔨᔾᔪᓂᑦᑎᒍᓪᓗᓂᖏᑎᒍ ᑖᒃᑯᐊ ᐊᔪᕈᑎᓖᑦ ᑲᑐᔾᔨᖃᑎᒌᖓᑦ. 

ᐱᓕᕆᕕᖓᑦ ᑲᔪᓰᓐᓇᑦᑎᐊᖁᔨᕗᑦ ᐃᑲᔪᖅᑕᐅᓂᖏᓐᓄᑦ ᐊᔪᕈᑎᓖᑦ ᐃᓅᓯᓕᒫᖏᓐᓂᑦ. 

 

ᐅᖃᖅᑏ, ᑐᙵᓱᑦᑎᓚᐅᕐᓚᕗᓄᑯᐊ: 

 

ᐊᑎᕘᓚ ᑰᓚᕘ, ᐊᐅᓚᑦᑎᔨᒻᒪᕆᐅᔪᖅ ᐊᖏᔪᖅᑳᖑᓪᓗᓂᓗ. 

ᔭᓂᐳ ᐋᓗᓘ, ᑖᓐᓇ ᐱᓕᕆᐊᑕᐅᔪᖅ 

ᒫᒡᒍᓚ ᐃᓱᓪᓗᑕᖅ, ᐃᖅᑲᓇᐃᔭᖅᑐᓕᕆᔨ 

ᓘᓯ ᓘᑯ ᒫᑯᓯ, ᐊᐅᓚᑦᑎᔨᐅᔪᖅ ᐊᓪᓚᕕᒻᒥ 

ᓘᓯ ᒪᓐᓂᐊᐱᒃ, ᓴᓇᕈᓘᔭᖅᑎᐅᔪᖅ ᓴᓇᙳᐊᖅᑎᐅᔪᖅ 

ᐊᐃᓴᒃ ᒪᓐᓴ, ᐃᖅᑲᓇᐃᔭᖅᑐᓕᕆᔨ 

 

ᐊᒻᒪᓗ ᐃᖅᑲᓇᐃᔭᖅᑎᕗᑦ ᐃᓄᓕᕆᔨᒃᑯᓐᓂᑦ ᒥᓂᔅᑕᐅ ᑐᖏᓕᖓ, ᔮᓇᑕᓐ ᐃᐅᔅᕘᑦ, ᐊᒻᒪ ᓵᓐᑎ ᖃᐅᓐᓇᖅ, 

ᒥᓂᔅᑕᐅ ᑐᖏᓕᖓᑕ ᐃᑲᔪᖅᑎᖓ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕐᔪᐊᕕᒻᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 929 - 6(2): ᑲᓇᑕᐅᑉ ᐅᑭᐅᖅᑕᖅᑐᖓᓂ ᓂᕿᑦᑎᐊᕙᓕᕆᓂᖅ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒋᑦ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ. 

 

ᐃᑉᐸᒃᓴᖅ ᐊᐱᖁᑎᖃᖃᑦᑕᐅᓚᐅᕐᕋᒪ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᓂᕿᑦᑎᐊᕙᓕᕆᓂᖅ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᖅ ᐊᒻᒪᓗ ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᕗᑦ ᑕᒪᑐᒪᓂ ᐅᐱᕐᖔᖅᓯᐅᖅᑎᓪᓗᑕ 

ᓂᓪᓕᐅᑎᒋᓚᐅᖅᓯᒪᒐᒃᑯ, ᓄᓇᕗᑦ ᒐᕙᒪᒃᑯᓪᓗ ᐃᓱᒫᓘᑎᖃᕋᓱᓪᓗᑎᒃ ᑖᔅᓱᒥᖓ ᐱᔾᔪᑎᖃᖅᖢᑎᒃ.  

 

ᑭᒃᑯᓕᒫᑦ ᓂᐅᕕᕈᓐᓇᕆᐊᖃᕋᓗᐊᕐᒪᑕ ᓂᕿᑦᑎᐊᕙᖕᓂᑦ, ᐃᓄᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᑭᒡᒐᖅᑐᐃᔨᒋᔭᕗᑦ 

ᑎᒃᑯᐊᖅᑕᐅᓂᐊᖅᑐᖅ 2025-ᒥ ᕿᒥᕐᕈᓇᒃᑕᐅᔪᓐᓇᖁᓪᓗᒍ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ.  

 

ᑕᒪᓐᓇ ᐱᕐᔪᐊᖑᑎᓪᓗᒍ ᑕᐃᓐᓇ ᑭᒡᒐᖅᑐᐃᔨ ᑐᑭᓯᐅᒪᑦᑎᐊᕆᐊᓕᒃ ᖃᓄᐃᓕᖓᖃᑦᑕᕐᒪᖔᑦᑕ ᑕᒫᓂ. ᑕᐃᓐᓇ 

ᐅᖃᓪᓚᖃᑎᒋᔭᐅᓚᐅᖅᐸᖃᐃ ᑕᐃᓐᓇ ᒥᓂᔅᑕᕆᔭᐅᔪᖅ ᑕᒪᓐᓇ ᐱᔾᔪᑎᒋᓪᓗᒍᕙ? ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᕿᒥᕐᕈᔭᐅᑎᓪᓗᒍ ᒥᓂᔅᑕᐅᖃᑎᒐ ᑖᓐᓇ, 

ᒥᓂᔅᑕ ᒫᒡᒍᓚ ᓇᑲᓱᒃ, ᑖᔅᓱᒥᖓ ᐅᕙᑦᑎᓐᓂᒃ ᓯᕗᓕᐅᕐᓂᐊᕐᒪᑦ. ᑖᔅᓱᒧᖓ ᑐᓂᔪᒪᓪᓗᒍ, ᐃᓄᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑐᑭᓯᑦᑎᐊᖅᑲᐅᒍᒃᑯ ᑖᓐᓇ ᐊᐱᖅᑯᑎᒋᔭᐃᑦ ᑖᒃᑯᐊ ᒐᕙᒪᒃᑯᑦ ᖃᓄᐃᓕᐅᕐᒪᖔᖏᑦ ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᖅ. ᑐᑭᓯᓂᕐᓗᖅᑲᐅᕙᕋᓘᓐᓃᑦ ᑖᓐᓇ ᐊᐱᖅᑯᑎᒋᔭᐃᑦ ᐊᐱᕆᒃᑲᓐᓂᕈᓐᓇᕈᕕᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐳᕉᔅᑐ, ᑖᓐᓇ ᑐᑭᓯᓇᖅᓯᑎᒋᐊᒃᑲᓐᓂᕈᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᖅᑯᑎᒋᖅᑲᐅᔭᕋ, ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᑦ ᐃᓄᓕᕆᔨᑐᖃᒃᑯᑦ ᑕᒪᑐᒪᓂ ᑕᖅᑭᒥ ᑭᒡᒐᖅᑐᐃᔨᒥᒎᖅ ᑎᒃᑯᐊᖅᓯᓂᐊᖅᑐᑦ 

2025 ᐱᒋᐊᓕᓵᖅᐸᑦ ᕿᒥᕐᕈᓇᒃᑕᐅᖁᓪᓗᒍ ᑕᒪᓐᓇ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ, ᓂᕿᑦᑎᐊᕙᓕᕆᓂᖅ 

ᑲᓇᑕᒥ.  

 

ᐊᒻᒪᓗ ᐅᖃᖅᑏ ᑕᐃᓐᓇ ᑭᒡᒐᖅᑐᐃᔨᐅᓂᐊᖅᑐᖅ ᑐᑭᓯᐅᒪᑦᑎᐊᕆᐊᓕᒃ ᓄᓇᓖᑦ ᖃᓄᐃᓕᖓᒻᒪᖔᖅ ᑭᓱᒥᒡᓗ 

ᐊᑲᐅᙱᓕᐅᕈᑎᖃᕐᒪᖔᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᓚᒋᔭᐅᖃᑕᐅᓚᐅᖅᐸᑦ ᑕᒪᓐᓇ ᐅᖃᐅᓯᕆᔭᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᒋᐊᑦᑎᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐄ, ᖃᐅᔨᒪᓪᓗᖓ ᑲᓇᑕᐅᑉ ᒐᕙᒪᒃᑯᓐᓄᑦ ᒪᓐᓇ ᐱᓕᕆᐊᕆᔭᐅᓂᐊᖅᑐᖅ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᖅ ᐱᓪᓗᒍ. ᑐᑭᓯᑎᑕᐅᓚᐅᙱᑦᑐᖓ ᓇᓗᓇᐃᖅᓯᓚᐅᕐᒪᖔᖅ ᒐᕙᒪᒃᑯᑦ ᐱᓕᕆᕝᕕᖓᓐᓂ 

ᑭᓯᐊᓂ ᐃᓄᓕᕆᔨᒃᑯᑦ ᐊᔭᐅᖅᑐᐃᔨᐅᖃᑦᑕᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂ ᓂᕿᑦᑎᐊᕙᓕᕆᓂᖅ ᐱᓪᓗᒍ.  

 

ᑲᓇᑕᐅᑉ ᒐᕙᒪᒃᑯᖏᓂᒃᑯᐊ ᐊᖑᓇᓱᒃᑐᓕᕆᓂᕐᒧᑦ ᐃᑲᔫᑎᓂᒃ ᓴᖅᑭᔮᖅᑎᑦᑎᒻᒪᑕ ᐊᒻᒪ ᓂᕿᑦᑎᐊᕙᓕᕆᓂᕐᒥᒃ 

ᓄᓇᓕᓐᓄᐊᖅᑕᖅᑎᑕᐅᓂᐊᕐᓂᖏᑦ ᐱᓪᓗᒍ ᑕᒪᓐᓇ ᒥᔅᑕ ᕙᓐᑎᐊᓪ ᑲᑎᒪᖃᑎᒋᓚᐅᖅᑕᕋ ᓂᕿᑦᑎᐊᕙᓕᕆᓂᖅ 

ᐱᓪᓗᒍ. ᐊᒻᒪᓗ ᖃᓄᖅ ᐊᑑᑎᖃᑦᑎᐊᒃᑲᓐᓂᕈᓐᓇᕐᓂᐊᕐᒪᖔᑦ ᓄᓇᕗᒻᒥᐅᓄᑦ.  

 

ᒫᓐᓇᕈᓘᓚᐅᖅᑐᖅ ᑕᐃᓐᓇ ᒥᓂᔅᑕ ᓄᓇᕗᑦ ᐳᓛᕆᐊᓚᐅᕐᒪᑦ ᐊᒃᖣᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒍ ᑕᒪᑐᒪᓂ 

ᑕᒪᓐᓇ ᑲᑎᒪᔾᔪᑎᒋᔭᐅᓚᐅᕐᒪᑦ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᓪᓛᖅ 

ᓄᓇᕘᒥ ᐊᒃᖢᓗᐊᖅᑕᐃᓕᒪᓂᕐᒥᒃ ᐱᔾᔪᑎᒋᓪᓗᒍ ᑲᑎᒪᓂᕋᐃᓚᐅᕐᒪᑦ ᐊᒻᒪᓗ ᖁᕕᐊᓲᑎᒋᓪᓗᒍ ᑕᒪᓐᓇ 

ᑲᔪᓯᑦᑎᐊᕐᒪᑦ ᐊᒻᒪᓗ ᐱᕐᔪᐊᕌᓘᒻᒪᑦ ᑕᒪᑐᒪ ᑲᔪᓯᒋᐊᕐᓂᖓ ᑲᔪᓯᒋᐊᖃᕐᓂᖓ ᐅᖃᓪᓚᖃᑎᒋᔭᐅᖃᑦᑕᖅᖢᑎᒡᓗ 

ᓄᓇᓖᑦ.  

 

ᐊᑐᖃᑦᑕᖅᓯᒪᒐᑦᑎᒍ ᐃᖅᑲᓇᐃᔮᖅᑎᒍᑦ ᐅᕙᑦᑎᒍᓪᓗ ᒥᓂᔅᑕ ᐅᖃᓚᐅᕐᒪᑦ ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ 

ᒐᕙᒪᒃᑯᑦ ᐊᒻᒪᓗ ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ ᓂᓪᓕᐅᑎᖃᒐᓛᓚᐅᖅᓯᒪᒐᒪ ᑕᐃᒃᑯᐊ ᐊᑭᑦᑐᕋᐅᑎᓂᕐᒧᑦ 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔩᑦ ᖃᖓᑕᓲᓪᓗ ᖃᖓᑕᓲᖅᑏᓪᓗ ᖃᓅᒻᒪᖔᑦ ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᓄᓇᕗᒻᒥ ᐱᖁᑎᓄᑦ 

ᓂᕿᓄᓪᓗ ᐊᑭᓕᐅᑎᒋᔭᐅᖃᑦᑕᖅᑐᑦ ᐊᒃᑐᐃᓂᖃᓪᓚᕆᒃᑐᖅ ᓄᓇᕗᒻᒥᐅᓂᒃ. ᐊᒻᒪᓗ ᐊᒥᓱᑦ ᓂᕈᐊᖅᑎᓄᑦ 

ᐅᖃᓪᓚᖃᑎᒋᓯᒪᒐᑦᑕ ᐊᒃᑭᑭᓪᓕᒋᐊᕈᑏᑦ ᑕᐃᒃᑯᐊ ᓂᕿᑦᑎᐊᕙᓕᕆᓂᖅ ᐱᔾᔪᑎᒋᓪᓗᒍ 

ᐊᒃᑭᓪᓕᒋᐊᕈᑎᒋᔭᐅᔭᕆᐊᖃᕋᓗᐊᕐᒪᑦ.  

 

ᐅᖃᖅᑏ, ᑖᓐᓇᖃᐃ ᐃᓄᓕᕆᔨᒃᑯᑦ ᒥᓂᔅᑕᖓᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᒥᓂᔅᑕᐅᖃᑎᒥᓂᒃ 

ᐅᖃᐅᓯᖃᖃᑦᑕᖅᓯᒪᒻᒪᖔᑦ ᑕᐃᒃᑯᐊ ᐊᒃᑭᓪᓕᒋᐊᕈᑎᒋᔭᐅᖃᑦᑕᖅᑐᑦ ᓂᕿᓄᑦ ᐱᖁᑎᓄᓪᓗ ᖃᖓᑕᓲᖅᑎᒍᑦ 

ᖃᓄᖅᑑᕈᑎᒋᔭᐅᒃᑲᓐᓂᕈᓐᓇᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᑦᑎᐊᕙᓪᓚᕆᒻᒥᒃ ᐊᐱᕆᒐᕕᑦ. 

(ᑐᓵᔨᑎᒎᓕᖅᑐᖅ) ᐄ, ᐊᖏᖃᑎᒋᑦᑎᐊᖅᖢᑎᑦ ᐊᒃᓱᕉᑎᒋᖃᑦᑕᖅᓯᒪᒐᒃᑯ ᐃᑲᔪᖅᓱᖅᑕᐅᒃᑲᓐᓂᕆᐊᖃᓂᑦᑎᓐᓂᒃ 

ᐊᒻᒪᓗ ᐊᑭᒃᑐᓗᐊᕐᓂᖏᑦ ᓂᖀᑦ ᑕᐸᐃᕐᓇᒻᒪᕆᒻᒪᓪᓘᓐᓃᑦ ᐊᑭᑐᔪᐊᓘᓂᖏᑦ ᐊᒻᒪᓗ ᐅᓄᖅᑐᓂᒃ 

ᓂᐅᕕᕐᕕᖃᙱᓐᓇᑦᑕ ᐊᑕᐅᓯᕐᒧᑦ ᑭᓯᐊᓂ ᐅᐸᖃᑦᑕᖅᑐᒍᑦ. ᐊᒃᖢᓗᐊᖅᑕᐃᓕᒪᓂᕐᒥᒃ ᑲᑎᒪᔾᔪᑎᖃᖅᑎᓪᓗᑕ 

ᑕᒪᓐᓇ ᑐᓴᒃᑲᓐᓂᕆᐊᖃᖅᑕᕗᑦ ᑕᐃᑲᓂ ᑲᑎᒪᔾᔪᐊᖅᑎᓪᓗᑕ ᑲᓇᐃᑎᐊᓐ ᓄᐊᑦ ᐊᖏᔪᖅᑲᐅᑎᖓᑦ 

ᐅᖃᓚᐅᖅᓯᒪᔪᑦ ᓅᕖᕝᕙ 1-ᖑᓕᖅᐸᑦ 18−ᐳᓴᓐᑎᒥᒎᖅ ᖃᖓᑦᑕᐅᑏᑦ ᐱᖁᑎᓄᑦ ᐊᑭᒃᑐᕆᐊᕐᓂᐊᖅᑐᑦ.  

 

ᑖᓐᓇ ᐊᒃᓱᐊᓗᒃ ᐊᒃᑐᐃᓂᖃᕐᓂᐊᖅᑐᖅ ᓄᓇᓕᑦᑎᓐᓂᒃ ᑕᑯᔪᒪᙱᑕᕗᑦ ᑭᓯᐊᓂ 

ᐊᔭᐅᖅᑐᐃᖏᓐᓇᕆᐊᖃᕐᓂᐊᖅᑐᒍᑦ ᐊᒃᓱᕉᑎᒋᓗᒍ ᑕᒪᓐᓇ ᐊᓯᔾᔨᕐᓂᕐᒥᒃ ᑕᑯᔭᕆᐊᖃᓕᕋᑦᑕ ᓄᓇᑦᑎᓐᓂᒃ 

ᐊᒃᑐᐃᔪᓪᓚᕆᐅᒻᒪᑦ ᐊᒃᖢᔪᓪᓗ ᒪᑯᐊ ᐅᓄᖅᑐᑦ ᓄᓇᒃᑎᓐᓃᑦᑐᑦ ᐊᒃᓱᕉᑎᒋᔭᕆᐊᖃᕐᓂᐊᖅᑕᕗᑦ ᐅᑭᐅᖅᑕᖅᑐᒥ 

ᓄᓇᓖᑦ ᒪᑭᒋᐊᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᕌᓗᒃ ᐅᖃᐅᓯᕆᑲᑕᓚᐅᕋᑦᑎᒍ ᐊᑭᑦᑐᕋᐅᑎᓂᖅ 

ᖃᖓᑕᓲᖅᑎᑦ ᐱᓪᓗᒋᑦ. ᐊᒻᒪᓗ ᐃᓄᓕᕆᔨᒃᑯᑦ ᒥᓂᔅᑕᖓᑦ ᐅᖃᓪᓚᖃᑎᒋᓪᓗᒍ ᐄ, ᒫᓐᓇᕈᓘᓚᐅᖅᑐᖅ 

ᖃᓄᖅᑑᕈᑎᒋᔭᐅᓯᒪᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒦᑦᖢᓂ ᖃᓄᐃᓕᖓᒻᒪᖔᑦ ᐊᒻᒪ ᓯᒃᑭᑖᖅᑐᒃᓴᐅᒻᒪᑕ 

ᐅᓪᓗᒥ.  

 

ᐅᓪᓗᒥ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᓪᓗᒍ ᐆᒥᖓ, ᒐᕙᒪᒃᑯᑦ ᑕᑯᓐᓇᖅᑕᖓᒍᑦ ᖃᓄᐃᒃᑐᓂᒃ 

ᐊᐅᓚᔾᔭᐃᒃᑲᓐᓂᕆᐊᖃᖅᐱᑕ ᑮᓇᐅᔭᓕᐅᕋᓱᐊᕐᓂᖅ ᐱᓪᓗᒍ ᓄᓇᕗᒻᒥ? ᐊᒻᒪᓗ ᓂᐅᕕᕐᕕᔾᔪᐊᑦ ᐊᖏᔫᑏᑦ 

ᖃᓄᖅᑑᕈᑎᖃᕈᓐᓇᕐᒪᖔᑦ ᓂᕿᑦᑎᐊᕙᓂᒃ ᐊᒻᒪᓗ ᐊᑐᓪᓚᕆᒃᑐᓂᒃ ᕆᐊᖃᓪᓚᕆᒃᑐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᓐᓂ. ᐊᒃᖢᓗᐊᖅᑕᐃᓕᒪᓂᖅ ᑲᑎᒪᓂᖅ ᑖᓐᓇ ᐅᑎᕐᕕᒋᓂᐅᓴᑐᐃᓐᓇᕋᒃᑯ ᑕᐃᒃᑯᐊ ᓂᐅᕕᖅᑎᒃᑯᑦ 

ᑕᐃᒃᑯᐊᓗ ᑯᐊᐸᒃᑯᒃ ᐅᖃᐅᓯᖃᓚᐅᕐᒪᑕ ᓂᐅᕕᕐᕕᒻᒥ ᐊᑮᑦ ᐊᐱᖅᑯᑎᑦᑎᐊᕚᓘᖃᑦᑕᓚᐅᖅᑐᑦ ᐊᐱᖅᑯᑎᒋᔭᐅᔪᑦ 

ᒪᒃᑯᒃᑐᓄᑦ ᓄᓇᖅᑲᑎᒌᓄᓪᓗ ᓂᖀᑦ ᐊᑭᖏᑦ ᐊᒻᒪᓗ ᐊᑭᖏᑦᑕ ᐊᔾᔨᒌᙱᓗᐊᕐᓂᖏᑦ.  

 

ᑕᒪᓐᓇ ᐃᓱᒫᓘᑎᒋᔭᐅᓯᒪᔪᖅ ᓂᓪᓕᐅᑎᒋᔭᐅᓚᐅᖅᖢᓂᓗ ᖃᐅᔨᒪᒐᑦᑎᒍ ᐊᒻᒪᓗ ᖃᓄᖅ ᐊᑭᖏᑦ 

ᐱᐅᓯᒋᐊᒃᑲᓐᓂᖁᓪᓗᒋᑦ ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓂᐅᕕᕐᕖᑦ ᑕᐃᒃᑯᐊ 

ᐱᖁᑏᑦ ᓂᕿᖏᑦ ᐊᑭᑦᑐᒃᑲᓐᓂᐊᓗᖁᓇᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 930 – 6(2): ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕈᑎ (ᕼᐃᒃᔅ)   

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐊᑏ ᓄᓇᕗᒻᒥᐅᑦ ᐅᓄᒃᑲᓐᓂᖅᑐᑦ ᑖᔅᓱᒥᖓ ᐃᓕᓐᓂᐊᕐᓕᑦ 

ᒫᓂᕐᒥᐅᑕᓂᒃ ᐃᓅᓕᓴᐃᔨᖃᕈᒪᒐᑦᑕ. ᒥᓂᔅᑕᐅᕐ ᑎᑎᕋᕐᕕᖏᓐᓃᓚᐅᕋᒪ ᑎᑎᕋᕐᕕᒋᑲᑕᒃᓯᒪᓪᓗᒍᓗ ᖃᓄᐃᑦᑐᓂᒃ 

ᐃᓛᒃ ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᕈᒪᒍᑎᒃ ᖃᓄᐃᑦᑐᓂᒃ ᐊᔪᙱᑦᑕᕆᐊᖃᕐᒪᖔᑦ ᑖᓪᕼᐊᐅᓯ 

ᓯᓚᑦᑐᓴᕐᕕᔾᔪᐊᒃᑯᑎᒎᖅᑐᑦ ᐃᒪᐃᓕᖓᔪᖅ 18-ᖑᓗᑎᒃ ᐃᓐᓇᐅᓂᕋᕐᓗᑎᓪᓘᓐᓃᑦ ᒍᓚᐃᑦ 12-ᖃᕐᓗᑎᒃ, 

ᓈᓴᐅᓯᕆᓂᖅ, ᖃᐅᔨᓴᖅᑐᓕᕆᓂᖅ, ᖃᓪᓗᓈᑎᑐᓪᓗ 70% ᑐᖔᓃᙱᓪᓗᑎᒃ ᓈᓴᐅᑎᖏᑦ. ᐊᒻᒪᓗ 

ᐊᑕᐅᓯᐅᙱᑦᑐᓂᒃ ᑕᕝᕙᓂ ᑎᑎᕋᖅᓯᒪᐅᖅᑐᑦ ᒪᓕᒃᑕᐅᔭᕆᐊᓖᑦ.  

 

ᓯᓚᑦᑐᓴᕐᕕᐅᑉ ᐃᑭᐊᖅᑭᕕᒃᑰᖅᑎᑕᖏᑦ ᕿᒥᕐᕈᓇᒃᖢᒋᑦ 17−ᓂᒃ ᐊᕐᕌᒍᖃᕐᓗᑎᒃ ᐅᖓᑖᓄᓪᓘᓐᓃᑦ ᒥᓂᔅᑕᐅᑉ 

ᑎᑎᕋᕐᕕᖓ ᐊᒻᒪᓗ ᐅᑯᐊ ᑎᑎᕋᖅᓯᒪᓂᖏᑦ ᐊᔾᔨᒌᙱᒻᒪᑕ. ᖁᕝᕙᓯᓐᓂ 12-ᖃᕐᓗᓂ, 70%-ᒥ ᓈᓴᐅᓯᕆᓂᖅ, 

ᐊᒻᒪᓗ ᖁᕝᕙᓯᓐᓂᓕᒃ 12 ᖃᐅᔨᓴᖅᑐᓕᕆᓂᕐᒥᒃ. ᓇᓕᐊᒃ ᑕᐃᒪ ᓱᓕᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐄ, ᑕᒪᓐᓇ ᐊᑲᐅᙱᓕᐅᕈᑎᒋᒐᓛᒐᑦᑎᒃᑯ ᐊᒻᒪᓗ ᓄᑖᙳᕆᐊᖅᑎᑕᐅᕙᓪᓕᐊᓪᓗᑎᒃ ᑕᐃᒃᑯᐊ 

ᐃᑭᐊᖅᑭᕕᒃᑰᖅᑐᑦ. ᐋᓐᓂᐊᓯᐅᖅᑎᒥᒃ ᐃᓕᓐᓂᐊᕈᒪᔪᑦ 70%-ᖃᕐᓗᑎᒃ ᖁᕝᕙᓯᓐᓂ 12-ᖃᕐᓗᑎᒃ ᓈᓴᐅᓯᕆᓂᖅ 

ᖃᓪᓗᓈᑎᑐᑦ ᖃᐅᔨᓴᖅᑐᓕᕆᓂᕐᓗ ᐊᒻᒪᓘᓐᓃᑦ ᐱᔭᕇᖅᓯᒪᓪᓗᑎᒃ 60%-ᒧᑦ ᐋᖅᑭᒃᓯᒪᓗᓂ.  

 

ᐃᒻᒪᖄ ᐊᑐᕆᐊᖃᕈᓐᓇᖅᑐᖅ ᑕᐃᒃᑯᐊ ᓈᓴᐅᑏᑦ ᐃᑲᔫᑎᒋᔭᐅᒃᑲᓐᓂᕐᓗᑎᒃ ᓄᒃᑎᖅᑕᐅᔪᓐᓇᕐᒥᔪᑦ ᑕᕝᕗᖓ. 

ᑕᕝᕙᐅᕗᖅ ᐃᓚᖏᑦ ᐊᑐᖅᑕᐅᔭᕆᐊᓖᑦ, ᐅᖃᐅᓯᓕᕆᓂᖅ ᓈᓴᐅᓯᕆᓂᖅ ᑖᒃᑯᐊ ᐊᑐᖅᑕᐅᔭᕆᐊᓖᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᑖᒃᑯᐊ ᓴᖅᑭᑎᑕᖏᑦ ᐃᑭᐊᖅᑭᕕᒃᑯᑦ ᓯᓚᑦᑐᖅᓴᕐᕕᒻᒥᑦ ᑖᒃᑯᐊ 

ᐱᔪᓐᓇᐅᑎᖏᑦ ᐊᔪᙱᓐᓂᖏᑦ ᑕᐃᔭᐅᙱᒻᒪᑕ. ᓇᔭᙳᐊᓄᑦ ᐃᓕᓐᓂᐊᕈᒪᔪᑦ ᓇᔭᙳᐊᕈᒃᓴᓂᕐᒥᒃ 

ᓇᓗᓇᐃᖅᓯᒪᔪᖅ 60% ᖃᓪᓗᓈᑎᑑᓂᖅ 30-1, ᐅᕝᕙᓘᓐᓃᑦ 70% 30-2, ᓈᓴᐅᓯᕆᓂᖅ 50% 30-1, 

ᐅᕝᕙᓘᓐᓃᑦ 60% 30-2 ᐅᕝᕙᓘᓐᓃᑦ ᐅᓇᐅᔪᓐᓇᖅᑐᖅ 50% ᐆᒪᔪᓕᕆᓂᖅ 30-ᒥ. 

 

ᑖᒃᑯᐊ ᒥᓂᔅᑖ 70-ᐳᓴᑦᓚᒻᒪᑦ ᒍᓚᐃᑦ 12. ᑖᒃᑯᐊ ᑕᐅᑐᒃᖢᒋᑦ ᑕᐅᑐᒃᑕᐅᔪᐃᑦ ᐃᑲᔪᕐᓂᐊᖅᑐᐃᑦ ᐃᓕᓐᓂᐊᖅᑐᓂᑦ 

ᑕᒪᓐᓇ ᐱᔭᕆᐊᖃᖅᑎᓪᓗᒍ ᓇᔭᙳᐊᙳᕈᒪᔪᐃᑦ ᑖᓪᕼᐊᐅᓯ ᓯᓚᑦᑐᓴᕐᕕᔾᔪᐊᒃᑯᑦ ᑖᒃᑯᐊ ᒪᓕᒋᐊᖃᖅᑐᐃᑦ 

ᐃᓕᓐᓂᐊᖅᑏᑦ ᖁᒃᑎᓐᓂᖅᓴᐅᔪᓂᒃ ᓇᓕᐊᒃ ᓇᔭᙳᐊᙳᖅᓴᓂᕐᒧᑦ ᒪᓕᒃᑕᐅᖃᑦᑕᕐᒪᖔᑕ.  

 

ᒥᓂᔅᑕ ᐋᖅᑭᒃᓯᒋᐊᕐᓂᐊᖅᐸ ᑖᒃᑯᐊ ᐱᔪᓐᓇᐅᑎᐅᔪᐃᑦ ᑖᒃᑯᐊ ᐃᓕᓐᓂᐊᖅᑐᐃᑦ ᖃᐅᔨᑎᑕᐅᑦᑎᐊᕈᓐᓇᕐᓂᐊᕐᒪᑕ 

ᖃᓄᖅ ᖃᐅᔨᒪᔭᕆᐊᖃᖅᑎᒋᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᓚᑦᑐᖅᓴᕐᕕᒻᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐅᑎᕈᑎᓂᐊᖅᐸᕋ ᑕᒪᓐᓇ ᓇᓗᓇᐃᖅᑕᐅᑦᓯᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᖅ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 931 – 6(2): ᖁᕐᓗᖅᑐᐊᕐᔪᒻᒥ ᐊᑐᕆᐊᓕᐅᕐᓂᖅ ᐊᒻᒪ ᑐᓚᑦᑕᕐᕕᒃ ᐱᓕᕆᐊᖅ (ᐊᓇᕕᓗᒃ)  



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ. 

ᐅᑉᓗᒥ ᑖᒃᑯᐊ ᐊᖅᑯᑎᒃᓴᐃᑦ ᑐᓚᒃᑕᖅᓴᕐᕕᒃ ᒍᕋᐃᔅ ᕙᐃᒥ ᐅᖃᐅᓯᖃᑦᑕᖅᓯᒪᔭᕋ ᑕᒡᕙᓂ. ᑖᒃᑯᐊ ᒥᓂᔅᑕ 

ᖃᐅᔨᒪᖕᒪᑦ ᐊᕙᑎᓕᕆᔨᒃᑯᑦ ᑖᒃᓱᒧᖓ ᐊᐱᕆᓚᐅᕐᒪᑕ ᓈᓚᒍᒪᓪᓗᑎᑦ ᐊᒃᑑᕝᕙ 15, 2024-ᒧᑦ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑖᒃᑯᐊ ᐱᔪᒪᔭᖏᑦ ᓴᖅᑭᑕᐅᓚᐅᕐᒪᖔᑦ ᐊᒻᒪ ᑕᒡᕙᓂ ᒪᓕᒐᓕᐅᕐᕕᖕᒥ 

ᓴᖅᑭᑕᐅᓇᔭᕐᒪᖔᑦ ᐊᑭᐊᒃᓵᖅ ᑲᑎᒪᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᐊᐱᖅᑯᑏᑦ. 

ᐊᕙᑎᓕᕆᔨᒃᑯᑦ ᑖᒃᑯᐊ ᑕᒪᓐᓇ ᑐᑭᓯᒋᐊᕆᐊᖃᕐᓂᐊᕋᒪ ᖃᓄᐃᓕᓚᐅᕐᒥᒍᑦᑑ. ᑖᒃᑯᐊ ᐊᕙᑎᓕᕆᔨᒃᑯᑦ 

ᐊᑐᐃᓐᓇᐅᖃᑦᑕᖅᑐᐃᑦ ᖃᕆᑕᐅᔭᒃᑯᑦ ᐃᑭᐊᖅᑯᑎᖏᑦ ᑐᕌᖅᑕᕐᕕᖓᑦ. ᑕᒪᓐᓇ ᑖᒃᑯᐊ ᐅᕙᒍᑦ ᐃᓕᓯᓚᐅᕐᒪᖔᑕ 

ᑖᒃᓱᒧᖓ ᐊᐱᖅᑯᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐅᑭᐅᓗᒃᑖᖅ ᐊᑐᖅᑕᐅᔪᓐᓇᖅᑐᐃᑦ 

ᐊᖅᑯᑎᒃᓴᒥᒃ ᕿᑎᕐᒥᐅᓄᑦ ᐅᔭᕋᑦᑕᕆᐊᖃᐅᑦᓯᐊᕐᓗᓂ ᑐᓚᒃᑕᕐᕕᒃ ᐃᑎᔪᖅ. ᑖᒃᑯᐊ ᑐᑭᒧᐊᑦᑎᑦᓯᔨᐅᔪᓂᑦ 

ᕿᑎᕐᒥᐅᑦ ᐅᐊᓐᓇᖓᓂ ᓄᓇᒦᙶᖅᑐᓕᕆᔨᒃᑯᑦ ᑯᐊᐳᕇᓴᙵ. ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᒫᑦᓯ 9, 2024 

ᒥᓂᔅᑕ ᑖᒃᑯᐊ ᐃᑲᔪᖅᑐᐃᓂᕐᒥᓂᒃ ᓇᓗᓇᐃᖅᓯᓚᐅᕐᒪᑕ. ᒥᓂᔅᑕ ᓴᖅᑭᑎᑦᓯᔪᓐᓇᖅᐹ ᑲᑎᒪᕝᕕᒻᒧᑦ ᑕᒪᓐᓇ 

ᑎᑎᕋᓚᐅᖅᑕᖓ ᒪᓕᒐᓕᐅᕐᕕᖕᒧᑦ ᑲᑎᒫᓂᙱᓐᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᒪᓐᓇ ᐊᑐᐃᓐᓇᕈᕐᓂᐊᖅᐸᕗᑦ 

ᒪᓕᒐᓕᐅᖅᑎᓄᑦ. ᖁᕕᐊᓱᒃᑐᖓᓗ ᑖᒃᑯᐊ ᐃᑲᔪᖅᑐᖅᑕᐅᒐᒪ ᑖᓐᓇ ᐱᔾᔪᑎᒋᓗᒍ ᑕᒡᕙᙵᑦ ᒪᓕᒐᓕᐅᕐᕕᖕᒥᑦ. 

ᓯᑏᕝᕙ ᑕᒡᕙᓂ ᐅᑭᐊᒃᓵᖅ ᐊᑎᓕᐅᓚᐅᕋᑦᑕ ᕿᑎᕐᒥᐅᑦ ᐅᐊᓐᓇᖓᓂ ᓄᓇᒦᙶᖅᑐᓕᕆᔨᒃᑯᑦ ᑯᐊᐳᕇᓴᙵᓗ 

ᐊᒻᒪ ᑲᓇᑕᒥ ᐱᖁᑎᕐᔪᐊᓕᕆᔨᒃᑯᑦ ᑮᓇᐅᔭᖃᕐᕕᖓ ᑖᒃᑯᐊ ᖃᐅᔨᒪᔨᒋᓪᓗᑎᒍᑦ ᐊᑎᓕᐅᕈᒻᒧᑦ ᑖᒃᑯᐊ 

ᑕᒡᕙᓃᖃᑕᐅᓚᐅᕐᒪᑦ ᐊᑎᓕᐅᖅᑕᐅᑎᓪᓗᒍ. ᖁᕕᐊᓱᒃᐳᖓ ᑖᓐᓇ ᐱᔾᔪᑎᒋᓗᒍ. ᑖᓐᓇᓗ ᐊᖏᕈᑎᐊ 

ᐊᖏᕈᑎᒋᔭᕗᑦ ᑖᒃᑯᐊ ᓴᖅᑭᑎᓐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ ᑭᖑᓪᓕᖅᐹᕈᑦ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᕕᐅᑉ ᐃᓗᐊᓂ ᐅᔭᕋᑦᑕᕆᐊᑦ ᐱᒻᒪᕆᐅᑎᑕᐅᓂᖏᖕᓂᑦ ᑖᒃᑯᐊ 

ᓄᑖᑦ ᖃᐅᒻᒪᖅᑯᑎᓕᐅᕈᑏᑦ ᐊᒻᒪ ᓄᑭᓄᑦ ᐊᐅᓪᓛᖅᑐᐃᑦ ᓄᓇᓯᐅᑏᑦ. ᒫᑦᓯ 9, 2024 ᒥᓂᔅᑕ ᓇᓗᓇᐃᖅᓯᓚᐅᒪᑦ 

ᒍᕋᐃᔅ ᕙᐃ ᐊᖅᑯᑎᖓ ᑐᓚᒃᑕᒡᕕᐊᓗ ᐱᒻᒪᕆᐅᔪᖅ ᑲᓇᑕᐅᑉ ᐅᔭᕋᑦᑕᕆᐊᕐᓂᖓᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᒻᒪᖔᑖ ᑕᒪᓐᓇ ᐱᕙᓪᓕᐊᑎᓪᓗᒍ ᐅᔭᕋᑦᑕᕆᐊᓄᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᕕᐅᓪᑭᓐᓴᓐ ᑲᑎᖃᑎᒋᓚᐅᖅᑕᕋ 

ᑕᒪᓐᓇ ᐅᔭᕋᑦᑕᕆᐊᑦ ᐱᔾᔪᑎᒋᓗᒋᑦ ᐊᒻᒪ ᒍᕋᐃᔅ ᕙᐃ ᑖᓐᓇ ᑐᓚᒃᑕᕐᕕᒃᓴᖅ ᐊᖅᑯᑎᑦᓴᖓ ᐱᒻᒪᕆᐅᖃᑕᐅᖕᒪᑦ 

ᐊᑭᑐᔪᐃᑦ ᑲᓇᑕᐅᑉ ᑮᓇᐅᔭᖃᖅᑎᓪᓗᑎᒍᑦ. ᑕᒪᓐᓇ ᒪᑐᐃᖅᐸᓪᓕᐊᓂᐊᕐᒪᑦ ᐅᔭᕋᑦᑕᕆᐊᓄᑦ ᐱᒻᒪᕆᐅᔪᓄᑦ.  

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᐅᖅᑎᕗᑦ ᑲᓇᑕᑉ ᓯᕗᓕᖅᑎᕐᔪᐊᖓᓄᑦᑕᐅᖅ ᑎᑎᕆᓚᐅᕐᒥᖕᒪᑦ ᐱᒻᒪᕆᐅᓂᖓ ᒍᕋᐃᔅ ᕙᐃ ᐊᖅᑯᑎᖓ 

ᐊᒻᒪᓗ ᑐᓚᒃᑕᕐᕕᒃᓴᐅᔪᖅ. ᐱᒻᒪᕆᐅᖕᒪᑦ ᓄᓇᕗᒻᒧᑦ ᑕᒪᒃᑯᐊ ᐅᔭᕋᑦᑕᕆᐊᑦ ᓴᕕᒃᓴᐃᑦ ᑕᒫᓂ ᓄᓇᒥ ᐱᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᒥᔅ ᕿᓕᖅᑎ. 

 

ᐊᐱᖅᑯᑦ 932 – 6(2): ᐃᒥᕐᒧᑦ ᐊᐅᓚᔪᓐᓇᐅᑏᑦ (ᕿᓕᖅᑎ)   

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᕼᐋᒻᒪᓚᓕᕆᔨᒃᑯᓐᓄᑦ ᒥᓂᔅᑕᐅᔪᖅ. 

ᑕᒪᓐᓇ ᐅᑎᕐᕕᒋᔪᒪᓪᓗᒍ ᐊᐱᖅᓲᑎᒋᔪᔭᕋ ᐅᐱᕐᖔᖅ ᑕᒪᒃᑯᐊ ᐃᒻᒥᖅᓱᐃᕕᐅᕙᑦᑐᐃᑦ ᐃᒪᖃᕐᓂᐅᕙᑦᑐᖅ ᒥᔅᓵᓄᑦ 

ᑕᑉᐱᑲᓂ ᑭᒡᒐᑐᖅᑕᓐᓂ ᐅᖅᑯᕐᒥᐅᓂᑦ ᑲᖏᖅᑐᒑᐱᒻᒧᑦ ᑐᕌᖅᑐᒥᒃ. 

 

(ᑐᓵᔨᑎᒍᓕᖅᑐᖅ) ᑕᒪᓐᓇ ᐅᐱᕐᖔᖅ ᑲᑎᒪᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᕐᒪᑕ $2-ᒥᓕᐊᓐ 

ᑮᓇᐅᔭᑦ ᑖᒃᑯᐊ ᑐᒃᓯᕋᐅᑎᒃᓴᐃᑦ ᐃᒪᐃᑦ ᐊᖅᑯᑎᖏᑦ ᑲᖏᖅᑐᒑᐱᒃ, ᐃᒡᓗᓕᒃ ᐊᒻᒪ ᓴᓪᓕᕐᒥ. ᑕᒡᕙᓂ ᐊᐅᔭᖅ 

ᔫᓂᐅᑎᓪᓗᒍ ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᓯᕋᖅᑏᑦ ᐊᑭᑦᑐᕋᐅᑎᒃᑯᑦ ᑐᒃᓯᕋᓚᐅᖅᑐᐃᑦ ᐱᔾᔪᑎᒃᓴᖓᓄᑦ 

ᐊᐅᓪᓛᕐᓂᖓᓄᑦ ᑲᖏᖅᑐᒑᐱᖕᒥ. 

 

ᒥᓂᔅᑕ ᒫᓐᓇ ᓇᓗᓇᐃᖅᓯᔪᓐᓇᖅᐹ ᓇᓕᐊ ᓇᖕᒥᓂᕆᔭᐅᔪᖅ ᑳᓐᑐᕌᒃᑦ−ᖃᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᕈᒪᓪᓗᒍᓗ 

ᑐᙵᓱᑦᑎᑦᓯᓚᐅᕐᒪᑦ ᓄᓇᒋᔭᖓᓄᑦ ᕿᑭᖅᑕᕐᔪᐊᕐᒧᑦ.  

 

ᐅᖃᖅᑏ, ᑖᓐᓇ ᑲᖏᖅᑐᒑᐱᒃ ᐃᒪᖃᐅᑎᖏᑦ ᑕᐃᒃᑯᐊᓗ ᓴᓪᓕᕐᒥ ᐃᒡᓗᓕᒻᒥᓗ 

ᖃᐅᔨᓴᖅᑕᐅᕙᓪᓕᐊᓂᖃᕐᓂᕋᖅᓯᒪᓚᐅᖅᑐᑕ ᑕᐃᒃᑯᐊᓗ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ $2-

ᒥᓕᐊᓐ ᑮᓇᐅᔭᑦ ᐊᑐᕐᓗᒋᑦ. ᓇᓪᓕᐊᓪᓚᑦᑖᖅ ᑳᓐᑐᕌᒃᑦ−ᒥ ᑐᓂᔭᐅᓚᐅᕐᒪᖔᖅ ᑐᑭᓯᒋᐊᑦᓯᐊᕆᐊᖃᕐᓂᐊᖅᑕᕋ 

ᐊᒻᒪᓗ ᐅᑎᕐᕕᒋᓂᐊᕐᓗᒍ. ᑭᓯᐊᓂ, ᖃᐅᔨᒪᓪᓗᖓ ᑕᑉᐹᓂ ᑲᖏᖅᑐᒑᐱᒻᒥ ᐱᓇᓱᐊᕈᓯᕆᓚᐅᖅᑕᑎᓐᓂᐅᖅᑰᖅᑐᖅ 

ᐱᓕᕆᕙᓪᓕᐊᓯᒪᓚᐅᕐᒪᑕ ᐃᓂᖓᓂᒃ ᖃᐅᔨᓴᕐᓂᖃᖅᓱᑎᑦ ᐊᒻᒪᑦᑕᐅᖅ ᕼᐋᒻᒪᓚᒃᑯᖏᓐᓂ ᑲᑎᒪᔪᑕᖃᓚᐅᕆᓪᓗᓂ 

ᑖᓐᓇ ᐱᔾᔪᑎᒋᓪᓗᒍ. ᑭᓯᐊᓂ, ᑐᑭᓯᒋᐊᕐᕕᒋᓚᐅᕐᓗᒍ ᐅᑎᕐᕕᒋᑦᓯᐊᕐᓂᐊᖅᐸᕋ. ᐅᖃᖅᑏ, ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑐᓴᖅᑎᑎᔾᔪᑎᒋᔭᐃᑦ ᑲᔪᓯᓯᒪᓂᖓ ᐃᓚᖓᓂᑦ 

ᑐᓴᐱᓪᓚᔅᓯᒪᒐᓗᐊᖅᑐᒍᑦ ᑕᕝᕙᓂ ᐃᓪᓗᕐᔪᐊᒥ ᐊᐱᖅᑯᑎᒋᑦᑎᐊᕈᒪᒐᒃᑯ ᑲᔪᓯᔭᕆᐊᖃᓪᓚᕆᓐᓂᖓ ᑖᓐᓇ ᑕᑉᐱᑲᓂ 

ᑲᖏᖅᑐᒑᐱᒻᒥ. 

 

ᑕᐃᒪᓕ, ᑖᒃᑯᐊ ᐸᕐᓇᑕᐅᓯᒪᔪᓂᑦ ᑐᔅᓯᕋᐅᑕᐅᓯᒪᔪᐃᑦ ᕿᒥᕐᕈᔭᐅᓂᕆᕙᓪᓕᐊᓂᐊᖅᓯᒪᔭᖓ 

ᕿᒥᕐᕈᔭᐅᔾᔪᑎᒋᓯᒪᔭᖏᓪᓗ ᐱᓕᕆᐊᖑᕙᓪᓕᐊᓯᒪᓕᖅᑎᓪᓗᒋᑦ ᑕᒫᓂ ᐊᐅᔭᐅᓂᐊᖅᑐᒥ. ᑕᕝᕗᖓᓗ ᐃᓚᖓᓂᒃ 

ᑭᐅᑦᑕᐅᑎᒋᕋᑖᖅᑕᐃᑦ ᕼᐋᒻᒪᓚᒃᑯᑦ ᑐᓴᐅᒪᑎᑕᐅᓗᑎᑦ ᐊᒻᒪᓗᑦᑕᐅᖅ ᑖᒃᑯᐊ ᕼᐋᒻᒪᓚᒃᑯᑦ ᐊᕐᕌᒎᓂᐊᖅᑐᒧᑦ 

ᐅᑎᕐᕕᐅᔪᓐᓇᕐᓗᑎᑦ ᑕᒪᔅᓱᒥᖓ ᑐᓴᐅᒪᑎᑕᐅᑦᑎᐊᕐᓗᑎᒃ ᑐᓴᕈᒥᓇᑦᑎᐊᕐᓂᐊᕐᒪᑦ. 

 

ᑕᐃᒪᐃᓐᓂᑯᖓᓄᑦ, ᒥᓂᔅᑕ ᓇᓗᓇᐃᕈᓐᓇᖅᐱᐅᒃ ᑕᕝᕗᖓ ᐊᓪᓚᕝᕕᑦᑎᓐᓄᑦ, ᐅᕙᖓ ᐊᓪᓚᕝᕕᖓᓄᑦ, ᑕᒪᓐᓇ 

ᐃᖏᕐᕋᓂᐅᕙᓪᓕᐊᓂᐊᖅᑐᖅ ᐱᓕᕆᐊᖑᕙᓪᓕᐊᓂᐊᖅᑐᖅ ᐱᔾᔪᑎᒋᓪᓗᒍ ᖃᓄᐃᑉᐸᓪᓕᐊᓂᖅᑕᖃᕐᒪᖔᖅ 

ᑐᓴᕋᔅᓴᖅᑕᖃᓕᕋᐃᑉᐸᑦ ᑐᓂᓯᖃᑦᑕᕈᓐᓇᕐᓂᐊᕐᒪᖔᖅ ᐊᓪᓚᕝᕕᑦᑎᓐᓄ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒻᒪ 

ᐊᐱᖅᑯᑎᒋᔭᖓᓄᑦ. ᑖᒃᑯᐊ ᐸᕐᓇᐅᑎᓕᐅᖅᐸᓪᓕᐊᒐᓱᑦᑎᓪᓗᒋᑦ ᐱᒋᐊᖅᑕᐅᓯᒪᔫᒐᓗᐊᖅ ᑭᓯᐊᓂ 

ᐊᐅᔭᐅᓂᐊᖅᑐᒥᒃ 2025-ᒥ ᑕᒪᓐᓇ ᑲᔪᓯᒋᐊᓪᓚᒃᑲᓐᓂᕐᓂᐊᕐᒪᑦ ᐸᕐᓇᖕᓂᐅᔪᖅ ᑲᖏᖅᑐᒑᐱᒻᒥ ᐊᒻᒪᓗ 

ᑐᓴᐅᒪᑎᒐᓱᐊᖃᑦᑕᕐᓂᐊᕆᕙᕗᑦ ᑖᓐᓇ ᑖᔅᓱᒪᑉ ᐊᓪᓚᕝᕕᖓ ᐊᒻᒪᓗ ᕼᐋᒻᒪᓚᒃᑯᑦ ᐊᖅᑯᑎᒋᔭᐅᖃᑦᑕᕐᓂᐊᕆᓪᓗᑎᑦ 

ᓇᓗᓇᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᑦ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓛᒃ, ᐱᔾᔪᔾᔨᓇᓱᐊᓪᓚᕆᓐᓂ ᓂᐱᖃᕈᔾᔨᓂᖅ ᐱᒻᒪᕆᖁᑎᒋᖃᑦᑕᕋᑦᑎᒍᑦ. 

ᖁᔭᓐᓇᒦᒃ ᑕᒪᓐᓇ ᕼᐊᒻᓚᓕᕆᔨᒃᑰᔪᓯ ᐃᑲᔪᕋᔅᓯᐅᒃ ᐱᓕᕆᐊᕆᒐᔅᓯᐅᒃ ᐃᓱᒫᓗᒋᓪᓗᓯᐅᓪᓗ. 

 

ᑕᐃᒪᓕ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᑮᓇᐅᔭᖅᑑᑎᒃᓴᖓᑦ ᓴᖅᑭᑕᐅᓂᐊᖅᑐᖅ ᐊᒃᑑᕝᕙ 

2025 ᐊᕐᕌᒎᔪᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑎᑎᕋᐅᔭᖅᑕᐅᓂᖓᓄᑦ ᐱᔾᔪᑎᖃᖅᑐᐃᑦ ᐃᒪᓕᕆᕝᕕᒃᓴᒥᒃ 

ᑲᖏᖅᑐᒑᐱᒃ ᐱᔾᔪᑎᒋᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᐊᐱᖅᑯᑎᑦᓯᐊᕙᐅᓪᓗᓂ. ᐅᖃᖅᑏ, ᑕᒪᒃᑯᐊ 

ᐊᑭᑐᔪᖅᑐᕈᑎᑦᑎᓐᓂ ᑕᐃᒪᓐᓇ ᓯᕗᒻᒧᐊᒍᑎᖃᖅᐸᓪᓕᐊᒐᓱᐊᖏᓐᓇᖃᑦᑕᕋᑦᑕ. ᑕᒪᓐᓇ ᐱᒋᐊᕈᑎᒋᖅᑳᖅᓱᒍ 

ᐸᕐᓇᓐᓂᖅ, ᐊᓱᐃᓪᓛᒃ ᐸᕐᓇᓐᓂᖅ ᐱᔭᕇᕈᓂ, ᑎᑎᕋᐅᔭᖅᐸᓪᓕᐊᓂᖅ, ᑎᑎᕋᐅᔭᖅᑕᐅᓯᒪᓕᕈᓂ ᐱᔭᕇᖅᓯᒪᑉᐸᑦ 

ᐊᓱᐃᓛᒃ ᓴᓇᔭᐅᓕᕐᓗᓂ ᑕᐃᒪᓐᓇ ᐃᓕᖅᑯᓯᖃᖃᑦᑕᕐᒪᑦ. 

 

ᑖᓐᓇᑦᑕᐅᖅ ᑕᐃᒪ ᐱᒋᐊᕋᓱᐊᕋᔭᖅᑕᕗᑦ ᑮᓇᐅᔭᓂᑦ ᕿᓂᕈᑎᒋᒐᓱᐊᓕᕐᓗᒍ ᑎᑎᕋᐅᔭᖅᑕᐅᕙᓪᓕᐊᒍᑎᒃᓴᖏᖕᓄᑦ. 

ᑕᐃᑲᓂ ᓂᕆᐅᑦᑐᖓ ᐃᓛᒃ ᖃᓄᐃᓕᖓᓛᕐᓂᐊᕐᓂᑦᑎᓐᓂ ᑖᒃᑯᐊ ᓯᕗᒧᐊᒍᑎᒋᓯᒪᔭᕗᑦ ᒫᓐᓇᒧᑦ ᐊᒻᒪᓗ ᑖᒃᑯᐊ 

ᐱᖓᓱᑦ ᓄᓇᓖᑦ ᑕᐃᒍᖅᑲᐅᔭᒃᑲ ᑕᐃᑯᖓ ᑎᑎᕋᐅᔭᖅᑕᐅᕙᓪᓕᐊᒍᑎᖏᓐᓄᑦᑕᐅᖅ ᑮᓇᐅᔭᓂᑦ 

ᓴᓂᕐᕙᐃᒐᓱᐊᕈᑎᑦᓴᕆᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 933 – 6(2): ᓄᓇᓕᖕᓂ ᑐᖁᖓᔪᓕᕆᔩ ᐃᒡᓗᓕᒻᒥ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᐄᓛᒃ ᑕᒪᒃᑯᐊ ᐃᓚᖓᒍᑦ ᐊᑲᐅᓲᖑᙱᒻᒪᑕ ᑐᖁᖓᔪᓕᕆᔨᖃᙱᖦᖢᓂ ᐊᑯᓂᐊᓗᒃ 

ᐅᑕᖅᑭᑦᑕᓕᖃᑦᑕᕐᒪᑕ ᐃᓚᒋᔭᐅᔪᑦ ᐱᐊᓂᒃᑕᐅᓇᓱᒃᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᐱᕐᖔᖅ ᐃᑦᓯᕙᑎᓪᓗᑕ ᒪᓕᒐᓕᐅᕐᕕᒻᒥ ᑲᔪᓯᑎᑕᐅᔪᒥᒃ ᐱᖁᔭᒃᓴᖅ 47 ᑖᓐᓇ 

ᐋᖅᑭᒋᐊᕈᑎᐅᔪᖅ ᑐᖁᖓᔪᓕᕆᓂᕐᒧᑦ ᐱᖁᔭᕐᒥᒃ. ᐅᖃᖅᑎᑦᓯᔩ, ᖃᑦᓯᒐᓚᐃᑦ ᐋᖅᑭᒋᐊᕈᑎᐅᓚᐅᖅᑐᑦ ᐋᒡᒌᓯ 30, 

2024-ᒥ ᐊᑐᓕᖅᑎᑕᐅᓚᐅᕐᒪᑕ? ᐃᓚᖓᑦ ᐋᖅᑭᒋᐊᕈᑎᐅᔪᖅ ᑖᓐᓇ ᑐᖁᖓᔪᓕᕆᔨᒻᒪᕆᐅᑉ ᐊᓪᓚᕝᕕᖓᓐᓂ 

ᐊᕐᕌᒍᑕᒫᖅᓯᐅᓂᒃ  

ᐅᓂᒃᑳᓕᐅᖅᐸᓪᓗᑎᑦ ᐃᒡᓗᒧᓪᓗ ᓴᖅᑭᑕᐅᕙᒡᓗᑎᑦ. ᒥᓂᔅᑕ ᐅᖃᖅᑎᐊᕈᓐᓇᖅᐸ ᖃᖓᒃᑯᑦ ᑭᙳᒐᔭᕐᒪᖔᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᑦ ᓄᑕᐅᓛᓂᒃ ᐊᓪᓚᕕᖓᑕ ᑐᖁᖓᔪᓕᕆᔨᒻᒪᕆᐅᑉ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᑎᔨᒍᑦ): ᖁᔭᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏᑦᑎᔩ, ᐅᖃᖅᑎᑦᑎᔩ ᖁᔭᓐᓇᒦᖅᐸᒃᑲ ᑖᒃᑯᐊ 

ᒪᓕᒐᓕᐅᖅᑏᑦ ᐃᑲᔪᖅᑎᒋᓪᓗᑎᒍᑦ ᑕᐃᓐᓇ ᐱᖁᔭᖅ ᖄᖏᐅᑎᓚᐅᕐᒪᑦ ᐊᒻᒪᓗ ᐊᑐᓕᖅᑎᑕᐅᒍᓐᓇᖅᓱᓂ 

ᒫᓐᓇᐅᔪᖅ. ᑖᓐᓇ ᐱᒋᐊᕋᑖᕐᓂᖓᓄᑦ ᑖᓐᓇ ᐊᕐᕌᒍᓚᐅᙱᒻᒪᑦ ᓱᓕ ᐊᕐᕌᒍᖓᓂ, ᐊᕐᕌᒍᖅᓯᒪᓕᖅᐸᑦ ᑖᒃᑯᐊ 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᐅᓂᒃᑳᑦ ᓴᖅᑭᖃᑦᑕᕐᓂᐊᕋᑦᑎᒍᑦ ᑕᐃᒪᓐᓇ ᐸᕐᓇᓯᒪᓪᓗᑕ. ᑖᒃᑯᐊ ᐅᓂᒃᑳᕆᔭᐅᔭᕆᐊᖃᖃᑦᑕᖅᑐᐃᑦ ᒫᓐᓇ 

ᐋᖅᑭᓱᖅᑕᐅᕙᓪᓕᐊᓪᓗᑎᑦ ᐊᒻᒪᓗ ᓈᓴᐅᑎᕈᔪᐃᑦ ᐱᔭᕆᐊᖃᖅᑕᖏᑦ ᑖᒃᑯᓄᖓ ᐃᓂᓚᑉᐸᓪᓕᐊᓕᖅᑐᑦ 

ᒫᓐᓇᐅᔪᖅ. ᑭᓯᐊᓂ ᖃᖓ ᓴᖅᑭᓛᕐᒪᒃᑭᐊᖅ ᐅᓪᓗᒥ ᓴᖅᑮᔪᓐᓇᙱᓚᐅᖅᓱᖓ ᒫᓐᓇᐅᔪᖅ, ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ. ᐃᓛᒃ ᑕᒪᒃᑯᐊ ᓇᐃᓴᐃᑏᑦ ᐱᓯᒪᓕᕌᖓᑦᑎᒍᑦ 

ᐊᔪᕐᓇᙱᓐᓂᖅᓴᐅᖃᑦᑕᕐᒪᑦ ᖃᓄᖅ ᓯᕗᒧᐊᕈᑎᖃᒃᑲᓐᓂᕆᐊᖃᕐᒪᖔᑦ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩᑦ, 

ᑐᑭᓯᓯᒪᕗᖓ ᑭᖑᓪᓕᖅᐹᒥᒃ ᑭᒃᑯᓕᒫᑦ ᑐᓴᕈᑎᐅᔪᒥᒃ ᐃᖅᑲᓇᐃᔭᖅᑖᖅᐸᓪᓕᐊᒍᒪᓚᐅᕐᒪ ᑐᖁᖓᔪᓕᕆᔨᓂᑦ 

ᕖᕝᕗᐊᕆ 2023−ᖑᑎᓪᓗᒍ.  

 

ᐅᖃᖅᑎᑦᓯᔩ, ᐃᑲᔪᖅᑐᐃᑦᓯᐊᖅᐳᖓ ᖃᓄᐃᙱᑉᐸᑦ ᐃᖅᑲᓇᐃᔭᖅᑎᑖᕐᓂᕐᒥᑦ, ᐃᖅᑲᓇᐃᔭᖅᑎᖃᑦᓴᐃᓐᓇᓂᕐᒥᑦ 

ᑐᖁᖓᔪᓕᕆᓃᑦ ᓄᓇᓕᓕᒫᓂᒃ ᐃᒡᓗᓕᒃ ᐱᖃᓯᐅᓪᓗᒍ. ᒥᓂᔅᑕᐅᔪᖅ ᐊᖏᖅᓯᒪᓂᐊᖅᐸ ᓄᑖᒥᒃ 

ᑐᓴᕋᑦᓴᖃᕋᔭᕐᓗᓂ ᐃᖅᑲᓇᐃᔭᖅᑎᑖᒃᑲᓂᕐᓂᕐᒧᑦ ᓄᓇᓕᓐᓂ ᑐᖁᖓᔪᓕᕆᔨᐅᔪᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩᑦ. ᐅᖃᖅᑎᑦᓯᔩ, ᑐᙵᓱᑦᑎᑦᑎᐊᖅᐳᖓ 

ᑐᓴᖅᑎᑦᑎᑲᓐᓂᕋᔭᕆᐊᒥᒃ ᑕᒪᒃᑯᐊ ᐱᒻᒪᕆᐅᒻᒪᑕ ᐃᖅᑲᓇᐃᔮᑦ, ᓄᓇᓕᓕᒫᓂᑦ ᑕᑯᑉᓗᐊᕋᑦᑎᒍᑦ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐅᖃᕐᒪᒍ. ᓄᓇᓖᓪᓗ ᐱᔪᒪᔪᑦ ᐃᓇᑉᐸᒃᑲ ᓈᓚᑦᑐᑦ ᑐᖁᖓᔪᓕᕆᔨᐅᒍᒪᒍᑎᒃ ᖃᐅᔨᒋᐊᓛᖅᐳᓯ 

ᐊᓪᓚᕝᕕᑎᓐᓄᑦ ᐊᒻᒪᓗ ᖃᓄᖅᑑᕈᑎᒋᓗᒋᑦ ᑎᒃᑯᐊᖅᓯᖃᑦᑕᕈᓐᓇᕈᒫᕐᓂᐊᕋᑦᑕ ᑐᖁᖓᔪᓕᕆᔨᓂᑦ. 

 

ᑐᖁᖓᔪᓕᕆᔨᖃᒃᑲᓐᓂᕆᐊᖃᕐᒪ ᓄᓇᓕᑦᑎᓐᓂ. ᐊᒃᓱᑦ ᐃᓇᑦᓯᒍᒪᕗᖓ ᑭᓇᑐᐃᓐᓇᖅ ᑐᖁᖓᔪᓕᕆᔨᐅᒐᔭᖁᑉᓗᒍ 

ᐅᕙᑦᑎᓂᓪᓗ ᑐᓴᖅᑎᑦᓯᒋᐊᕐᓗᓂ ᐊᓪᓚᕝᕕᑎᓐᓂ, ᑐᖁᖓᔪᓕᕆᔨᐅᓂᕐᒧᑦ ᐊᐱᖅᑯᑎᖃᕐᓗᓂ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᒻᒪᒍ ᑕᒪᓐᓇ ᐱᒻᒪᕆᐅᔪᖅ. ᐅᓄᖅᓯᒋᐊᒃᑲᓐᓂᖁᒥᓇᖅᑕᕗᑦ 

ᑐᖁᖓᔪᓕᕆᔨᐅᓂᕐᒧᑦ ᐱᓇᓱᒍᒪᔪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 934 – 6(2):  ᑎᑎᕋᕆᐊᙵᐅᑎ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ (ᓯᒪᐃᓚᒃ)   

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐊᐱᖅᑯᑎᒃᑲ ᐊᕙᑎᓕᕆᓂᕐᒧᑦ ᒥᓂᔅᑕᖓᓐᓄᑦ. 

ᐅᖃᖅᑎᑦᓯᔩᑦ, 16 ᑕᖅᑭᑦ ᐊᓂᒍᖅᐳᑦ ᓄᓇᕗᑦ ᐸᓇᐃᔨᖏᑦ ᑐᓂᓯᓚᐅᖅᓯᒪᒻᒪᑕ ᐊᑐᓕᖁᔭᒥᓂᒃ ᓄᓇᒧᑦ 

ᐊᑐᕐᓂᕐᒧᑦ ᓄᓇᕗᑦ ᒐᕙᒪᒃᑯᓐᓄᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑐᙵᕕᒃᑯᓄᓪᓗ. ᑕᐃᒪᙵᓂᒃ 

ᐊᐱᖅᑯᑎᖃᖃᑦᑕᖅᓯᒪᒐᒪ ᐊᑕᐅᓯᐅᙱᑦᑐᒥᑦ ᐃᒡᓗᒥᒃ ᑕᕝᕙᓂ. ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ ᐸᕐᓇᐅᑎᐅᔪᖅ 

ᐱᒻᒪᕆᐅᔪᓂᒃ ᑐᕌᒐᓂᑦ ᑐᒃᑐᐃᑦ ᓇᔪᖅᐸᑦᑕᖏᓐᓂᒃ ᐊᒻᒪ ᐊᔾᔨᐅᙱᑦᑐᓂᑦ ᓴᕕᕋᔭᔅᓴᔅᓯᐅᓂᕐᒥᒃ. ᒥᓂᔅᑕᐅᔪᖅ 

ᑐᓴᖅᑎᑦᓯᓗᐊᑲᓪᓚᒍᓐᓇᖅᐹ ᐅᓪᓗᒥ, ᖃᓄᐃᓕᖓᓕᕐᓂᖓᑕ ᕿᒥᕐᕈᑎᓪᓗᒋᑦ ᐊᑐᓕᖅᑕᐅᖁᔭᐅᓯᒪᔪᒥᑦ ᓄᓇᒥᒃ? 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ. ᐅᑎᕐᕕᖃᕐᒪᑦ ᐊᑐᓕᖁᔭᐅᔪᒥᑦ. ᓄᓇᕗᒻᒥ ᓄᓇᓕᕆᓂᕐᒧᑦ ᐸᕐᓇᐅᕐᒥᑦ. ᐅᖃᖅᑎᑦᓯᔩ, ᒫᓐᓇ 

ᓄᓇᕗᑦ ᒐᕙᒪᒃᑯᑦ ᕿᒥᕐᕈᕗᑦ ᓱᓕ ᐊᑐᓕᖁᔭᐅᓯᒪᔪᓂᒃ ᓄᓇᕗᑦ ᐸᕐᓇᐃᔨᒃᑯᓐᓄᑦ ᒪᓕᑦᑎᐊᕋᓗᐊᕐᒪᖔᖅ 

ᐱᔭᕆᐊᖃᖅᑕᒥᓐᓂᒃ ᑐᕌᒐᒥᓂᓪᓗ. ᒫᓐᓇᐅᔪᒥᒃ ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᖅᓯᒪᙱᓚᑦ. ᐊᖏᕐᓗᑎᑦ 

ᐋᒡᒑᕐᓗᑎᓪᓘᓐᓃᑦ ᐸᕐᓇᐅᑎᐅᔪᒥᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ. ᐅᖃᐅᓯᕆᒐᒃᑯᑦ ᒪᓕᒐᓕᐅᕐᕕᒻᒥ. ᒥᓂᔅᑕ ᐅᖃᔪᒻᒪᑦ ᑖᒃᑯᐊ ᐊᑎᓕᐅᖅᓯᒪᔪᑦ 

ᑐᓂᓯᓯᒪᒻᒪᑕ ᑕᒻᒪᖅᓯᒪᑐᐃᓐᓇᕆᐊᓕᓐᓂᑦ ᐸᕐᓇᐅᑎᒥᑦ, ᓄᓇᕗᑦ ᐸᕐᓇᐃᔨᒃᑯᓐᓄᑦ. ᒥᓂᔅᑕᐅᔪᖅ ᐅᓪᓗᒥ 

ᐅᖃᕈᓐᓇᖅᐸ ᑕᒪᒃᑯᐊ ᑕᒻᒪᖅᓯᒪᐅᓚᐅᖅᑐᑦ ᐋᖅᑭᑦᑕᐅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓇᒦᒃ ᐅᖃᖅᑎᑦᓯᔩ. ᐅᖃᕋᓵᕋᒪ ᒫᓐᓇᐅᔪᖅ. ᕿᒥᕐᕈᔭᕗᑦ ᐸᕐᓇᐅᑎ. 

ᒫᓐᓇᐅᔪᕐᓗ ᓄᓇᕗᑦ ᒐᕙᒪᒃᑯᑦ ᑲᓇᑕᐅᓪᓗ ᒐᕙᒪᒃᑯᖏᑦ, ᓄᓇᕗᑦ ᑐᙵᕕᒃᑯᓪᓗ ᐊᑎᓕᐅᖅᓯᒪᓕᖅᐳᑦ 

ᐊᖏᕈᑎᒋᑲᐃᓐᓇᖅᑕᒥᓐᓂᒃ. ᑖᒃᑯᐊ ᓯᓚᑎᓐᓃᑦᑐᓄᑦ ᑲᑎᒪᑎᑦᓯᒐᔭᕐᓗᑎᑦ ᑭᖑᓪᓕᖅᐹᒥᒃ ᑳᓐᑐᓛᑦᓴᒥᒃ 

ᑲᑎᒪᑎᑦᓯᒐᔭᖅᑐᓂᑦ ᐱᐊᓂᒃᓯᓕᑕᐃᓐᓇᖅᐳᖓ ᐊᒻᒪ ᐃᖅᑲᓇᐃᔮᕆᕙᓪᓕᐊᑦᓴᐃᓐᓇᖅᓱᑎᒍᑦ ᑭᑐᑦ ᐸᕐᓇᐅᑎᒦᑦᑐᑦ. 

ᐅᖃᖃᑎᖃᖅᐸᔅᓱᑕ. ᐊᓯᖏᓐᓂᒃ ᑎᒥᐅᔪᓂᒃ ᓲᕐᓗᒃ ᑖᒃᑯᐊ ᓄᓇᓕᕆᔩᑦ ᐊᒻᒪ ᑰᑎᓇᐃ ᑕᓇᐃ ᑖᒃᑯᐊ 

ᐅᖃᑦᓯᐊᙱᒃᑯᒃᑭᑦ ᒪᒥᐊᓇᖅ. ᑖᒃᑯᐊ ᓄᓇᑖᖃᑕᐅᓯᒪᔪᑦ ᓄᓇᕗᑦ ᐃᓚᖓᓐᓂ.  

 

ᒫᓐᓇᐅᔪᖅ ᑲᑎᒪᔨᕋᓛᕗᑦ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓂ ᕿᒥᕐᕈᕙᓪᓕᐊᔪᑦ ᐃᓱᒫᓘᑕᐅᔪᓂᒃ. ᐱᔾᔪᑕᐅᔪᓂᒃ 

ᐊᑐᓂ ᒐᕙᒪᒃᑯᑦ ᐱᓕᕆᕝᕕᖏᓐᓂ. ᓱᓕᓗ ᕿᒥᕐᕈᔭᐅᑦᓴᐃᓐᓇᕐᒪᑕ ᑲᑎᖅᓱᖅᓯᒫᖅᐸᕗᑦ ᐃᓱᒫᓘᑕᐅᔪᑦ ᐱᔾᔪᑕᐅᔪᑦ 

ᐃᒫᒃ ᐃᓱᒪᓕᐅᕈᑎᒋᓛᕋᑎᒍᑦ ᐋᒡᒐᕐᓗᑕ ᐊᖏᕐᓗᑕᓘᓐᓃᑦ ᐸᕐᓇᐅᒻᒥᑦ ᒪᓕᑦᑐᒋᑦ ᑕᒪᒃᑯᐊ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᑏᑐᖅ ᕿᒥᕐᕈᓂᖓᑦ ᐱᔾᔫᒥᓛᓕᖅᐳᖅ ᐱᕕᑭᓗᐊᓕᕋᑦᑕ 

ᐊᕐᕌᒍᑐᐃᓐᓇᐅᓕᕐᒪᑦ ᑕᕝᕙᓃᑦᓱᓐᓃᓛᖅᓱᑕ ᒪᓕᒐᓕᐅᖅᑎᐅᔪᑎᒍᑦ. ᐅᖃᖅᑎᑦᓯᔩ, ᓯᕗᓂᐊᒍᑦ ᐅᖃᖃᑦᑕᖅᓯᒪᒐᒪ 

ᐃᓱᒪᓘᑎᐅᓪᓚᕆᒃᓯᒪᔪᓂᒃ ᓄᓇᕗᒻᒥ ᐸᕐᓇᐅᑎᓕᐊᖑᓯᒪᔪᑦ ᓄᓇᕗᑦ ᐃᓂᓪᓚᖓᓂᖓ ᒫᓐᓇᐅᔪᖅ ᑕᒪᒃᑯᐊ 

ᐊᑐᐃᓐᓇᐅᓗᐊᙱᒃᓱᑎᑦ ᐱᔭᔅᓴᐅᒐᔭᕆᐊᖏᑦ ᓴᕕᕋᔭᑦᓴᔭᐃᑦ ᐊᔾᔨᐅᙱᑦᑐᑦ.  

 

ᑖᓐᓇ ᓯᕗᓕᖅᑎ ᒥᓂᔅᑕᐅᔪᖅ ᐅᔭᕋᕐᓂᐊᖅᑐᓕᕆᓂᕐᒧᑦ ᐅᖃᐅᓯᖃᖃᑦᑕᖅᓯᒪᒻᒪᑕ ᐃᑲᔪᖅᑐᐃᓂᕋᖅᓱᑎᒃ 

ᑕᒪᒃᑯᓇᙵᑦ ᐅᖅᓱᐊᓗᑦᑐᙱᕈᑎᐅᒃᑲᓐᓂᕈᓐᓇᖅᑐᓂᑦ. ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ, ᐊᐱᖅᓱᔪᒐᒪ ᒪᐃᒥ 

ᑭᓱᒥᒃ ᐅᓪᓗᒥ ᐅᖃᕈᓐᓇᕐᒪᖔᑦ, ᐅᓪᓗᒥ ᐅᕙᓐᓄᑦ ᓄᓇᕗᑦ ᒐᕙᒪᒃᑯᑦ ᐋᒡᒑᕋᔭᕆᐊᒥᑦ ᓄᓇᒥ ᐸᕐᓇᐅᑎᒥᒃ ᑖᓐᓇ 

ᐋᖅᑭᑦᑕᐅᓚᐅᙱᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᑕᒪᒃᑯᐊ 

ᐊᐱᖅᑯᑎᒋᒃᑲᓐᓂᕆᒻᒪᒋᑦ. ᑭᖑᓪᓕᕐᒥᒃ ᐃᑦᓯᕚᓚᐅᖅᑎᓪᓗᑕ ᒫᓐᓇ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖏᓐᓂ 

ᑲᑎᖃᖃᑦᑕᖅᓯᒪᓚᐅᖅᓱᖓ ᐅᑭᐅᒃᑯᑦ ᐃᑦᓯᕙᑎᓪᓗᑕ ᐊᒻᒪ ᑕᖅᑭᒋᔭᑦᑎᓐᓂ ᐊᒃᑑᕝᕙ 10−ᖑᑎᓪᓗᒍ 

ᐅᖃᖃᑎᒌᑲᐃᓐᓇᓚᐅᕐᒥᔭᕋ ᒥᓂᔅᑕ ᕚᓐᑎᐅᓪ. ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᓄᓇᕗᒻᒥ ᐸᕐᓇᐅᑎᒥᒃ ᑕᐃᑉᓱᒪᓂ 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒫᒃ ᕿᒥᕐᕈᖃᑕᐅᓚᐅᕐᒥᔪᑦ. ᓄᓇᕗᑦ ᓄᓇᒥᒃ ᐸᕐᓇᐅᑎᐅᓯᒪᔪᒥᒃ. ᒫᓐᓇᓕ 

ᐊᔪᕐᓇᒐᓚᑉᐳᖅ ᐱᔾᔪᑎᑦᓴᑦᑎᐊᕙᒻᒥᒃ ᐊᖏᖅᑕᐅᒐᔭᕐᒪᖔᖅ ᐋᒡᒑᖅᑕᐅᒐᔭᕐᒪᖔᕐᓘᓐᓃᑦ ᑐᓴᓵᖅᓱᓂᓗ ᒥᓂᔅᑕ 

ᕚᓐᑎᐅᓪ ᐅᖃᐅᓯᕆᓵᓚᐅᖅᑕᒥᓂᒃ ᓂᕈᐊᖅᑕᐅᑲᓐᓂᕋᓱᓛᙱᓇᒥᒡᒎᖅ.  

 

ᖁᓚᙱᒃᑲᓗᐊᖅᑐᖓ ᑭᓇᑭᐊᖅ ᑭᖑᕝᕖᔪᖅ ᐸᕐᓇᐅᒥᒃ ᐱᓕᕆᐊᖃᑦᓯᐊᓛᕐᒥᒻᒪᑦ ᐊᖏᕐᓗᒍ ᐋᒡᒑᕐᓗᒍᓘᓐᓃᑦ. 

ᐊᒻᒪᓗ ᓂᕈᐊᕐᓂᐅᓛᐅᖅᑐᖅ ᓄᓇᕗᑦ ᑐᙵᕕᒃᑯᑦ ᐱᔾᔪᑎᑦᓴᒥᒃ ᓄᐃᒃᑲᔭᖅᑐᒥᒃ ᑕᑯᙱᓚᖓ. ᐊᒻᒪ ᑭᖑᓪᓕᕐᒥᓪᓗ 

ᓴᙱᓂᖃᑦᓯᐊᓕᕐᓗᑕ ᐃᓚᒋᔭᕗᑦ ᐱᖃᑎᒋᓗᒋᑦ ᑕᑯᓛᕋᑦᑎᒍᑦ. ᐅᖃᐅᑎᒍᓐᓇᕐᒪᖔᒃᑯ ᒪᓕᒐᓕᐅᖅᑎ 

ᒐᕙᒪᐅᔪᑎᒍᑦ ᑭᐅᓛᕐᒪᖔᑦᑕ ᐊᖏᕐᓗᑕ ᐋᒡᒑᕐᓗᑕᓘᓐᓃᑦ ᐸᕐᓇᐅᒻᒥᒃ ᒐᕙᒪᑎᒍᑦ ᓄᓇᕗᒻᒥ ᐱᐅᓛᒥᑦ ᑕᑯᔪᒪᒐᑦᑕ 

ᐸᕐᓇᐅᑎᒥᒃ. ᐱᐊᓂᑉᐸᑦ ᐊᑐᓪᓚᕆᓚᖓᒻᒪᑦ ᐊᑐᖅᑕᓪᓚᕆᓪᓗᓂ ᐱᓕᕆᐊᖃᓪᓗᑕᓗ, ᐱᓕᕆᐊᖃᓕᖅᐳᒍᓪᓗ 

ᐸᕐᓇᐅᑦ ᑖᓐᓇ ᐃᖅᑯᓪᓕᖃᓯᐅᑎᑦᓯᐊᕐᓂᐊᕐᒪᖔᖅ ᓄᓇᕗᑦ ᒐᕙᒪᒃᑯᑦ ᐱᔪᒪᔭᖓᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 935 – 6(2): ᓂᖃᐃᓱᖅᑏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᓕᒐᓕᐅᕐᕕᒻᒥ ᐅᖃᖅᑲᐅᔭᓐᓄᑦ ᐊᐱᖅᑯᑎᒋᓂᐊᖅᑲᐅᔭᕋ 

ᑕᒪᒃᑯᐊ ᐃᖅᑲᓇᐃᔭᖅᑎᑖᕐᓂᖅ ᐱᓯᒪᑦᓴᐃᓐᓇᕐᓂᑦ ᐃᓄᓕᕆᕙᑦᑐᓂᑦ ᐃᖅᑲᓇᐃᔭᕐᕕᐅᕙᑦᑐᓄᑦ. ᑕᒪᒻᓇ 

ᐊᔪᖅᓴᓗᐊᖅᑐᓂ ᓄᕝᕚᓪᓕᖁᓪᓗᑎᒍ ᓄᓇᕗᒻᒥ. ᐅᖃᖅᑲᐅᒻᒥᒐᒪ ᑕᒪᓐᓇ ᒪᕐᕈᐃᓕᖅᑲᖓᑦᑕᕆᐊᖃᓚᖓᒻᒪᑦ 

ᑲᔪᓯᖅᓴᐅᑏᑦ ᐃᑲᔪᕐᓗᑎᒍᑦ ᐃᓄᓕᕆᕙᑦᑐᑦ, ᑲᔪᖏᖅᓴᐅᑎᓂᓪᓗ ᐃᖅᑲᓇᐃᔭᕐᕕᐅᔪᓄᑦ. 

ᐃᖅᑲᓇᐃᔭᖅᑎᑖᓪᓗᐊᖁᓪᓗᒋᑦ ᐃᓄᓕᕆᕙᑦᑐᓂᒃ.  

 

ᐅᖃᖃᖅᑎᑦᓯᔩ, ᐃᓄᓕᕆᔨᒃᑯᑦ ᐃᓛᒃ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᓯᕙᒻᒪᑕ ᐃᑲᔫᑎᓂᒃ ᐃᖅᑲᓇᐃᔭᕐᕕᐅᔪᑦ 

ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ ᐃᓄᓐᓂᑦ. ᓇᒻᒥᓂᖃᖅᑎᐅᔪᑦ ᒐᕙᒪᒃᑯᓪᓗ ᑮᓇᐅᔭᖃᖅᑎᑕᐅᔪᑦ ᐊᐅᔭᒃᑯᑦ 

ᐃᖅᑲᓇᐃᔭᖅᐸᑦᑐᓂᑦ ᐃᓕᓐᓂᐊᖅᑎᓂᒃ ᐊᒻᒪᓗ ᓇᒻᒥᓂᖃᖅᑐᓂᒃ ᐱᓕᒻᒪᑦᓴᐅᑎᐅᔪᓐᓇᖅᑐᓂᒃ.  

 

ᐃᓄᓕᕆᔨᒃᑯᑦ ᑭᓯᐊᓂ ᑐᓴᕋᑦᓴᓂᑦ ᐊᑐᐃᓐᓇᖃᖅᑎᑦᓯᓗᐊᙱᒻᒪᑕ ᐱᓕᕆᓂᕐᒧᑦ ᐸᕐᓇᐅᑎᒥᑦ ᓈᓴᐅᑏᑦ ᒪᓕᑦᑐᒍᑦ 

ᐊᒻᒪᓗ ᐃᑭᐊᖅᑭᕕᖏᓐᓂᓪᓘᓐᓃᑦ ᐱᑕᖃᙱᑦᓱᓂ ᑕᒪᒃᑯᐊ ᐱᒻᒪᕆᐅᔪᑦ ᐱᓕᕆᐊᒃᓴᐃᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐃᓪᓗᒥᒃ ᑲᔪᓯᑦᓯᐊᖅᓯᒪᓂᖓ ᐊᑐᖅᑕᐅᕙᓐᓂᖏᓐᓂᓪᓗ ᐃᖅᑲᓇᐃᔭᕐᕕᐅᕙᑦᑐᓂᒃ 

ᐃᑲᔫᑎᐅᕙᑦᑐᑦ ᐃᖅᑲᓇᐃᔮᒃᓴᓄᑦ? ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒎᓕᖅᑐᖅ) ᑕᕝᕙᓂ 

ᒫᓐᓇ ᐃᖅᑲᓇᐃᔭᖅᑎᓕᕆᓂᕐᒧᑦ ᐱᓕᕆᓂᕆᔭᑦᑎᓐᓂ ᐊᔾᔨᒌᙱᑦᑐᓂᑦ ᐱᓕᕆᔾᔪᑎᖃᖅᐸᑦᑐᒍᑦ ᓇᓗᓇᐃᖅᓯᔪᓂᒃ 

ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᐅᕝᕙᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᕼᐊᒻᒪᓚᐅᔪᓄᑦ ᑐᔅᓯᕋᕈᓐᓇᖅᑐᐃᑦ 

ᐃᑲᔪᖅᓯᖅᑕᐅᒍᒪᓗᑎᑦ ᐃᖅᑲᓇᐃᔭᖅᑎᑦᑎᒍᓐᓇᕐᓂᐊᕐᖓᑕ ᐊᔪᕈᑎᓕᓐᓂᒃ ᑭᒃᑯᑐᐃᓐᓇᕐᓂᑦ ᐅᕝᕙᓘᓐᓃᑦ 

ᐃᓐᓄᒐᕐᓂᖏᑦᑐᓂᑦ ᐃᖅᑲᓇᐃᔮᓂᒃ ᐃᓐᓄᔅᓯᒍᓐᓇᕐᓂᐊᕐᖓᑕ. ᐊᒥᓱᑲᓪᓚᓐᓂᒃ ᐱᓕᕆᔾᔪᑎᖃᖅᑐᒍᑦ ᑕᕝᕘᓇ 

ᑐᕌᖓᔪᓂᑦ ᐊᒻᒪ ᐱᑎᒍᓐᓇᕆᔅᓯ 2023-2024−ᒧᑦ ᑮᓇᐅᔭᐃᔭᕐᓂᐅᓴᔪᒍᑦ $6−ᒥᓕᐊᑦᑖᓚᐸᓗᓂᑦ ᑮᓇᐅᔭᓂᑦ 

ᐃᖅᑲᓇᐃᔭᖅᑎᑖᑦᑎᐊᕋᓱᐊᕈᑎᒋᓂᐊᖅᑕᑎᓐᓂ. ᐃᑲᔪᖅᓰᒍᑎᔅᓴᓂᐅᔪᑎᒍᑦ ᐃᖅᑲᓇᐃᔭᖅᑎᑦᑎᔨᐅᔪᓄᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔪᖅ ᐱᓕᒻᒪᔅᓴᐃᓂᕐᒧᑦ 

ᐃᖅᑲᓇᐃᔭᕆᐅᖅᓴᓂᕐᒧᑦ ᑐᕌᖓᔪᖅ ᐱᔭᔅᓴᑖᖅᑎᐊᖅᓯᒪᔪᐊᓘᒐᓗᐊᕐᖓᑕ ᐊᒻᒪᓗ ᐊᖏᔪᐊᓗᓐᓂᑦ 

ᓴᖅᑭᖅᓯᒍᓐᓇᖅᑐᑎᑦ ᐊᔪᖅᓴᖃᑦᑕᖅᑐᓂᑦ ᖃᑦᑏᓐᓇᕈᖅᑎᑦᑎᓂᕐᒧᑦ ᓄᓇᕗᒻᒥ. ᑭᓯᐊᓂᓕ ᑕᐃᒪᐃᑦᑐᖅ ᑖᓐᓇ 

ᓴᖅᑭᔮᖅᑎᑕᐅᙱᓗᐊᖅᐸᓪᓚᐃᒻᒪᑦ. ᒫᓐᓇᕋᑖᑦᑎᐊᖑᓚᐅᖅᑐᖅ ᑕᐃᒪ ᑐᓴᐅᒪᓚᐅᙱᒻᒥᒐᒃᑯᑦᑕᐅ 

ᐃᖅᑲᓇᐃᔭᖅᑎᒐᓚᑉᐳᓪᓗ ᑐᓴᐅᒪᔪᔅᓴᐅᓚᐅᙱᒻᒥᔪᑦ. ᑕᐃᒪ ᐅᖃᑐᐃᓐᓇᕈᓐᓇᐸᓪᓚᐃᔪᖓ 

ᐊᑐᖅᑕᐅᑦᑎᐊᖅᑐᒋᓇᒍᐃᓛᒃ.  

 

ᒥᓂᔅᑕ ᐊᐱᕆᒃᑲᓐᓂᕈᒪᕙᕋ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᖁᓪᓗᒍ ᑕᐃᓐᓇ ᐱᓕᒻᒪᔅᓴᐃᒍᑎᔅᓴᐃᑦ 

ᐃᖅᑲᓇᐃᔮᖅᑖᖅᑎᑦᑎᒐᓱᐊᕈᑏᑦ ᐱᓕᕆᓂᐅᔪᖅ? ᖁᔭᓐᓇᒦᒃ,  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᒃ. 

(ᑐᓵᔨᑎᒎᓕᖅᑐᖅ) ᑭᐅᒐᒪ ᐃᖅᑲᓇᐃᔭᖅᑎᓕᕆᓂᕐᒥᒃ ᐱᓕᕆᓂᕆᔭᑦᑎᓐᓂᒃ ᑕᐃᓐᓇ ᑐᕌᖓᓂᖅᓴᐅᖅᑲᐅᔪᖅ 

ᑲᑐᔾᔨᖃᑎᒌᖑᔪᓄᑦ ᑐᔅᓯᕋᖅᓯᒪᔪᓄᑦ ᐃᑲᔫᓯᐊᓂᒃ.  

 

ᐊᓯᖏᓪᓕ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᑮᓇᐅᔾᔭᔅᓵᖏᓐᓄᑦ ᐃᑲᔫᑏᑦ ᐃᖅᑲᓇᐃᔭᕆᐅᖅᓴᑎᑦᑎᔨᓕᕆᔨᒃᑯᓐᓄᑦ 

ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᕼᐊᒻᓚᓄᑦ ᐃᓪᓗᓕᕆᔨᒃᑯᓐᓄᑦ ᑐᔅᓯᕋᕐᕕᐅᔪᓐᓇᖅᑐᐃᑦ. ᐊᑭᓖᒍᑕᐅᓂᐊᖅᑐᑎᒃ 

ᐃᖅᑲᓇᐃᔭᖅᑎᓂᒃ ᑮᓇᐅᔾᔭᔅᓵᖏᓐᓂᒃ ᓄᑖᓂᒃ ᐃᖅᑲᓇᐃᔭᖅᑎᑖᕋᐃᑉᐸᑕ.  

 

ᐊᒻᒪᓗᑦᑕᐅᖅ, ᐃᓕᓐᓂᐊᓯᓐᓈᑦ ᓴᓇᔨᕈᕆᐅᖅᓴᔪᓂᑦ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ. ᑐᓂᕐᕈᑎᔅᓴᖃᖅᑐᒍᑦ ᓄᓇᕗᒻᒥ 

ᑐᓂᖅᑯᑎᔅᓴᖃᖅᑐᒍᑦ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔨᐅᔪᓄᑦ. ᑕᒪᒃᑯᐊᓗ ᓴᖅᑭᔮᖅᑎᑕᐅᓲᑦ ᐃᖅᑲᓇᐃᔮᓂᒃ 

ᐱᕙᓪᓕᐊᑎᑦᑎᔨᑦᑎᓐᓂᑦ ᐃᖅᑲᓇᐃᔭᖅᑎᑦᑎᑎᓐᓂ. ᐊᒻᒪᑦᑕᐅᖅ, ᐊᕐᕌᒍᑕᒫᑦ ᓄᑖᕈᕆᐊᖅᑕᐅᖏᓐᓇᐸᑦᑐᐃᑦ 

ᑲᑐᔾᔨᖃᑎᒌᓄᑦ ᑐᕌᖓᔪᐃᑦ ᓴᖅᑭᔮᕆᐊᖅᑎᑦᑎᒍᑎᔅᓴᐃᑦ ᑲᔪᖏᖅᓴᐃᔾᔪᑎᔅᓴᐃᓪᓗ ᐃᖅᑲᓇᐃᔮᓄᑦ 

ᐱᓕᕆᓂᐅᔪᓄᓪᓗ ᐱᖃᑕᐅᒐᓱᐊᕈᒪᔪᓄᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᙵ. ᖁᕕᐊᓇᖅᑯᖅ $6 ᒥᓕᐊᓐᓂᒃ 

ᑮᓇᐅᔭᓂᒃ ᐊᑐᐃᓐᓇᕈᐃᓐᓂᕋᔅᓯ ᓄᓇᕗᒻᒥ ᒐᕙᒪᒃᑰᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ. 

 

ᐃᖅᑲᓇᐃᔭᖅᑎᑦᑎᒍᑕᐅᓂᐊᖅᑐᓂᑦ ᓄᓇᕗᒻᒥᐅᓂᑦ ᑮᓇᐅᔾᔭᔅᓵᖏᑎᒍᑦ ᐃᑲᔪᖅᑕᐅᓗᑎᒃ. ᐅᖃᒃᑲᓐᓂᕈᒪᔪᖓ 

ᐃᓄᓕᕆᔨᒃᑯᑦ ᐊᒥᓱᐊᓗᓐᓂᒃ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᔪᖅᓴᕈᓐᓃᑎᑦᑎᒐᓱᓐᓂᒧᓪᓗ 

ᐱᓕᕆᔾᔪᑎᖃᕐᖓᑕ. ᓇᓂᔭᔅᓴᐅᒻᒥᓇᑎᓪᓗ ᓇᓗᓇᐃᖅᓯᒪᔪᑦ ᖃᓄᖅ ᐊᑐᖅᑕᐅᕙᒻᒪᖔᑕ. ᐃᓄᓕᕆᔨᒃᑯᑦ 

ᓇᓕᐊᓐᓂᒃ ᑮᓇᐅᔾᔭᔅᓵᖏᑎᒍᑦ ᐃᑲᔪᕐᓂᕐᒪᖔᑕ ᖃᑦᑎᓂᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᓯᓐᓂᕐᒪᖔᑕ ᐊᒻᒪᓗ 

ᖃᑦᑎᓂᑦ ᐃᑲᔫᓯᐊᖃᑦᑕᕆᐊᕈᓐᓃᑎᑦᑎᓂᕐᒪᖔᑕ. ᐊᒻᒪᓗ 18−ᓂᑦ ᐊᕐᕌᒍᓖᑦ 

ᐃᑲᔫᓯᐊᕋᓱᐊᑦᑕᐅᑎᒋᑎᑕᐅᕈᓐᓇᖅᑎᑕᐅᕙᒻᒪᑕ ᐃᖅᑲᓇᐃᔭᕆᐊᓚᐅᖅᓯᒪᙱᒻᒪᕆᑦᑎᓪᓗᒋᑦ. 

 

ᐅᖃᖅᑏ, ᐅᑉᐱᕈᓱᑦᑐᖓ ᐃᒫᓪᓕ ᐃᓱᒪᓕᕋᒪ, ᓄᓇᕗᑦ ᒐᕙᒪᒃᑯᑦ ᒐᕙᒪᒃᑯᑦ ᐱᒃᑲᓐᓂᕆᐊᖃᖅᑐᒋᓪᓗᒋᑦ. 

ᓴᖅᑭᖅᓯᓗᑎᒃ ᓴᖅᑭᔮᖅᑎᑦᑎᓗᑎᓪᓗ ᓇᒻᒥᓂᖃᐅᑎᓕᓐᓄᑦ ᐃᖅᑲᓇᐃᔮᓂᒃ ᐃᑲᔫᑎᓂᑦ.  

 

ᐅᖃᖅᑏ, ᐃᓱᒪᑐᐃᓐᓇᖅᑐᖓᐃᓚᒃ ᐊᑐᖅᑕᐅᑦᑎᐊᖃᑦᑕᖅᑐᒋᓇᒌᑦ ᐊᒻᒪᓗᑦᑕᐅᖅ 

ᐊᑐᐃᓐᓇᐅᙱᑦᑐᕕᔾᔪᐊᕌᓘᕙᓪᓚᐃᒻᒪᑕᐃᒃᑯᐊ ᐱᕕᒋᒐᓱᒋᐊᖏᑕ ᑮᓇᐅᔾᔭᔅᓵᓄᑦ ᐃᑲᔫᑏᑦ. ᑖᒃᑯᐊ 

ᐊᑦᑐᐊᓂᖃᖅᐸᓪᓚᐃᒻᒪᑕ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᕙᑦᑕᖏᓐᓂᒃ. ᐊᒻᒪᑦᑕᐅᖅ, ᑕᐃᒪᐃᓪᓚᕆᑑᔮᓕᕐᖓᓂᓛᒃ 

ᓄᓇᕗᑦ ᒐᕙᒪᖓ ᓄᑖᓂᒃ ᑮᓇᐅᔭᓂᑦ ᐊᑐᐃᓐᓇᕈᐃᒃᑲᓐᓂᕆᐊᖃᖅᑐᒋᓪᓗᑎᒍᑦ ᑮᓇᐅᔾᔭᔅᓵᓄᑦ ᐃᖅᑲᓇᐃᔮᓄᑦ 

ᐃᑲᔫᑎᐅᒐᔭᖅᑐᓂᑦ  

ᐃᖅᑲᓇᐃᔭᖅᑎᑦᑎᓂᐅᔪᓄᑦ ᐃᑲᔫᓯᐊᖃᑦᑕᖅᑐᓂᑦ ᐃᖅᑲᓇᐃᔮᖅᑎᑦᑎᖃᑦᑕᓲᖑᔪᓄᑦ. ᐊᑐᐃᓐᓇᐅᓂᖅᓴᐅᓗᓂᓗ 

ᐱᔭᕆᐊᑭᓪᓕᑕᐅᓯᒪᓗᓂᓗ ᐃᓯᕋᕐᓂᓂᖅᓴᐅᓗᓂᓗ ᐃᑲᔪᖅᑕᐅᒍᒪᔪᓄᑦ. ᐊᒻᒪ ᒪᓕᒻᒥᓗᑎᑦᑕᐅᖅ 

ᐅᓂᒃᑳᓕᐅᕆᐊᖃᕐᓂᖏᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᓚᐅᕐᓗᑎᒃ.  

 

ᒥᓂᔅᑕ ᐃᓱᒪᔅᓴᖅᓯᐅᖁᑎᖃᕈᓐᓇᖅᑳ ᑕᐃᒪᐃᑦᑐᒥᒃ ᓄᑖᒥᒃ ᐃᓄᓕᕆᔨᒃᑯᑎᒍᑦ ᓴᖅᑭᖅᓯᒍᓐᓇᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᐊᒃᑲᓐᓂᕋᕕᑦ. 

(ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᑎᑦᑎᒋᐊᕐᓗᖓ $6 ᒥᓕᐊᓐ ᑮᓇᐅᔭᑦ ᐅᖃᐅᓯᕆᖅᑲᐅᔭᒃᑲ ᑐᕌᖅᑎᑕᐅᓯᒪᔪᓄᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᓄᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᒧᑦ, ᒫᓐᓇᒧᑦ $523,000−ᓂᒃ ᑮᓇᐅᔭᓂᑦ 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᓯᒪᓕᖅᑐᒍᑦ ᐃᖅᑲᓇᐃᔭᖅᑎᑦᑎᔨᓂᑦ ᐃᑲᔪᖅᑐᑕ ᓄᑖᓂᒃ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐃᖅᑲᓇᐃᔮᓂᒃ 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᕗᑦ ᐅᖃᐅᓯᕆᖃᑦᑕᑕᒃᑲ.  

 

ᑕᐃᒃᑯᐊ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔩᑦ ᑲᑎᖃᑦᑕᓂᐊᖅᑕᕗᑦ −ᖃᑦᑕᖅᑕᕗᓂᓛᒃ ᐃᓄᓕᕆᔨᒃᑯᓐᓂ 

ᐃᑲᔫᓯᐊᓕᕆᔨᐅᔪᓂᑦ. ᐊᒻᒪᓗᑦᑕᐅᖅ, ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᑦ ᑐᔅᓯᕋᖃᑦᑕᖁᓪᓗᑎᒍᑦ ᓯᓚᑦᑐᓴᕐᕕᒻᒥ 

ᐱᓕᕆᐊᖑᒍᓐᓇᕋᔭᖅᑐᓂᑦ ᓄᓇᕗᒻᒥ. ᑐᕌᕋᓱᑦᑎᐸᑦᑕᕗᑦ ᓂᖃᐃᓲᑎᔅᓴᓂᑦ ᐃᑲᔫᓯᐊᖃᑦᑕᖅᑐᐃᑦ 

ᐃᖅᑲᓇᐃᔭᖁᓪᓗᒋᑦ. ᐃᖅᑲᓇᐃᔮᓂᓪᓕ ᐱᕙᓪᓕᐊᑎᑦᑎᔨᕗᑦ ᐅᕙᓃᒻᒪᑕ ᐃᖃᓗᓐᓂ, ᐸᓐᓂᖅᑑᒥ, ᑲᖏᖅᓯᓂᕐᒥᓗ, 

ᖃᒪᓂ’ᑐᐊᕐᒥ, ᐃᖃᓗᒃᑑᑦᓯᐊᕐᒥ ᐊᒻᒪ ᖁᕐᓗᖅᑑᕐᒥ. 

 

ᓯᐊᒻᒪᒋᐊᒃᑲᓐᓂᕆᐊᕆᐊᓕᒐᓗᐊᕗᑦ ᓄᓇᓕᓐᓄᑦ ᑭᓯᐊᓂ ᓄᓇᓖᑦ ᐳᓛᕆᐊᖅᑕᐅᖃᑦᑕᖅᑐᐃᑦ 

ᓴᖅᑭᔮᕆᐊᖅᑎᑕᐅᓪᓗᑎᑦ ᑖᒃᑯᐊ ᐊᑐᐃᓐᓇᐅᔪᐃᑦ. ᐃᖅᑲᓇᐃᔭᖅᑎᑦᑎᔨᓂᓪᓗ ᐳᓛᕆᐊᖅᑐᐃᑦ ᑕᐃᒃᑯᐊ 

ᑐᕌᖓᐃᓐᓇᕋᓱᓐᓂᐊᖅᑕᕗᓂᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 936 – 6(2): ᓴᓗᒪᔪᒥᒃ ᐃᑯᒻᒪᖅᑯᑎᓕᕆᓃᑦ ᑭᕙᓪᓕᕐᒥ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ. 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ ᐅᑭᐅᖅᑕᖅᑐᓄᑦ ᑐᓴᖅᑕᐅᑎᑦᑎᔪᒻᒪᑦ 

ᑮᓇᐅᔭᖅᑕᖃᕐᓂᕋᐃᓪᓗᓂ ᐱᖓᓱᓄᑦ ᓴᓗᒪᔪᓄᑦ ᐆᒻᒪᖅᑯᑎᓕᐅᕈᑎᔅᓴᐅᔪᓄᑦ ᐃᓚᖃᖅᑐᑎᑦ ᓇᐅᔮᑦ. 

ᐊᒻᒪᓗᑦᑕᐅᖅ, ᑕᐃᓐᓇ ᓇᐅᔮᓐᓂᓕ ᓴᓇᔭᐅᒐᔭᖅᑐᖅ $1.0 ᒥᒐᕚᖑᓗᐊᒻᒪᕆᑦᑐᖅ ᓯᕿᓂᕐᒧᑦ ᐊᒻᒪᓗ 

ᕚᑕᓖᖃᕐᓗᑎᒃ ᐆᒻᒪᖅᑯᑎᓕᐅᕈᑎᐅᔪᓂᑦ. ᑖᒃᑯᐊᓗ 30%−ᒻᒪᕆᖓᓂᑦ ᓄᓇᓕᐅᑉ ᐆᒻᒪᖅᑯᑎᖃᕆᐊᖃᕐᓂᖏᓐᓂᒃ 

ᓴᖅᑭᖅᓯᖃᑦᑕᕈᓐᓇᕐᓂᐊᖅᑐᐃᑦ. ᑕᐃᑲᓂ ᓄᓇᖓᓂᒃ ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓕᐅᖃᑦᑕᕐᓗᑎᑦ. 

 

ᐅᖃᖅᑏ, ᑖᒃᑯᐊ ᖁᔭᒋᕙᒃᑲ ᕼᐊᒻᓚᖏᑦ ᓇᐅᔮᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᔅᓱᕈᖅᑐᐊᓘᓪᓗᑎᑦ 

ᐱᕙᓪᓕᐊᑎᑦᑎᓯᒪᒻᒪᑕ ᑖᔅᓱᒥᖓ ᐱᓕᕆᓂᐅᔪᒥᒃ.  

 

ᒥᓂᔅᑕ ᐅᓂᒃᑳᖃᕈᓐᓇᖅᑳ ᖃᓄᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᐱᓕᕆᖃᑎᖃᖅᐸᒻᒪᖔᖅ 

ᑭᕙᓪᓕᕐᒥ ᐊᓯᐊᓂᒃ ᐆᒻᒪᖅᑯᑎᓕᐅᕋᓱᑦᑎᐅᔪᓄᑦ ᐱᓪᓗᒍ ᓇᐅᔮᕐᒥ ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖃᕐ’ᒪᑦ 

ᑕᒪᑐᒥᖓ. ᑕᒪᓐᓇ ᑐᓴᕈᒥᓇᓪᓚᕆᓚᐅᖅᑐᖅ ᓇᐅᔮᓂ ᑕᒪᓐᓇ ᐱᕙᓪᓕᐊᓂᖓ. ᓯᕗ’ᒧᐊᑉᐸᓪᓕᐊᓂᖓ 

ᑐᓴᕈᒥᓇᖅᑐ’ᔫᓚᐅᕐᒪᑦ ᐅᒡᒍᐊᖅᖢᖓᓪᓗ ᑕᐅᕗᙵᕐᓂᖅ ᐊᔪᓚᐅᕋᒪ ᑕᒪᓐᓇ ᑎᑭᕋᕐᔪᐊᕐᒥ 

ᐃᑯᐊᓪᓚᖕᓂᐅᓚᐅᖅᑐᖅ ᐱᔾᔪᑎᒋᑉᓗᒍ. ᓇᐅᔮᓄᑦ ᐸᕐ’ᓇᐃᖅᓯᒪᓚᐅᖅᑐᖓᐅᒐᓗᐊᖅ ᑕᐅᕗᙵᕐᓂᐊᖅᖢᖓ.  

 

ᑖᓐᓇ ᐊᐅᓚᑕᕗᑦ ᐊᑎᖃᖅᑐᖅ ᓇᖕᒥᓂᖅᓱᖅᖢᑎᑦ ᐆᒻᒪᖅᑯᑎᓕᐅᕐᓂᕐᒧᑦ ᐊᐅᓚᑕᐅᔪᑦ (ᑐᓵᔨᑎᒎᓕᖅᑐᖅ) 

ᐃᓛᒃᑰᖅᑐᓄᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᖅ. (ᑐᓵᔨᑎᒎᕆᓐᓃᖅᑐᖅ) ᐱᓕᕆᖃᑎᒋᔭᕗᑦ ᐊᔾᔨᒌᙱᑦᑐᑦ 

ᑕᐃᑉᓱᒪᑉ ᐅᖃᐅᓯᕆᔭᕐᒪ ᐃᓗᐊᓂ ᐊᔾᔨᒌᙱᑐᓂᒃ ᐊᖏᖅᑕᐅᔭᕆᐊᖃᖅᕼᐅᖅᑐᓂᒃ ᖃᐅᔨᓴᕈᑕᐅᒋᐊᖃᖅᑐᓂ’ᓗ 

ᐱᑕᖃᕐ’ᒪᑦ ᑕᕝᕘᓇ ᐱᓕᕆᖃᑎᒋᔭᐅᕗᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑭᕙᓪᓕᕐᒥ ᐊᓯᐊᓂᒃ 

ᐅᒻᒪᖅᑯᑎᓕᕆᓂᕐᒧᑦ ᑲᑐᔾᔨᖃᑎᒌᑦᑐᑦ ᓴᓇᒐᓱᒻᒪᑕ ᓯᕿᓂᕐᒧᑦ ᐆᒻᒪᖅᑯᑎᓕᐅᕐᓂᒥᒃ ᐊᒻᒪ ᕚᑕᓖᒥᒃ ᐋᖅᑭᔅᓯᓂᕐᒥᒃ 

ᓴᓪᓕᕐᒥᒃ. ᑕᐃᒪ ᓄᓇᓕᖓᑕ 30%−ᓂᒃ ᐃᓚᙵᖅᑕᐅᓂᐊᖅᑐᖅ ᑕᒫᓂ ᓴᓇᔭᐅᔪᓄᑦ ᓴᓗᒪᔪᓄᑦ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᕐᒪᖔᑕ ᑖᒃᑯᓂᖓ ᑭᕙᓪᓕᕐᒥ 

ᐊᓯᐊᓂᒃ ᐆᒻᒪᖅᑯᑎᓕᐅᖅᑎᐅᔪᓄᑦ ᐊᒻᒪ ᓴᓪᓕᕐᒥ ᐱᔭᕆᐊᖑᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᓂᒋᓪᓗᒋᑦ ᑕᐃᒃᑯᐊ ᑭᕙᓪᓕᕐᒥ ᐊᓯᐊᓂᒃ 

ᐆᒻᒪᖅᑯᑎᓕᐅᖅᑏᑦ ᐱᓕᕆᖃᑎᒋᕙᑦᑕᕗᑦ ᓴᓪᓕᕐᒥ ᓴᓇᔭᐅᒍᒪᔪᖅ ᐱᔾᔪᑎᒋᓪᓗᒍ, ᑕᕝᕘᓇ 

ᐋᑦᑐᖅᓯᓂᕆᒐᔭᖅᑕᖓᓂᒃ ᖃᐅᔨᓴᖅᑳᕆᐊᖃᕐᖓᑕ ᐊᖏᖅᑕᐅᓚᐅᙱᓐᓂᖓᓂ ᐱᔭᕇᖅᑕᐅᖅᑳᕆᐊᖃᕐᖓᑦ. 

 

ᓇᐅᔮᑦ ᑕᑯᓐᓈᖅᑐᒍ ᐱᓕᕆᐊᖑᔪᖅ ᑲᓱᖅᑕᐅᑉᐸᑕ ᖃᓄᖅ ᐊᑦᑐᖅᓯᒐᔭᕐᒪᖔᖅ ᖃᐅᔨᓴᖅᑕᐅᒌᖅᓯᒪᓕᖅᑐᖅ. 

ᑕᐃᒪᓕ ᑭᖑᓪᓕᕐᒥᒃ ᐆᒻᒪᖅᑯᑎᓂᑦ ᓂᐅᕕᐊᔅᓴᖃᖃᑦᑕᓂᕐᒧᑦ ᐊᖏᖃᑎᒌᒍᑎᑕᖃᓛᓕᕐᒥᔪᖅ. ᐊᒻᒪ, ᑖᒃᑯᐊᓕ 

ᓴᓪᓕᕐᒥ ᓄᖅᑲᖓᑎᑕᐅᑲᐃᓐᓇᖅᓯᒪᔪᐃᑦ ᓴᖅᑭᖅᓯᒐᓱᐊᖅᓯᒪᔪᓄᑦ ᐅᕙᖓ ᖃᐅᔨᒪᔭᖓᒍᑦ. (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᒡᒍᕐᓇᕋᓗᐊᖅᐳᖅ ᓄᖅᑲᖓᑎᑕᐅᓪᓗᓂ. ᑲᔪᓯᖁᓐᓇᕋᓗᐊᖅᐳᖅ. 

(ᑐᓵᔨᑎᒎᓕᖅᑐᖅ) ᒥᓂᔅᑕᑦᑕᐅᖅ ᐃᖅᑲᐅᒪᒻᒫᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᑦ ᐊᑎᓕᐅᕋᑖᔪᒻᒥᒻᒪᑦ 

ᓄᒃᑭᒃ ᑯᐊᐳᕇᓴᐅᔪᒥᒃ ᓱᕈᐃᕙᓪᓕᐊᙱᑦᑐᓂᑦ ᐆᒻᒪᖅᑯᑎᓕᐅᕐᓂᕐᒧᑦ ᑭᕙᓪᓕᕐᒥ. ᖃᐅᔨᒪᒐᒪ ᓇᐅᔮᑦ ᓴᓪᓕᕐᓗ 

ᑖᒃᓱᒧᖓᓕ ᐃᓚᒋᔭᐅᙱᒻᒪᑦ. ᑭᕙᓪᓕᕐᒥ ᓄᑭᓪᓚᐅᓯᖅᓱᐃᒐᓱᐊᖅᑐᓄᑦ ᒫᓐᓇ.  

 

ᐃᓚᖓᑦ ᑐᕌᒐᕆᒻᒪᒍ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᑉ ᓴᖅᑭᖅᓯᒍᒪᓪᓗᑎᑦ ᓴᖅᑭᖅᓯᒋᐊᖃᖅᑐᑎᑦ 

ᓄᑖᖑᔪᒥᒃ ᑭᕙᓪᓕᕐᒥ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᒥᒃ.  

 

ᒥᓂᔅᑕ ᐊᖏᕈᓐᓇᖅᑳ ᖃᐅᔨᒪᒐᓱᓐᓂᐊᓗᕐᓂ ᓇᐅᔮᑦ ᐊᒻᒪ ᓴᓪᓖᑦ ᐱᖃᑕᐅᑎᑕᐅᒐᓗᐊᕐᒪᖔᑕ 

ᐱᕙᓪᓕᐊᑎᑕᐅᑎᓪᓗᒍ ᓄᑖᖅ ᑭᕙᓪᓕᕐᒥ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑲᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑐᑭᓯᓯᒪᔭᕋᓕ ᐱᓕᕆᐊᖑᔪᖅ ᑭᕙᓪᓕᕐᒥ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎ ᐃᓚᖃᕋᔭᕐᖓᑦ ᓄᓇᓕᓕᒫᓂᑦ 

ᐱᖃᑕᐅᑎᑦᑎᖓᔭᕐᖓᑕ. ᖁᔭᓐᓇᒦᖅᑕᕋ ᑖᓐᓇ ᐱᒻᒪᕆᐊᓗᒻᒥᒃ ᐊᐱᖅᑯᑎᖃᕐᖓᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᓰᒍᒪᓪᓚᕆᑦᑐᐃᑦ ᐱᕙᓪᓕᐊᑎᑕᐅᑎᓪᓗᒋᑦ ᐊᑐᓕᖅᑭᒐᔅᓴᐃᑦ 

ᐆᒻᒪᖅᑯᑎᓕᕆᓃᑦ. ᓇᐅᔮᓂ ᓴᓪᓕᕐᒥ ᓇᒥᑐᐃᓐᓇᕐᖏᓛᒃ. ᖃᐅᔨᒍᒪᔪᒍᑦ ᖃᓄᖅ ᒥᑭᓪᓕᒋᐊᕆᔪᓐᓇᕋᔭᕐᒪᖔᑦᑕ 

ᓱᕈᐃᕙᓪᓕᐊᓂᕆᔭᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᖕᓇᖓᓄᑦ ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎᖓᑦ 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 937 – 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ. ᐅᖃᖅᑏ, ᐅᓇ ᐅᖃᐅᓯᕆᓯᒪᓕᕋᒃᑯ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᑦᑖᕆᐊᖃᕐᓂᖓ 

ᐊᒥᓱᐊᖅᑎᑲᓪᓚᒻᒪᕆᑦᑐᒍ. ᒥᓂᔅᑕᓗ ᐅᖃᖃᑦᑕᖅᓯᒪᒻᒪᑦ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᖅᑕᐅᒋᐊᖓ 

ᐃᓱᒪᒋᔭᐅᓐᓂᕐᖓᑦ. 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐅᖃᕈᓐᓇᖅᑲ? ᑖᓐᓇ ᐅᖃᐅᓯᕆᓐᓂᕐᒪᖔᒍ 

ᓄᓇᖃᖅᑳᖅᑐᒥᓂᓕᕆᔨᒃᑯᓐᓂ ᑲᓇᑕᒥ ᐅᖃᖃᑎᒋᔭᐅᑎᓪᓗᒋᑦ ᐋᓐᓂᐊᕕᓕᐊᖅᑐᓂᑦ ᐋᓐᓂᐊᕐᕕᓕᐊᖅᑐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐋᓐᓂᐊᕕᓕᐊᖅᑐᓄᑦ ᑐᔪᕐᒥᑖᕐᓂᖅ 

ᐅᖃᐅᓯᕆᓗᒍ ᑲᖏᖅᓯᓂᕐᒥ ᑖᓐᓇ ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐃᖅᑲᓇᐃᔭᖅᑎᑎᓐᓄᓪᓗ. ᑕᐃᒃᑯᐊ 

ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕕᓕᐊᖅᑐᖅᓯᐅᖏᑎᒍᑦ ᑮᓇᐅᔭᓂᑦ ᑐᔅᓯᕋᒃᑲᓐᓂᔪᒐᓗᐊᕋᑦᑕ.  

 

ᐊᒻᒪ ᓄᓇᖃᖅᑳᖅᑐᒥᓂᓕᕆᔨᒃᑯᓐᓂ ᑐᔅᓯᕋᖔᓕᔪᒋᓪᓗᑕ ᑖᓐᓇ ᑐᕌᖓᓪᓗᐊᓂᖅᓴᐅᔪᔪᖅ ᐊᑭᒋᖃᑦᑕᖅᑕᖏᓐᓂᒃ 

ᐊᐅᓪᓚᑎᑦᑎᓪᓗᓂ ᐋᓐᓂᐊᕐᕕᓕᐊᖅᑐᓂᑦ ᑐᔪᕐᒥᕕᓕᕆᓂᕐᒥᒃ ᐃᓚᖃᓗᐊᔪᙱᒻᒪᑦ. 

ᐱᓕᕆᐊᖑᒐᓱᐊᖏᓐᓈᖅᑑᒐᓗᐊᑦ ᑐᔪᕐᒥᕖᑦ ᔭᓗᓇᐃᑉ−ᒥ, ᐋᑐᕚᒥᓗ. 

 

ᒫᓐᓇ ᓄᓇᖃᖅᑳᖅᑐᒥᓂᓕᕆᔨᒃᑯᑦ ᑲᓇᑕᒥ ᐅᖃᖃᑎᒋᔭᐅᖏᓐᓇᖃᑦᑕᖅᑯᑦ. ᑕᐃᒃᑯᐊ ᓄᓇᖃᖅᑳᖅᑐᒥᓂᓕᕆᔨᒃᑯᑦ 

ᐊᐅᓚᑦᑎᖃᑦᑕᕐᖓᑕ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᔪᓂ ᐃᑲᔫᑎᐅᓪᓗᓂ ᓄᓇᕗᒻᒥᐅᓄᑦ. ᒥᓂᔅᑕᖓᑦ 

ᐊᐅᓚᑦᑎᖃᑕᐅᓲᑦ ᐋᓐᓂᐊᖅᑕᐃᓕᓕᕆᔨᒃᑯᑦ. ᑭᓯᐊᓂ ᓄᓇᖃᖅᑳᖅᑐᒥᓂᓕᕆᔨᒃᑯᑦ ᑲᓇᑕᒥ 

ᑮᓇᐅᔭᖃᖅᑎᑎᓪᓚᕆᑉᐸᑦᑐᐃᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓕᐅᖅᑐᖃᓕᕋᐃᒻᒪᑦ ᓄᓇᕗᒻᒥ ᐊᓯᐊᓂᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᑲᖏᖅᖠᓂᒃᑰᕆᐊᓖᑦ 

ᑕᐃᒃᑯᐊ ᖁᔭᓐᓇᒦᖅᑕᕋᓗᐊᒃᑲ. ᑭᓯᐊᓂ, ᐃᒡᓗᕐᔪᐊᖃᕐᓗᑎᒃ ᐱᐅᓂᖅᓴᐅᓇᔭᖅᑐᖅ. 

ᑐᓴᖅᓯᒪᔭᐃᓐᓇᕆᙱᓐᓇᑦᑎᒃᑯᑦ ᑕᐃᒃᑯᐊ ᐊᒃᓱᕉᑎᒋᔭᑦ, ᐃᓛᒃ, ᐊᑲᐅᙱᓕᐅᕈᑎᖃᖃᑦᑕᖅᑐᑦ ᐊᖅᑯᓵᖅᑎᓪᓗᒋᑦ. 

ᑕᓪᓕᒪᑦ ᐅᓄᒃᑲᓐᓂᖅᑐᓪᓘᓐᓂᑦ ᐊᔪᖅᓯᐅᖅᑲᒃᓯᒪᖃᑦᑕᕐᒪᑕ ᐅᑕᖅᑭᕕᖕᒥ ᓯᓂᒃᑕᕐᕕᒃᑕᖃᙱᑦᑎᓪᓗᒍ 

ᐊᑐᐃᓐᓇᖅᑕᖃᙱᑎᓪᓗᒍᓘᓐᓂᑦ.  

 

ᑕᐃᒪᓐᓇ ᐃᓂᒃᓴᖃᖅᐸᑦ ᐅᐸᒡᕕᒃᓴᖃᖅᐸᑦ ᐊᑲᐅᓂᖅᓴᓪᓚᕆᐊᓘᓇᔭᖅᑐᖅ ᑕᐃᒃᑯᓄᖓ ᐋᓐᓂᐊᕕᓕᐊᕆᐊᓕᖕᓄᑦ 

ᐃᖢᕐᕆᔮᖃᑦᑕᕆᒻᒪᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᐱᓕᕆᐊᒃᓴᓂᒃ ᐋᖅᑭᒃᓱᐃᓂᐊᕐᒪᖔᑦ ᐃᓂᒃᓴᖃᑦᑎᐊᖁᓪᓗᒍᑦ 

ᑕᐃᒃᑯᐊ ᐋᓐᓂᐊᕕᓕᐊᖅᑐᐃᑦ ᐃᓛᒃ ᐊᖅᑰᓵᖅᑑᑦ ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᑕᒪᒃᑯᐊ ᐊᐱᖅᑯᑎᒋᕙᓪᓕᐊᖃᑦᑕᖅᑕᕗᑦ 

ᑭᐅᒡᒍᑎᒃᓴᖅᓯᐅᖃᑦᑕᖅᖢᑎᒃᑯᓪᓗ ᑭᓱᒥᒃ ᐱᔾᔪᑎᖃᕋᓗᐊᕐᒪᖔᖏᑦ ᐱᓪᓗᒋᑦ. ᑲᖏᖅᖠᓂᒃᑯᑦ ᐊᖅᑯᓵᖃᑦᑕᖅᑐᑦ, 

ᖃᓄᐃᑦᑐᑦ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᖕᒪᑦ, ᑭᓱᒡᓗ ᐃᑲᔪᒃᑲᓐᓂᐅᑕᐅᔪᓐᓇᕐᒪᖔᑦ.  

 

ᐊᒻᒪᓗ ᓂᓪᓕᐅᑎᒋᖅᑲᐅᔭᐃᑦ ᑕᒪᓐᓇ ᑲᒪᒌᓐᓇᖅᑕᕗᑦ, ᑕᐃᓐᓇ ᑳᓐᑐᕌᒃᑎᒋᔭᐅᔪᖅ ᐊᕐᕌᒍᓄᑦ ᐱᖓᓱᓄᑦ 

ᖃᑦᓯᐅᓯᒪᖕᒪᖔᑦ ᑕᐃᒃᑯᐊ ᑲᖏᖅᖠᓂᒃᑯᑦ ᐊᖅᑯᓵᖃᑦᑕᖅᑐᑦ ᕿᒥᕐᕈᓇᒃᐸᓪᓕᐊᔭᖏᑦ. ᑕᐃᒃᑯᐊ 

ᕿᒥᕐᕈᓇᓚᐅᕐᓗᑎᒃᑯᑦ ᐅᓄᕐᓂᖏᑦ ᐃᓱᒪᒋᖃᓯᐅᑎᓇᔭᖅᑕᕗᑦ. 

 

ᐊᖅᑯᓵᖅᑏᑦ, ᑕᐃᒃᑯᐊ ᐃᓛᒃ, ᒪᐅᓈᑐᐃᓐᓇᖅᑐᑦ ᐊᖅᑯᓵᑐᐃᓐᓇᖅᑐᑦ ᐃᒻᒪᖄ ᐅᐃᓂᐸᐃᓕᐊᖅᖢᑎᒃ 

ᐃᖃᓗᓐᓄᒡᓘᓐᓃᑦ. ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᔪᐃᓐᓇᐃᑦ ᐊᒻᒪᓗ ᑮᓇᐅᔭᖅᑐᕈᑎᖏᑦ ᑕᒪᒃᑯᐊ ᐱᓪᓗᒋᑦ 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ ᕿᒥᕐᕈᓇᖕᒥᔭᕗᑦ. ᒪᑯᐊᓗ ᐱᓕᕆᐊᖑᖅᑎᑕᐅᓯᒪᔪᑦ, ᑭᓱᒥᒃ ᐋᖅᑭᒃᓯᓯᒪᓇᓱᒃᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓐᓂᖅᑯᑎᒃᓴᓂᒃ ᐃᑲᔪᖅᑑᑎᒋᓂᐊᕋᑦᑎᒃᑯᑦ ᑕᐃᒃᑯᐊ ᑎᑎᖅᑲᖁᑏᑦ ᓄᐊᑕᕗᑦ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓴᒻᒪᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᖅᑐᓂᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᒪᐃᔭᓪᓗ 

ᐃᑲᔪᖅᓱᖅᑎᐊᖅᑰᕐᒪᑕ ᓯᓂᒃᑕᕐᕕᖃᖅᑎᑕᐅᓗᑎᒃ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ. ᐃᓂᒃᓴᖃᓕᕇᖅᑐᒍᑦ ᑕᐃᓐᓇ 

ᐃᒡᓗᒥᒃ ᓇᓗᓇᐃᖅᓯᓯᒪᓕᖅᑐᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᑕᐃᓐᓇ ᐱᖁᑎᒋᔭᐅᓪᓗᓂ. ᐃᒻᒪᖄ, 

ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ, ᑕᐃᓐᓇ ᐃᒡᓗᕐᔪᐊᖅ ᑲᖏᖅᖠᓂᕐᒦᑦᑐᖅ ᐃᓱᒪᓕᐅᕈᑕᐅᑉᐸᑦ 

ᐋᓐᓂᐊᕕᓕᐊᖅᑐᓄᑦ ᑐᑦᑕᕐᕕᐊᓕᕐᓗᓂ, ᑕᒪᑐᒪᓂ ᐃᒃᓯᕚᕐᓂᕗᑦ ᐃᓱᓕᓚᐅᖏᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄᖑᔪᓐᓇᖅᑐᑦ ᑕᐃᒃᑯᐊ 

ᐃᖅᑲᓇᐃᔭᖅᐸᓪᓕᐊᔭᕗᑦ ᑲᔪᓯᑎᑦᑐᓐᓇᖅᑕᒃᑲ ᑮᓇᐅᔭᖅᑐᕈᑎᒃᓴᖏᑦ ᒫᓐᓇ ᐱᓕᕆᐊᕆᒐᑦᑎᒃᑯᑦ. ᑕᐃᒃᑯᐊ 

ᓯᓂᒃᑕᕐᕕᐅᖃᑦᑕᖅᑐᑦ ᐃᖃᓗᒃᑑᑦᑎᐊᕐᒦᒃᑲᓗᐊᖅᐸᑦ, ᑲᖏᖅᖠᓂᕐᒦᑉᐸᓘᓐᓃᑦ ᐊᓯᐊᓂᓘᓐᓃᑦ, 

ᓄᓇᖃᖅᑳᖅᓯᒪᔪᓕᕆᔩᑦ ᑲᓇᑕᒥ ᑕᐃᒃᑯᓄᖓ ᑐᓐᓂᖅᑯᑕᐅᓇᔭᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᑕᐅᖏᒻᒪᑦ 

ᑕᒪᓐᓇ.  

 

ᑕᐃᒪ ᑮᓇᐅᔭᖃᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᐊᖓᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᑮᓇᐅᔭᖁᑎᖏᑦ 

ᐊᑐᖅᖢᒋᑦ. ᑕᐃᓐᓇ ᐃᒡᓗᕐᔪᐊᖅ ᐅᖃᐅᓯᕆᔮ, ᑖᔅᓱᒪ ᒪᓕᒐᓕᐅᖅᑎᐅᑉ ᓄᑖᖑᕆᐊᖅᑎᑕᐅᔪᖅ ᐃᓱᒪᓕᕆᓂᕐᒧᑦ 

ᐅᐃᕆᓯᒪᔪᓄᒡᓗ ᐊᑐᖅᑕᐅᖔᕐᓂᐊᖅᑐᖅ. 

 

ᑕᐃᒪᓐᓇᐃᑦᑐᓂᒃ ᑕᑯᔪᒪᓪᓚᕆᖕᒪᑦ ᑲᖏᖅᖠᓂᕐᒥᐅᑦ, ᕼᐋᒻᒪᓚᒃᑯᑦ ᑲᑎᒪᖃᑎᒋᓯᒪᔭᒃᑲ ᐃᓱᒪᓕᕆᓂᖅ 

ᐱᔾᔪᑎᒋᓪᓗᒍ. 

 

ᐊᒻᒪᓗ ᖁᕕᐊᓱᒃᑐᒍᑦ ᑕᐃᓐᓇ ᐃᒡᓗᕐᔪᐊᖅ ᐊᑐᖅᑕᐅᒃᑲᓐᓂᕐᓂᐊᕐᓂᖓᓂᒃ ᐊᒻᒪᓗ ᐱᔨᑦᑎᕈᑎᓂᒃ ᓴᖅᑭᑦᑎᓂᐊᕋᑦᑕ 

ᑕᐃᑲᓂᕐᒥᐅᓄᑦ. ᐊᒻᒪᓗ ᐊᒃᓱᕉᑎᒋᔭᖏᑦ ᑖᓐᓇ ᖁᔭᒋᓪᓗᒍ ᑮᓇᐅᔭᖅᑐᕈᑎᒃᓴᖏᑦ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᕗᑦ 

ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 638 – 6(2): ᑰᒑᖅᔪᒻᒥ ᐆᒻᒪᖅᑯᑎᖃᕐᕕᒃ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᓐᓄᑦ. ᐅᖃᖅᑏ, ᓂᓪᓕᐅᑎᒋᒃᑲᓐᓂᕈᒪᔭᕋ ᑰᒑᕐᔪᒻᒥ ᐆᒻᒪᖅᑯᓯᐅᕐᕕᒃ ᑖᓐᓇ 

ᓯᕗᓪᓕᐅᔾᔭᐅᓯᒪᖕᒪᑦ ᓄᓇᑦᑎᓐᓄᑦ ᑭᒡᒐᖅᑐᖅᑕᓐᓄᑦ. 

 

ᑕᒪᓐᓇ ᓂᓪᓕᐅᑎᒋᒋᐅᕋᒃᑯ ᕖᕝᕗᐊᕆᒥ ᑕᒪᑐᒪᓂ ᐅᑭᐅᖅᓯᐅᕐᒥᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᐅᖃᓚᐅᖅᓯᒪᔪᖅ 

ᖁᓪᓕᒃᑯᒡᒎᖅ ᒫᓐᓇ ᐊᓯᔾᔨᖅᓯᔾᔮᖏᑦᑐᑦ ᐆᒻᒪᖅᑯᓯᐅᕐᕕᒃᑎᓐᓂᑦ, ᑕᐃᓐᓇ 50-ᓂᒃ ᐊᕐᕋᒍᖃᓕᕐᒪᑦ. 

 

ᑕᒪᓐᓇ ᒪᐃ ᑕᒪᑐᒪᓂ ᓂᓪᓕᐅᑎᒋᒃᑲᓐᓂᕋᒃᑯ ᐅᐱᕐᖔᖅᓯᐅᖅᑎᓪᓗᑕ, ᒥᓂᔅᑕ ᐅᖃᓚᐅᖅᓯᒪᔪᖅ 

ᓱᓇᒃᑯᑖᒃᑲᓐᓂᕐᓂᒎᖅ ᑖᓐᓇ ᒥᓂᔅᑕᕆᔭᐅᔪᖅ ᕿᓂᖅᑐᖅ ᓴᓇᔭᐅᖁᓪᓗᒍ ᐆᒻᒪᖅᑯᓯᐅᕐᕕᒃ ᓄᑖᖅ. ᔫᓂᐅᑎᓪᓗᒍ 

ᑕᒪᑐᒪᓂ, ᖁᓪᓕᒃᑯᑦ ᐊᑕᐅᓯᐅᖏᑦᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑐᓐᓂᖅᑯᑎᖃᓚᐅᖅᑐᑦ ᐱᕙᓪᓕᐊᓂᖓᓗ 

ᓇᓗᓇᕈᓐᓃᖅᖢᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ ᖃᓄᐃᓕᖓᓕᕐᒪᖔᖅ ᐅᓪᓗᒥ, ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕋᓱᒃᑎᓪᓗᒋᑦ ᐊᓯᔾᔨᖅᑕᐅᔪᓐᓇᖁᓪᓗᒍ ᐆᒻᒪᖅᑯᓯᐅᕐᕕᒃ ᐅᖃᐅᓯᕆᔭᕋᔭ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᓐᓇ ᑭᙴᒪᔭᓪᓚᕆᐅᔪᖅ ᓄᓇᕗᓕᒫᒥ, ᐃᑉᐸᒃᓴᖅ ᐃᖃᓗᖕᒥᐅᑦ ᒪᓕᒐᓕᐅᖅᑎᖓᑦ 

ᖃᒥᑦᑎᖃᑦᑕᕐᓂᖏᑦ ᖁᓪᓕᒃᑯᑦ ᓂᓪᓕᐅᑎᒋᔭᐅᓚᐅᕐᒪᑦ. ᐊᒻᒪᓗ ᖃᒥᑲᑕᓗᐊᖃᑦᑕᖅᑐᒍᑦ ᑕᐃᒃᑯᐊ 

ᓄᑕᐅᙱᓗᐊᓕᕐᓂᖏᓐᓂᑦ ᐆᒻᒪᖁᓯᐅᕐᕖᑦ.  

 

ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᖅᑐᓪᓚᕆᒃᑕᕗᑦ ᐅᑭᐅᖅᑕᖅᑐᒥᒃ ᐆᒻᒪᖅᑯᑎᓕᕆᓂᕐᒧᑦ $175-ᒥᓕᐊᓐ−ᖑᖕᒪᑕ 

ᑮᓇᐅᔭᑦ ᑕᐃᒃᑯᐊ ᐊᑐᐃᓐᓇᕈᑎᖅᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. 75% ᐊᑭᓕᖅᑕᐅᓗᑎᒃ ᑲᓇᑕᐅᒧᑦ, 

$180-ᒥᓕᐊᓐ ᑮᓇᐅᔭᑦ ᖁᓪᓕᒃᑯᓐᓄᑦ. $233-ᒥᓕᐊᓐ−ᖑᓇᔭᖅᑐᑦ ᑮᓇᐅᔭᑦ ᑲᑎᖦᖢᒋᑦ.  

 

ᑰᒑᕐᔪᓪᓗ ᑕᑯᓐᓇᕈᑦᑎᒃᑯᑦ ᐆᒻᒪᖅᑯᓯᐅᕐᕕᐊ, ᐄ’, ᓯᕗᒧᐊᒃᐸᓪᓕᐊᓂᐊᕈᑎᒃᑯᑦ ᑮᓇᐅᔭᖅᑖᒃᑲᓐᓂᕆᐊᖃᕐᓂᐊᖅᑐᒍᑦ 

ᐊᒻᒪᓗ ᐊᓯᖏᓐᓄᑦ ᓄᓇᓖᑦ ᓄᓇᕗᑦ ᐃᓗᐊᓂ. ᐃᒡᓗᓕᒑᕐᔪᒃ, ᓴᓂᕋᔭᒃ, ᐊᕐᕕᐊᑦ, ᑲᖏᖅᖠᓂᖅ, ᖃᐅᓱᐃᑦᑐᖅ, 

ᑖᒃᑯᐊ ᐅᖃᐅᓯᕆᔭᕗᑦ. 

 

ᐅᓄᖅᑐᑲᓪᓚᐃᑦ ᑕᐃᒃᑯᐊ ᓯᕗᒧᐊᒃᑎᑉᐸᓪᓕᐊᔪᒪᔭᕗᑦ ᑮᓇᐅᔭᖅᑖᒃᑲᓐᓂᕐᓗᑕᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᔪᑦ ᖁᓪᓕᒃᑯᑦ ᒫᓐᓇᕈᓘᓚᐅᖅᑐᖅ 

ᑳᓐᑐᕌᒃᓴᓂᒃ ᑕᖅᑲᐅᖓᐃᓚᕐᒪᑕ. ᓄᑖᑦ ᐆᒻᒪᖅᑯᓯᐅᕐᕖᑦ ᑎᑎᕋᐅᔭᖅᑕᐅᓗᑎᒃ ᓴᓇᔭᐅᓗᑎᒡᓗ ᐅᖅᓱᖅᑑᖅ, 

ᐃᖃᓗᒃᑑᑦᑎᐊᖅ, ᐃᒡᓗᓕᖕᒥᓗ. 

 

ᑕᒪᓐᓇ ᐊᕐᕌᒍᑦ ᐱᒋᐊᓕᓵᖅᑲᐅᑎᓪᓗᒍ ᒥᓂᔅᑕ ᑐᓴᖅᑎᑦᑎᓚᐅᖅᓯᒪᔪᖅ ᒪᓕᒐᓕᐅᖅᑎᓂᒃ, ᑖᒃᑯᐊᒎᖅ ᖁᓪᓕᒃᑯᑦ 

ᑎᓕᔭᐅᓯᒪᔪᑦ ᑳᓐᑐᕌᒃᑖᕋᓱᓐᓂᕐᒧᑦ ᐋᔩᖃᑎᖃᖁᓪᓗᒋᑦ ᖁᓪᓕᒃᑯᑦ ᑯᐊᐳᕇᓴᒃᑯᖏᑦ ᖁᓪᓗᖅᑑᒥ ᓄᑖᕐᒥᒃ 

ᐆᒻᒪᖅᑯᓯᐅᕐᕕᖕᒥ ᓴᓇᓂᐊᕐᒪᑕ. 

 

ᖃᓄᐃᑦᑐᑦ ᐱᕙᓪᓕᐊᔾᔪᓰᑦ ᐊᑐᖅᑕᐅᓂᐊᖅᐸᑦ ᑰᒑᕐᔫᑉ ᐆᒻᒪᖅᑯᓯᐊᕐᕕᐊᑕ ᐆᒻᒪᖅᑯᓯᐅᕐᕕᐊᑕ ᑕᐅᑦᑐᖓ ᐱᓪᓗᒍ, 

ᓴᓇᔭᐅᓂᖓᓗ? ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᒐᕙᒪᒃᑯᑦ ᓂᐅᕕᕐᓂᖏᓐᓄᑦ 

ᖁᓪᓕᒃᑯᓪᓗ ᑳᓐᑐᕌᒃᓴᖅ ᑕᖅᑲᐅᖓᖅᑕᐅᓲᖅ ᑭᒃᑯᑐᐃᓐᓇᕐᓄᑦ ᒪᑐᐃᖓᓪᓗᓂ. ᖁᓪᓗᖅᑑᕐᒥ 

ᐅᖃᐅᓯᕆᔭᐅᖃᑦᑕᖅᓯᒪᓪᓗᑕ. ᓄᑖᓂᒃ ᐊᑐᕋᓱᒃᓯᒪᔪᒍᑦ ᑳᓐᑐᕌᒃᑖᖅᑎᒃᑎᓇᓱᐊᖅᖢᑕ 

ᓄᖅᑲᖅᑎᑕᐅᑐᐃᓐᓇᖃᑦᑕᖅᓯᒪᖕᒪᑕ ᐱᓯᕙᓪᓕᐊᕙᓗᒃᑐᖅ ᐃᖅᑲᓇᐃᔮᕆᕗᓪᓗ ᐱᕙᓪᓕᐊᖏᓐᓇᖅᑐᑦ. ᓯᕗᓂᒃᓴᒥᒃ 

ᐃᒪᐃᓛᖅᑐᖑᓇ ᐅᖃᕈᓐᓇᖏᑦᑐᖓ ᑰᒑᕐᔪᓪᓗ ᐱᓪᓗᒍ. 

 

ᑭᓯᐊᓂ ᑕᖅᑲᐅᖓᑦᑕᐅᖃᑦᑕᖅᑐᑦ ᑭᒃᑯᑐᐃᓐᓇᕐᓄᑦ ᒪᑐᐃᖓᑎᑕᐅᓲᑦ ᑳᓐᑐᕌᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ ᖃᐅᔨᒪᖕᒥᔪᖅ ᑰᒑᕐᔫᑉ ᕼᐋᒻᒪᓚᒃᑯᖏᑕ ᑲᑎᒪᔨᖏᑦ 

ᐱᖁᔨᕗᖔᕐᒥ ᑲᔪᓯᑎᑦᑎᓚᐅᖅᓯᒪᖕᒪᑕ 2020-ᒥ. ᓇᓃᓐᓂᐊᕐᒪᖔᖅ ᑕᐃᓐᓇ ᐆᒻᒪᖅᑯᓯᐅᕐᕕᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐊᖏᖃᑎᖃᕐᒪᖔᖏᑦ ᓱᑯᑦᑎᐊᓃᓐᓂᐊᕐᒫᑦ ᑖᓐᓇ 

ᐅᒻᒪᖅᑯᓯᐅᕐᕕᒃ ᓴᓇᔭᐅᓐᓂᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᓐᓇ ᐃᖅᑲᓇᐃᔭᖅᑏᑦ 

ᐅᖃᖃᑎᒋᓚᐅᕐᓗᒋᑦ ᑭᓯᐊᓂᐅᓂᐊᖅᑐᖓ ᐃᓗᓕᑯᓘᔭᖏᑦ ᖃᓄᐃᓕᖓᓕᕐᓂᖏᓪᓗ ᒫᓐᓇ ᑐᑭᓯᐅᒪᙱᓐᓇᒃᑭᑦ. 

ᑭᓯᐊᓂ ᑖᓐᓇ ᐊᐱᖅᑯᑏᑦ ᐱᕐᔪᐊᖑᔪᖅ ᑕᐃᒃᑯᐊ ᕼᐋᒻᒪᓚᒃᑯᑦ ᐃᖅᑲᓇᐃᔭᑎᒋᔭᐅᓪᓚᕆᖃᑦᑕᕐᒪᑕ ᖁᓪᓕᒃᑯᓐᓄᑦ. 

ᓲᕐᓗᒃ ᐸᕐᓇᐃᓂᖅ ᐅᖅᑰᓴᐅᑎᖃᕐᕖᑦ ᐱᓪᓗᒋᑦ.  

 

ᐊᒻᒪ ᐊᑭᑐᔪᖅᑐᕈᑎᒃᓴᐃᑦ ᕿᓗᖅᑭᑖᖃᑦᑕᕐᒪᑕ, ᓱᑯᑦᑎᐊᓄᓪᓗ ᐃᓕᔭᐅᓂᐊᕐᒪᖔᑦ ᓄᑖᕐᒥᒃ ᓴᓇᓂᐊᕐᓗᓂ 

ᑮᓇᐅᔭᖅᑐᕈᑎᓂ ᑕᐃᒪᐃᓕᐅᖅᖢᓂ ᐊᒃᑐᐃᓂᖃᓪᓚᕆᖃᑦᑕᕐᒪᑦ. ᐊᑭᑐᓗᐊᓕᕌᖓᑦ ᐃᓛᓐᓂᑦ ᐱᓕᕆᐊᖅ 

ᐊᓯᖏᓐᓂᒃ ᐊᒃᑐᐃᖃᑦᑕᕐᒪᑕ.  

 

ᕼᐊᒻᒪᓚᒃᑯᑦ ᑕᐃᒃᑯᐊ ᐃᖅᑲᓇᐃᔭᖃᑎᒌᓐᓇᖃᑦᑕᖅᑕᕗᑦ ᐊᒻᒪᓗ ᑰᒑᕐᔪᒃ ᓯᕗᒃᑲᖅᑕᖅᑎᖏᑦ 

ᐃᖅᑲᓇᐃᔭᖃᑎᒋᓪᓚᕆᓐᓂᐊᖅᑕᕗᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 639 – 6(2): ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᖅ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᓴᒃᑯᑦ ᐊᒥᑦᑐᕐᒥᐅᑦ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎᑦᑎᔩ, ᑐᕌᖅᑎᑐᒪᕙᕋ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᓐᓄᑦ, ᐅᓪᓗᕆᖅᑰᕐᒪᒍ. 

 

ᐅᖃᖅᑎᑦᑎᔩ, ᑕᐃᓐᓇ ᓂᓪᓕᐅᑎᒋᓚᐅᖅᓯᒪᒐᒃᑯ ᑕᒪᓐᓇ ᐊᑐᐊᒐᓕᕆᓂᖅ ᑕᒪᒃᑯᐊ ᐋᓐᓂᐊᕐᕕᒻᒧᑦ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ. ᑕᐃᑲᓂ ᐊᒥᑦᑐᕐᒥ ᐃᒡᓗᓕᐅᑉ ᐃᓚᖓᓂ ᐊᒻᒪ ᓴᓂᕋᔭᖕᒥᑦ. 

ᕿᒥᕐᕈᓂᖃᕐᓂᐊᕐᓂᕋᓚᐅᖅᓯᒪᖕᒪᑦ ᒥᓂᔅᑕ ᑖᔅᓱᒥᖓ ᐊᑐᐊᒐᕐᒥᒃ. ᖃᓄᑎᒋᑦ ᐋᖅᑭᒋᐊᖅᓯᓯᒪᒻᒪᖔᑕ ᑖᔅᓱᒥᖓ 

ᐊᐱᕆᖅᑳᕐᓚᖓ. ᐊᖅᑭᒋᐊᖅᓯᓯᒪᓕᖅᐹᑦ ᑖᔅᓱᒥ ᐊᑐᐊᒐᕐᒥᑦ ᐊᐅᓪᓚᖃᑦᑕᕐᓂᕐᒧᑦ, ᐊᐅᓪᓚᖃᑦᑕᖅᑐᓕᕆᓂᖅ 

ᐃᖏᕐᕋᔾᔪᑎᓂᒃ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᕐᒥᑦ ᐅᖃᐅᓯᖃᖅᐳᑦ. ᖃᓄᖅ ᐊᓯᔾᔨᕆᐊᖅᓯᒪᒻᒪᖔᑕ 

ᓇᓗᓇᐃᖅᓯᔪᓐᓇᕈᓂ ᑕᕝᕗᖓ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᑦ 

ᑕᐃᒪᙵᓕᒫᖅ ᐅᖃᐅᓯᕆᖃᑦᑕᖅᑕᕗᑦ ᐊᒻᒪᓗ ᐃᑉᐸᒃᓴᖅ ᐅᖃᐅᓯᖃᓚᐅᕋᑦᑕ ᖃᐅᔨᓴᖅᑐᒍᑦ ᖃᓄᖅ 

ᐃᓱᒪᒋᔭᐅᒻᒪᖔᑦ. ᐊᓯᔾᔨᖅᑕᐅᓂᐊᖅᐸᑦ ᐊᑐᐊᒐᖅ ᓱᓕ ᓱᕐᕋᒃᓯᒪᖏᑦᑐᖅ ᐅᓪᓗᒥ. ᐅᓇ ᒪᓕᒐᓕᐅᖅᑎ ᖃᐅᔨᒪᓪᓗᒍ 

ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖅ ᓂᕈᐊᖅᑎᖏᑦ, ᑐᑭᓯᓪᓗᒍᓗ. 

 

ᐃᖅᑲᓇᐃᔭᖃᑎᒋᔭᕗᓂᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐋᓐᓂᐊᕕᓕᐊᖃᑦᑕᖅᑐᑦ 

ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑭᐅᕋᑖᕋᕕᑦ ᑖᔅᓱᒥᖓ, ᐱᒻᒪᕆᐅᔪᖅ. ᑕᐃᒪ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒥᖕᒪᑦ ᑕᐃᓐᓇ ᑖᒃᑯᓇᖓᑦ, ᑕᒻᒪᕈᒪ ᓇᓗᓇᐃᖅᓯᓂᐊᐳᖅ ᐅᕝᕙᓘᓐᓃᑦ ᓇᓕᖅᑯᒃᑯᒪ. 

 

ᑕᐃᒪ ᐃᒃᐱᐊᕐᔪᒻᒥᓗ, ᑎᑭᕋᕐᔪᐊᕐᒥᓗ, ᓴᓪᓕᕐᒥᓗ ᑕᐃᒪ ᑖᒃᑯᐊ ᐋᓐᓂᐊᕐᕕᖓ ᐃᖏᕐᕋᔾᔪᑎᒥᒃ ᐊᑐᖅᑎᑦᑎᓲᖑᒻᒪᑕ 

ᐋᓐᓂᐊᕐᕕᓕᐊᖅᑐᓄᑦ. ᑕᐃᒪᓐᓇᖃᐃ ᕿᒥᕐᕈᓂᖃᕈᓐᓇᖅᐲᑦ ᑖᒃᑯᓄᖓ ᐊᒥᑦᑐᕐᒥᐊᓄᑦ ᓴᓂᕋᔭᖕᒧᑦ ᐃᒡᓗᓕᖕᒧᓗ 

ᖃᓄᖅ ᑕᒪᓐᓇ ᐋᖅᑭᒋᐊᖁᓐᓇᕋᔭᖏᒃᑲᓗᐊᕐᒪᖔᔅᓯᐅᒃ. ᐱᔾᔪᑎᒋᓪᓗᒍ ᒫᓐᓇ ᑕᐃᒪ ᓂᒡᓚᖅᐸᓪᓕᐊᓕᕐᒥᖕᒪᑦ 

ᕿᓂᖃᑦᑕᕐᒥᖕᒪᑕ ᐃᖏᕐᕋᔾᔪᑎᒃᓴᖃᖏᑦᑕᕌᖓᒥᒃ ᐃᓚᖏᑦ ᐋᓐᓂᐊᕐᕕᓕᐊᕆᐊᖃᖅᑐᐃᑦ ᐊᐅᓪᓚᖃᑦᑕᖏᑦᑎᓪᓗᒋᑦ. 

ᑕᒪᓐᓇ ᐊᒥᑦᑐᕐᒥᐅᓄᑦ ᖃᐅᔨᓴᕐᓂᖃᕈᓐᓇᖅᐲᑦ, ᖃᓄᖅ ᑕᒪᓐᓇ ᐃᖏᕐᕋᓂᖃᕈᓐᓇᕋᔭᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒡᓗ, ᒪᓕᒐᓕᐅᖅᑎ ᐊᐱᖅᓱᖃᑦᑕᕐᒪᑦ 

ᐊᒻᒪ ᐅᖃᖃᑎᒋᖃᑦᑕᖅᖢᒍ. ᑕᐃᒪᓐᓇ ᐊᓯᔾᔩᔪᓐᓇᖃᑦᑕᕋᑦᑕ ᔫᓂ 1, ᓇᓪᓕᐅᒃᑯᒫᖃᖏᑦᑐᐃᑦ ᒫᓐᓇ ᓄᓇᒃᑯᑦ 

ᓄᓇᓕᓗᒃᑖᑦ ᑖᒃᑯᐊ ᐊᖏᖅᑕᐅᓯᒪᔪᐃᑦ ᐋᓐᓂᐊᕐᕕᓕᐊᖅᑐᐃᑦ. 

 

ᑖᒃᑯᐊ ᑖᒃᓯᒃᑰᕈᑎᓂᑦ ᐊᖏᕐᕋᖓᓂᑦ ᒥᑦᑕᕐᕕᖕᒧᑦ ᐅᑎᖅᑎᑦᓯᓂᐊᖅᐳᐃᑦ ᒪᓕᒡᓗᒍ ᐊᑭᖓ ᓄᓇᓕᖓᓐᓂ. ᑕᒪᓐᓇ 

ᐱᐅᔪᖅ ᓄᓇᓖᑦ ᐃᑲᔪᖅᑐᖅᑕᐅᔪᐃᑦ ᒥᑦᑕᕐᕕᖕᒧᑦ ᐊᒻᒪ ᐊᖏᕐᕋᒧᑦ. ᑕᒪᓐᓇ ᐃᓂᓪᓚᒃᑎᕆᓂᕐᒧᑦ, 

ᐋᖅᑭᒃᑕᐅᓂᐊᕐᒪᖔᖅ ᓄᓇᓕᖕᓂ ᐋᖅᑭᒋᐊᖃᖅᑕᕗᑦ ᓱᓕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᖅ ᐃᓚᒋᐊᕈ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᑦ. 

ᐅᒡᒍᕐᓇᖅᑑᒐᓗᐊᖅ ᑕᐃᒪ ᐃᒡᓗᓕᖕᒥᒡᓗ ᓴᓂᕋᔭᖕᒥᓪᓗ ᑖᒃᓯᖃᖏᒻᒪ. ᐅᓇ ᓇᓪᓕᐅᒃᑯᒫᖓ ᐊᑭᑐᓗᐊᖃᑦᑕᕐᒪᑦ 

ᐊᖑᒻᒪᑎᒍᓐᓇᐃᓕᖃᑦᑕᕐᒪᑕ ᐅᒡᒍᕐᓇᖅᑑᒐᓗᐊᖅ ᑖᒃᓯᖃᖏᓐᓇᑦᑕ ᑕᑉᐱᑲᓂ ᐃᒡᓗᓕᖕᒥᓗ ᓴᓂᕋᔭᖕᒥᓪᓗ 

ᑖᒃᓯᖃᙱᓐᓇᑦᑕ. ᐅᓇ ᓇᓪᓕᐅᒃᑯᒫᖓᑦ ᐊᑭᑐᓗᐊᖃᑦᑕᕐᒪᑦ ᐊᖑᒻᒪᑦᑎᔪᓐᓇᐃᓪᓕᖃᑦᑕᕐᒪᑕ ᐅᒡᒍᕐᓇᖅᐴᒐᓗᐊᖅ 

ᑖᒃᓯᖃᙱᓐᓇᑦᑕ ᐃᒡᓗᓕᖕᒥᓗ ᓴᓂᕋᔭᖕᒥᓗ. 

 

ᑕᐃᒪᓕᖃᐃ ᒥᓂᔅᑕ ᐊᖏᖃᑎᒋᔪᓐᓇᖅᐹᖓ ᑖᓐᓇ ᐋᓐᓂᐊᕐᕕᐅᑉ ᐃᖏᕐᕋᔾᔪᑎᖓᑦ 

ᐊᑐᓚᐅᑲᒍᓐᓇᖃᑦᑕᕋᔭᕐᒪᖔᑦ? ᑕᑉᐱᑲᓂ ᓄᓇᓕᖕᒥ ᒥᑦᑕᕐᕕᒻᒧᑦ ᑖᒃᓯᖃᙱᓐᓂᕗᑦ ᐱᔾᔪᑎᒋᓪᓗᒍ? ᐊᖏᕈᓐᓇᖅᐹ 

ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇ ᐋᓐᓂᐊᕐᕕᐅᑉ ᓄᓇᓯᐅᑎᖏᑦ 

ᒥᑦᑕᕐᕕᖕᒧᑦ ᑐᐊᕕᕐᓇᖅᑐᒃᑯᑦ ᑭᓯᐊᓂ ᑕᒪᓐᓇ ᐅᖃᐅᓯᕆᔮ ᓇᓪᓕᐅᒃᑯᒫᑦ ᐃᓚᒋᔮ ᑕᒪᓐᓇ ᐱᖁᔭᕆᔭᕗᑦ ᐊᑖᓂ. 

ᑖᒃᑯᐊ ᖃᑉᓯᐅᓂᖏᑦ ᒥᑦᑕᕐᕕᖕᒧᑦ ᑕᑯᔭᕗᑦ ᑕᒪᓐᓇ ᐊᑐᖅᑕᐅᔭᕇᖅᑐᖅ ᓇᖕᒥᓂᖃᖅᑐᐃᑦ ᑕᖅᑳᓂ 

ᐱᕙᓪᓕᐊᓇᔭᖅᑑᒐᓗᐊᑦ ᑖᒃᓯᖃᕐᓂᕐᒥᒃ ᓄᓇᓕᖁᑎᖏᓐᓂᒃ ᐱᑕᖃᙱᒻᒪᑦ ᑕᒃᓯᐅᔪᓂᑦ. 

 

ᑕᒪᓐᓇ ᓄᓇᖃᖅᑳᖅᓯᒪᔪᑦ ᐱᔨᑦᑎᖅᑏᑦ ᑲᓇᑕᒥ ᑖᒃᓯᒧᑦ ᑮᓇᐅᔭᓕᐅᕈᓐᓇᕐᓂᖅᓴᐅᓂᐊᓕᕐᒪᑕ ᑕᒪᓐᓇ ᐃᓱᒪᒋᓪᓗᒍ 

ᑖᒃᑯᐊ ᓱᓕ ᐋᖅᑭᒡᕕᒃᓴᖓᓂᒃ ᓱᓕ ᐃᓂᓪᓚᑦᑎᕆᓂᕐᒧᑦ ᓴᓇᔪᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ ᐅᖃᐅᓯᒃᑯᑦ ᐊᐱᖅᑯᑏᑦ ᐱᐊᓂᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ ᑐᔅᓯᕋᖅᐳᖓ. 

ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑖᓐᓇ ᐊᖏᖅᑕᐅᔪᒪᔪᖅ ᐅᖃᐅᓯᒃᑯᑦ ᐊᐱᖅᓱᕐᓇᖅ ᑲᔪᓯᓗᓂ. 

ᐋᒃᑳᖅᑐᖃᖅᑐᖅ. 10 ᒥᓂᔅᓯ.  

 

ᐃᖅᓱᑦᑏ. 

 

>>ᓄᖅᑲᑲᐃᓐᓇᖅᑐᑦ 11:02-ᒥ ᐱᒋᐊᒃᑲᓂᖅᑐᑦ 11:21 

 

ᐅᖃᖅᑎ (ᑐᓵᔨᑎᒍᑦ): ᐅᑎᓚᐅᕐᒥᑕ ᑲᑎᒪᔾᔪᑎ 7. ᑎᑎᕋᖅᓯᒪᔪᓂᑦ ᐊᐱᖅᑯᑏᑦ. 8. ᑎᑎᕋᖅᓯᒪᔪᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᒪᑐᐃᕈᑎᒧᑦ. 10. ᐊᑎᓕᐅᖅᓯᒪᔪᐃᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᑲᑎᒪᔨᕋᓛᑦ ᐅᓂᒃᑳᖏᑦ 

ᐱᖁᔭᐃᑦ ᐊᒻᒪ ᐊᓯᖏᑦ. 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 284 - 6(2): ᑎᑎᖅᑲᑦ ᑰᒑᕈᒃ ᕼᐋᒻᒪᓚᒃᑯᖏᓐᓂᑦ ᐱᔾᔪᑎᓕᒃ ᓯᓚᒥᑦ 

ᖃᐅᔨᓴᖕᓂᖕᓂᑦ ᑰᒑᕈᖕᒥᑦ ᒥᕝᕕᐊᓂᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᔭᖏᑦ 

ᑲᑎᒪᔨᕋᓚᑦ ᕿᒥᕐᕈᔨᖏᖕᓄᑦ. ᕿᒥᕐᕈᑎᓪᓗᒋᑦ 2021-2022, 2022-2024 ᐊᕐᕌᒍᑕᒫᑦ ᐅᓂᒃᑳᑦ ᑭᒡᒐᖅᑐᐃᔩᑦ 

ᓱᕈᓰᑦ ᐊᒻᒪ ᒪᒃᑯᒃᑐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): 13. ᑎᑎᕋᖅᓯᒪᔪᐃᑦ ᓴᖅᑭᑕᐅᓂᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 285 – 6(2): ᑎᑎᖅᑲᑦ ᑰᒑᕈᒃ ᕼᐋᒻᒪᓚᒃᑯᖏᓐᓂᑦ ᓯᓚᒥ ᖃᐅᔨᓴᖕᓂᐅᑉ 

ᐊᐅᓚᓐᓂᖏᓐᓂᑦ ᑰᒑᕉᑉ ᒥᕝᕕᐊᓂᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᖅᓯᒪᔪᐃᑦ ᑰᒑᕐᔪᒃᑯᑦ ᕼᐊᒻᓚᖓᓂ. ᑕᒪᓐᓇ ᓯᓚ 

ᑲᒪᔨᐅᖃᑦᑕᖅᑐᒥᒃ ᒥᑦᑕᕐᕕᖕᒥ ᓯᓚᓕᕆᔨ. ᑖᒃᑯᐊ ᐃᓱᒫᓘᑎᒋᔭᐅᔪᓂᑦ ᑖᔅᓱᒥᖓ ᐃᓱᒫᓘᑎᖃᖅᖢᑎᑦ ᐱᖕᒪᑕ. ᐊᒻᒪ 

ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ ᐱᓇᓱᐊᕈᓯᐅᓛᖅᑐᒥ. ᐅᖃᖅᑏ, ᑖᒃᑯᐊ ᑲᑎᒪᔩᑦ ᕿᒥᕐᕈᖁᕙᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᑲᓇᓐᓇᖓᓄᑦ−ᐃᒡᓗᓕᒑᕐᔪᒃ, 

ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 286 - 6(2): ᐱᖁᔨᕗᖔᕈᑎᑦ ᐅᑐᐱᕆ 2024-ᒥ ᑭᕙᓪᓕᕐᒥ ᒪᐃᔭᐃᑦ 

ᑲᑎᒪᓂᖓᓐᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᓴᖅᑭᑎᑦᓯᔪᖓ ᐱᖁᔨᕗᖔᖅ ᑭᕙᓪᓕᕐᒥ ᓯᕗᓕᐅᖅᑏᑦ ᐊᒻᒪ 

ᕼᐋᒻᒪᓚᑦ, ᓴᓂᑭᓗᐊᖅ ᑖᒃᑯᐊ ᐊᕐᕌᒍᑕᒫᖅᓯᐅᖅᑎᓪᓗᒋᑦ ᐊᒃᑑᕝᕙ 10, 2024. ᖁᕕᐊᓱᓪᓚᕆᓚᐅᖅᑐᖓ 

ᐃᓚᐅᔭᕆᐊᒃᓴᖅ ᑲᑎᒪᓂᖅ ᐃᒡᓗᓕᒑᕐᔪᖕᒥ ᑐᙵᓱᑦᑎᑦᑎᓪᓗᑎᑦ ᐊᒻᒪ ᑲᖏᖅᖠᓂᕐᒥᐅᓪᓗ. ᑖᒃᑯᐊ ᒪᓕᒐᓕᐅᖅᑏᑦ 

ᐅᖃᓕᒫᖁᕙᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᑎᑎᕋᖅᓯᒪᔪᐃᑦ ᓴᖅᑭᑎᑦᓯᓂᖅ. 14. ᓇᓗᓇᐃᖅᓯᓂᖅ ᐱᖁᔨᕗᖔᕈᑎᓂᑦ. 15. 

ᓇᓗᓇᐃᖅᓯᓂᖅ ᐱᖁᔨᕗᖔᑦ ᓯᕗᓪᓕᐹᕐᒥᒃ ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᕐᒥᒃ 

ᐱᖁᔭᐃᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 50 - ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᑉᓗᖓ ᒥᓂᔅᑕᒧᑦ ᖁᑦᑎᒃᑐᒧᑦ, 

ᐱᖁᔭᒃᓴᖅ 50, ᑖᓐᓇ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᖅ ᓈᒻᒪᑦᑐᖅ. ᓈᒻᒪᒃᓴᖅᑐᐃᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᑲᔪᓯᕗᖅ. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᐱᖁᔭᓂᑦ. 

ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 51 - ᐊᔾᔨᒌᙱᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ − ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑐᒡᓕᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒡᒋᐊᓄᑦ ᐱᖁᔭᒃᓴᖅ 51, ᐱᖁᔭᖅ ᑮᓇᐅᔭᖅᑑᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᓅᑕᐅᔪᖅ ᑲᔪᓯᔪᖅ. ᓯᕗᓪᓕᖅᐹᒥᒃ ᐱᖁᔭᓂᑦ ᐅᖃᓕᒫᕐᓂᖅ. ᒥᓂᔅᑕ 

ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᓂᔅᑕ ᔪᐊᓇᓯ. 

 

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒃᑕᐅᔭᕆᐊᖃᖅᑐᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒐᖅ - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᓪᓗᖓ ᐸᖕᓂᖅᑑᕐᒧᑦ ᑐᒡᓕᖅᑕᖅ 

ᐱᖁᔭᒃᓴᖅ, ᐱᖁᔨᕗᖔᑦ ᐅᖃᓕᒫᖅᑕᐅᓪᓗᓂ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᑲᔪᓯᕗᖅ. ᓯᕗᓪᓕᖅᐹᒥᒃ ᐱᖁᔭᒃᓴᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 53 - ᐃᓚᒋᐊᕈᑦ ᑮᓇᐅᔭᑦ ᐊᖅᑕᐅᓯᒪᔪᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐱᖁᔭᖅ, ᓈᓴᐅᑖ 

3, 2023-2024 - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᑐᒡᓕᖅᑕᐅᓪᓗᖓ ᖁᑦᓯᖅᑐᑉ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 

53 ᑮᓇᐅᔭᖅᑑᑏᑦ ᐊᐅᓪᓛᕐᓂᕐᒧᑦ, ᓈᓴᐅᑎᓕᒃ 2023-2024 ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 54 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2024-2025 - ᓯᕗᓪᓕᖅᐹᒥ ᐅᖁᓕᒫᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᑐᒡᓕᖅᑕᐅᓪᓗᖓ ᖁᑦᓯᖅᑐᑉ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 

54 ᑮᓇᐅᔭᖅᑑᑏᑦ ᐊᑭᑐᔪᐃᑦ ᓈᓴᐅᑎᓕᒃ 3, 2024-2025 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑦ ᑲᔪᓯᕗᖅ. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᐱᖁᔭᒃᓴᓂᑦ. 

ᓯᕗᓪᓕᖅᐹᕐᒥᒃ ᐅᖃᓕᒫᕐᓂᖅ. ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 55 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2024-2025 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᓅᑕᐅᓪᓗᖓ ᑐᒡᓕᖅᑕᐅᓪᓗᓂ 

ᖁᑦᑎᒃᑐᑉ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 55 ᑮᓇᐅᔭᖅᑑᑏᑦ ᐊᐅᓪᓛᕐᓂᕐᒧᑦ ᓯᕗᓪᓕᖅᐹᖅ 1, 2024-2025 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 56 − ᖁᔭᓈᖅᑕᐅᓂᖏᑦ ᐱᖁᑎᓄᑦ ᐱᖁᔭᖅ, 2023-2024 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᓅᑦᓯᕗᖓ ᑐᒡᓕᖅᑕᐅᓪᓗᖓ 

ᖁᑦᑎᒃᑐᑉ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 56 ᐱᖁᔭᐃᑦ ᐲᖅᑕᐅᓂᖏᑦ ᐱᖁᑏᑦ. 2023-2024 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᕐᒥᒃ ᐱᖁᔭᒃᓴᓂᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 

ᓄᓇᓖᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᒡᓗᖃᕐᕕᒃᓴᐃᑦ ᐊᑭᖏᓐᓂᑦ ᑖᒃᓰᔭᖅᑕᐅᓂᖏᓐᓄᓪᓗ 

ᒪᓕᒐᕐᒥᒃ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᓪᓗᖓ ᐸᖕᓂᖅᑑᑉ 

ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 58 ᐱᖁᔨᕗᖔᖅ ᐱᖁᑏᑦ ᑖᒃᓯᔅᖓᓄᑦ ᐱᔾᔪᑎᖃᖅᑐᐃᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᕐᒥᒃ ᐱᖁᔭᒃᓴᓂᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 

ᒐᕙᒪᒃᑯᑦ ᓯᕗᓕᐅᖅᑎᒃᑯᖏᖕᓄᑦ, ᐸᐅᓗᓯ ᐊᕿᐊᕈᖅ. 

 

ᒪᓕᒐᒃᓴᖅ 59 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ ᓴᐳᒻᒥᔭᐅᖁᓪᓗᒋᑦ 

ᓇᒻᒥᓂᕆᔭᐅᔪᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᓪᓗᖓ ᑕᓯᐅᔭᕐᔪᐊᕐᒧᑦ ᐱᖁᔭᒃᓴᖅ 

59 ᐱᖁᔭᖅ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᕐᒥᒃ ᐱᖁᔭᒃᓴᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᒪᓕᒐᒃᓴᖅ 64 - ᐃᓕᓐᓂᐊᕕᔾᔪᐊᒥ ᐃᓕᓐᓂᐊᖅᑎᓄᑦ ᐃᑲᔪᕈᑎᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑐᒡᓕᖅᑕᐅᓪᓗᖓ ᐃᖃᓗᐃᑦ ᓂᐊᖁᙴ 

ᒪᓕᒐᓕᐅᖅᑎᖓᓄᑦ, ᐱᖁᔭᒃᓴᖅ 64 ᐃᓕᓐᓂᐊᖅᑐᓄᑦ ᐃᑲᔫᓯᐊᑦ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᓯᕗᓪᓕᖅᐹᕐᒥᒃ ᐱᖁᔭᒃᓴᓂᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 



ᐅᓪᓗᑐᐃᓴᖅ, ᐅᑐᐱᕆ 25, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎᑦᓯᔩ, ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᖁᑦᓯᑦᑐᒧᑦ, ᑖᓐᓇ ᐱᖁᔭᒃᓴᖅ 65 ᐱᖁᔭᖅ ᐋᖅᑭᒋᐊᕈᑎᐅᔪᖅ ᑖᒃᓰᔭᕈᑎᐅᔪᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ ᐱᒋᐊᖅᑎᑕᐅᔪᖅ, ᓈᒻᒪᓴᖅᑑᔪᑦ. ᐊᑭᕋᖅᑐᖅᑐᑦ. ᑲᔪᓯᕗᑦ ᐱᒋᐊᖅᑎᑕᐅᔪᖅ. 18, 

ᑲᑎᒪᔾᔪᑎᒃᓴᓂ, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐃᓕᑕᕆᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 53 − ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 

ᓈᓴᐅᑖ 3, 2023-2024 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ 

ᖁᑦᓯᒃᑐᒧᑦ, ᑖᓐᓇ ᐱᖁᔭᒃᓴᖅ 53, ᑖᓐᓇ ᐃᓚᒋᐊᕈᑎᐅᔪᖅ ᐊᐅᓚᔾᔪᑎᓄᑦ ᓴᓇᒋᐊᕆᐊᓕᓐᓄᓪᓗ ᐱᖁᔭᖅ 2024-

2025 ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᐱᖁᔭᒃᓴᖅ ᐃᓚᒋᐊᖅᓯᒍᑎᐅᓂᐊᖅᑐᖅ ᐊᐅᓚᔾᔪᑎᓄᑦ ᓴᓇᒋᐊᕈᑎᓄᑦ ᑮᓇᐅᔭᖅᑐᕈᑎᐅᑉ ᓄᓇᕗᑦ 

ᒐᕙᒪᒃᑯᓐᓄᑦ ᐊᕐᕌᒍᖓᓂ ᐃᓱᓕᑦᑐᒍᑦ ᒫᔅᓯ 31, 2024-ᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ ᐱᒋᐊᖅᑎᑕᐅᔪᖅ. ᓇᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ 

ᐱᖁᔨᕗᖔᕈᑦ ᐃᓛᒃ, ᐱᒋᐊᖅᓯᑦᓯᑦᑕᐅᔪᖅ ᑲᑎᒪᔨᕋᓛᓅᖅᑕᐅᓂᐊᖅᑐᖅ. ᐊᐃᑉᐹᓂᑦ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 54 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 

2024-2025 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᖁᑦᓯᑦᑐᒧᓐ, ᐱᖁᔭᒃᓴᖅ 54, ᐃᓚᒋᐊᕈᑎᐅᔪᑦ ᐊᑭᑐᔫᑎᓄᑦ ᐱᖁᔭᖅ 2024-2025 ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᓯᔩ, ᑖᓐᓇ ᐱᖁᔭᒃᓴᖅ ᐃᓚᒋᐊᖅᑎᑦᓯᒍᑎᐅᔪᖅ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᐃᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓱᓕᑦᑐᒍᑦ ᒫᔅᓯ 31, 2025. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ ᐱᒋᐊᖅᑎᐅᔪᖅ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᓚᐅ ᑲᔪᓯᕗᖅ. 

ᐱᖁᔭᒃᓴᖅ 54, ᑐᓴᓂᔭᐅᕗᖅ ᑲᑎᒪᔨᐊᓛᓄᑦ. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ, ᑮᓇᐅᔭᓕᕆᓂᕐᒧᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᖁᑦᓯᑦᑐᒧᓐ, ᐱᖁᔭᒃᓴᖅ 55, ᐃᓚᒋᐊᕈᑎᐅᔪᑦ ᐊᐅᓚᔾᔪᑎᓄᑦ ᓴᓇᒋᐊᕈᑎᓄᑦ ᐱᖁᔭᖅ #1 2024-2025 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᓯᔩ, ᑖᓐᓇ ᐃᓚᒋᐊᕈᑎᐅᔪᖅ ᐊᐅᓚᔾᔪᑎᓄᑦ ᓴᓇᒋᐊᕆᐊᓕᓐᓄᓪᓗ ᑮᓇᐅᔭᖅᑐᕈᑎᖓᑕ ᓄᓇᕗᑦ 

ᒐᕙᒪᒃᑯᑦ ᐊᕐᕌᒍᒥ ᐃᓱᓕᑦᑐᒍᑦ ᒫᔅᓯ 31, 2024. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ ᐱᒋᐊᖅᑎᐅᔪᖅ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᑲᔪᓯᕗᖅ ᐱᒋᐊᖅᑎᓚᐅ. 

ᐱᖁᔭᒃᓴᖅ 55, ᑲᑎᒪᔨᐊᓛᓄᑦ ᑐᓂᔭᐅᕗᖅ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪᓕᒐᖅ 46 ᐱᒋᐊᖅᑎᒃᓯᕗᖓ ᐊᐃᑉᐱᖅᑕᐅᓪᓗᓂ 

ᐃᖃᓗᐃᑦ ᓯᓈᓄᑦ. ᑖᓐᓇ ᐃᒡᓗ ᓄᖅᑲᖁᓪᓗᒍ ᐅᓪᓗᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒻᒪ ᐱᒋᐊᖅᑎᑕᐅᔪᖅ. ᐊᐃᕙᒍᑕᐅᒍᓐᓇᖏᒃᓱᓂ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᑲᔪᓯᕗᖅ 

ᐱᒋᐊᖅᑎᑕᐅᔪᖅ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᑑᕝᕙ 28-ᒥᑦ ᑲᑎᒪᔾᔪᑎᒃᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 50 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 

• ᒪᓕᒐᒃᓴᖅ 59 

• ᒪᓕᒐᒃᓴᖅ 64 

• ᒪᓕᒐᒃᓴᖅ 65 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓄᖅᑲᖓᓂᐊᓕᖅᐳᒍᑦ ᓇᒡᒐᔾᔭᐅᖑᒐᓱᓐᓂᖓᓂ, ᐊᒃᑑᕝᕙ 28, 1-ᒦᙶᖅ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:36ᒧᐊᖅᑎᓪᓗᒍ



 

 

 


